
Shkup, 22 prill – Tekstet shkollore me të cilat nxënë-
sit mësojnë gjuhën e tyre amtare, nga klasa e parë
deri të pestën, janë kryesisht të çliruara nga stereo-
tipet negative për të tjerët, me disa përjashtime
shumë të rralla edhe atë kur kjo bëhet në tërthora-
zi. Mirëpo, pavarësisht kësaj nuk janë të shpeshta as
rastet të cilat promovojnë interaksion social, midis
dy ose më shumë personave apo grupeve të ndrysh-
me sipas përkatësisë etnike, fetare dhe gjinore e, që

për shoqërinë multietnike si Maqedonia përbëjnë
tregues të rëndësishëm për nivelin e bashkëjete-
sën së pjesëtarëve të kulturave të ndryshme.  Këta
janë disa prej gjetjeve të hulumtimit “Multikultura-
lizmi dhe interkulturalizmi në tekstet shkollore prej
klasës së parë deri në të pestën në arsimin fillor në
Republikën e Maqedonisë” të realizuar nga Qendra
për Dialog Nansen në Shkup (QDN) dhe Ministria e
Arsimit dhe Shkencës (MASH).

Feja dominon në librat maqedonisht

15 DEN

Bashkëpunim
vetëm sa 
për foto!

Bashkëpunimi në mes të shqip-
tarëve në rajon, bëhet vetëm sa
për foto. Posa të përfundojnë sa-
mitet dhe mbledhjet e përba-
shkëta në mes të qeverive e dele-
gacioneve, secili ia fut sipas avazit
të vjetër. Tirana e Prishtina bëhen
sikur asgjë ska ndodhur, sepse bl-
lokadat dhe vështirësitë vazh-
dojnë të jenë pjesë e marrëdhë-
nieve tregtare. 

Iniesta publikon vendimin për të ardhmen
Mesfushori i Barcelonës, Andres Iniesta, ka pranuar se këtë javë do të vendosë

për të ardhmen. 33-vjeçari, që ka kaluar gjithë karrierën te gjiganti i La Ligës,

pritet të largohet në fund të sezonit. Ai po kërkohet nga disa klube kineze, ndër-

sa tani ka bërë të ditur se vendimin do ta publikojë së shpejti. “Këtë javë do ta bëj

publik vendimin tim”, deklaroi ai pas fitores 5 me 0 në finalen e Kupës ndaj Seviljas. “Ajo që

më bën të lumtur janë ditët si kjo. Me të vërtetë doja që gjithçka të shkonte mirë dhe ia

dolëm. Ishte natë e mrekullueshme”. Iniesta është paraqitur 670 herë për Barçën duke reali-

zuar 57 gola e duke asistuar në 141 raste drejt 31 trofeve.

Shkup, 22 prill - Skuadra e

Trakya pjesë e së cilës është ba-

sketbollisti nga Shkupi Alaudin

Mustafa, është shpallur kampione

në "Uni Ligë" të Turqisë. Ata në fina-

le mundën Universitetin "Sakaraya"

me rezultat 74:56. Me këtë sukses

ka mbetur jashtëzakonisht i këna-

qur Alaudin Mustafa, derisa gëzi-

min e këtij suksesi të madh për at

dhe për ekipin e Trakya e ka shpa-

losur në profilin e tij zyrtar në "Fa-

cebook". Ai gjithashtu ka sqaruar

edhe momentet e vështira, proble-

met, pikëllimet, dhimbjen dhe

rikthimin që e bëri në parket ku së

fundmi e kurorëzoi me fitimin e

trofeut të madh. “Po po u shpal-

lëm Kampion, por për ju këtë foto

që po e shihni është vetëm një foto

me çast gëzimi, ndërsa unë tash

po dëshirojë të ju tregoj se çka ka

ndodh para se të shkrepet kjo

foto. Kam këputur ligamen-

tet, kam dëmtuar menisku-

sin, kam dëmtuar diskat e

gjurit, jam operuar dhe

kam duruar plotë tre

muaj, që në disa mo-

mente skam qenë në

vete prej dhembjeve.

Ka pasur disa net që

prej mërzive të mëdha

kam thënë që nuk kthena

më të luaj basketboll, në

ndërkohë më kanë ofenduar,

më kanë nënçmuar, më kanë

marrë për dobësi dhe kam pasur

shumë rënie psikike. Por, pas gjithë

këtyre gjërave nuk e kam humbur

asnjëherë besimin që e kam pasur

në vete, duke i thënë vetes ‘kush je

ti e din shumë mirë, mu dorëzua ti

nuk të ka hije’ dhe kam vazhduar

me terapi, duke u munduar që ta

rikthejë gjendjen normale

këmbën dhe kam vazhduar të ush-

trojë, duke mos u ndalur për asnjë

minutë. Edhe përkundër asaj që e

gjitha botë ishte kundër

meje, unë gjithmonë

jam munduar të dukem

shumë pozitiv dhe në

fund ia arrita qëllimit. Pra,

sot ju e shihni në këtë foto

se unë jam bërë Kampion në

Uni Ligën e Turqisë me ekipin

tim Trakya. Ju falënderoj për-

zemërsisht të gjithëve që më keni

përkrahur, ju dua shumë”, ka shk-

ruar në "Facebook" Mustafa.

Cekim, para se të transferohet te

KB Trakya, Alaudin Mustafa ka

qenë pjesë e KB Shkupi dhe KB Ra-

botniçki. (B.K.) 

Berisha
"kopjon"
Ronaldon
Sulmuesi i përfaqësueses së

Kosovës, Besart Berisha

duket se po kalon një formë

të shkëlqyer, pasi ka shënuar

sërish gol në ndeshjen që

Melburn Viktori arriti të

merrte ndaj Adeladies. Nde-

shja u mbyll me rezultatin 2-

1, dhe ky rezultat bëri që Mel-

burni të kalojë në
gjysmëfinalen e “A Ligës”, ku

përballë do të ketë Sidnein.

Goli i parë u shënua nga Mi-

lesuniç për miqtë në mi-

nutën e 57, ndërkohë që

Xhorxh në minutën e 63 arriti

të barazonte shifrat. Kur

dukej se ndeshja po përfun-

donte me rezultatin 1-1, ka

dalë në skenë Berisha, i cili

arriti të shënonte një super

gol në minutën e 89. "Kjo

është arsyeja pse Melburn

më solli në klub. E dua këtë

kohë të sezonit. Unë kurrë

nuk kam frikë në finale, është

puna ime për të shënuar

gola. Unë thjeshtë jam i lum-

tur për fitoren, për tifozët

dhe për shokët e mi të skua-

drës", deklaroi për mediat au-

straliane, sulmuesi kosovar. 

Boksieri nga Peja, Senad Gashi e ka hum-

bur ndeshjen e tij të radhës në mënyrë aspak

të drejtë, duke u skualifikuar. Boksieri shqiptar

goditi me kokë kundërshtarin në mënyrë të

pavullnetshme në raundin e dytë, duke bërë që

Shvarz të binte në tokë dhe të humbte kthjel-

ltësinë. Gashi ndëshkohet me dy pikë dhe sfi-

da vijon, por gjermanët duket se nuk kanë

ndërmend të boksojë ndershëm. Boksieri Sh-

varz simulon në dy kontakte të tjera të lehta,

duke bërë që në raundin e 4-t arbitrat të skua-

lifikojnë boksierin shqiptar. Kjo ka nervozuar

Gashin dhe trajnerin e tij, që sulmojnë perso-

nalisht gjermanin, për të larë hesapet, pasi ish-

te mbyllur ndeshja. U desh ndërhyrja e forca-

ve të sigurisë për të marrë nën kontroll

situatën, që për pak degjeneroi në një sherr

masiv. Boksieri pejan regjistronte 16 fitore deri

tani, të gjitha me "Knock Out", teksa së fundmi

pësoi humbjen e parë, që duhet pranuar se

ishte vërtetë e padrejtë, ndaj Gashi ka arsye të

ndihet i vjedhur.

Fitorja e Beneventos në fu-

shën e Milanit ka bërë bujë të sh-

tunën në mbrëmje, jo vetëm në

Itali. Benevento ka bërë një nde-

shje të madhe dhe në fund ka me-

rituar 3 pikët. Shtypi italian ka

vlerësuar në këtë ndeshje

mbrojtjen e miqve, që ishte më

solide se kurrë dhe që është

udhëhequr nga një Berat Gjim-

shiti i jashtëzakonshëm. Mbrojtë-

sit të Kombëtares shqiptare i janë

bërë elozhe pa fund he pashkë me

portierin Puxhioni dhe brazilia-

nin Sandro, kanë qenë tre më të

mirët e ndeshjes. Gjimshiti është

vlerësuar me notën 7 për para-

qitjen e mbrëmshme, pasi ka bërë

një superndeshje. Ja si është

vlerësuar konkretisht paraqitja e

mbrojtësit kuqezi: Berat Gjimshi-

ti ka bërë vetëm një gabim në një

dalje, që ka rezultuar pa pasoja.

Ishte ndeshja më e mirë e sezo-

nit. Shumë topa të larguar, njëra

prej të cilave vendimtare, një gol i

sigurt i shpëtuar. Gjigant në zonë.

PAS FITORES SË BENEVENTOS NDAJ MILANIT

Në Itali ngrenë në qiell Gjimshitin

Mustafa e Trakya, 

kampion të Uni

Ligës së Turqisë
Me këtë sukses ka mbetur jashtëzakonisht i kënaqur Alaudin

Mustafa, derisa gëzimin e këtij suksesi të madh për at dhe për

ekipin e Trakya e ka shpalosur në profilin e tij zyrtar në

"Facebook". Ai gjithashtu ka sqaruar edhe momentet e vështira,

problemet, pikëllimet, dhimbjen dhe rikthimin që e bëri në

parket ku së fundmi e kurorëzoi me fitimin e trofeut të madh

Mbyllet me sherr rruge ndeshja e boksit e  Gashit

KOHA 
për sport

SFIDAT E SHËRBIMIT SEKRET

Me kuadro të ricikluar,
nuk ka reforma

48 vjet më parë, më 22 prill të vitit 1970, veprimtarë dhe
shtete të ndryshme të Shteteve të Bashkuara, organizuan
një mbrëmje vallëzimi për nder të planetit tonë dhe e
quajtën ”Dita e Tokës”. Kështu, për të parën herë ngrihej
shqetësimi për problemet e mjedisit.
Në Avenunë e Pestë të New Yorkut me këtë rast u zhvillua
një paradë dy-orëshe. Me këtë rast, më tepër se 10 milionë
nxënësve të shkollave amerikane iu dhanë orë të veçanta
mësimi për mjedisin, ku theksohej rëndësia e mbrojtjes së
mjedisit; edhe Kongresi Amerikan i pezulloi punimet, në
mënyrë që anëtarët e tij të mund të merrnin pjesë në

veprimtaritë e organizuara në shtetet përkatëse me rastin e
Ditës së Tokës. Po atë ditë, rreth 10 mijë vetë u mblodhën në
lëndinën përpara Monumentit të Washingtonit në
kryeqytetin amerikan, për t’i bërë thirrje Qeverisë të
ndërmarrë hapa më të fuqishëm në drejtim të mbrojtjes së
mjedisit. Që nga viti 1970, kur filloi për herë të parë të
festohet Dita e Tokës, ajo vazhdon të festohet çdo vit në
vende të ndryshme të botës me aktivitete të ndryshme.
Lëvizjen për Mbrojtjen e Mjedisit e përkrahin njerëz nga të
gjithë shtresat e popullsisë: mësues, studentë, artistë,
politikanë dhe qytetarë të thjeshtë.

KONFERENCË ME TRI TEMA TË RËNDËSISHME
“Konferenca e cila organizohet nga BPRG, D4D dhe
KQSS me daten 25 Prill 2018 ka tri panele dhe tri
tema:
1. Dekada e ardhshme e Kosoves: Shtetndertimi
dhe pershpejtimi i reformave
2. Strategjia e Zgjerimit dhe Procesi i Berlinit per
Balkanin Perendimor 
3. Dialogu Kosove- Serbi.
Janë tri panele te ndryshme dhe perfshijne lideret
e vendit dhe subjekteve politke, ministrat e
Maqedonise e Shqiperise dhe perfaqesues te
orgnaizatave te rendesishme jo-qeveritare nga
Serbia”, ka njoftuar në profilin e tij ë Facebook,
eksperti Naim Rashiti.

FAVORET E MËDHA TE SHTETIT NDAJ KEDS-IT
“1. Shitja me çmim te lirë apo falja e distribucionit
nga Hashim Thaçi &Co
2. Falja tinëz e kater hidrocentraleve
3. Mosndëshkimi i mashtrimit te madh me faturat
e serbeve te veriut te Kosoves
4. Kanë mbetur edhe dy jave dhe do të
parashkruhet lënda kunder privatizimit te
kunderligjshem te kater hidrocentraleve. Pjese e
komisionit qeveritar qe i fali KEDS-it keto asete
ishin: Besim Beqaj, Dardan Gashi, Mimosa Kusari-
Lila, Bedri Haëza e Nenad Rashiq.
Favoret janë me qindra, por keto dite po i shtohet
edhe kjo me parashkrimin e hetimeve per
privatizimin e hidrocentraleve”, ka shkruar në
profilin e tij në Facebook, gazetari Parim Olluri.

Komuniteti shqiptar
po faktorizohet në
shoqërinë amerikane
Komuniteti shqipare ne SHBA,
komunitet ky qe ka patur dhe
ka ndikim mjafte te mire ne
shoqerine amerikane, dita
dites po forcohet dhe
faktorizohet Kz Komuniteti ka
perfaqesues te vet ne
institucionet amerikane siç
eshte antari i Bashkise se Nju
Jorkut keshilltari Mark Gjonaj,
i cili po punon palodhshem ne
fakrorizimin e komunitetit
shqiptaro – amerikan Ditë më
parë, me nisiativë të
këshilltarit Mark Gjonaj, në
Nju Jork, dy kandidatët për
senator në shtetin e Nju Jorkut
për rrethin e Westchesterit,
demokrat dhe republikan,
Shelly Mejers dhe Xhuli
Killien, u takuan me
komunitetin shqiptaro
amerikan, duke kerkuar
mbështetjën e tyre në votime
që do të mbahën, ditë e martë,
me 24 prill. Duke folur për
vehtën e saj kandidatja
demokrate Shelly Mejers tha
se është person me karakter,
ndjeshmëri, integritet dhe e
gatshme që ti përvishët punës
dhe të luftoj për mirëqenjen e
popullit duke mos ngurruar
asnjëhërë që të thotë
mendimin e vet dhe të
bashkepunoj me
kundershtarë për të mirën e
popullit dhe u zotua së
komuniteti shqiptar, punëtor e
luftarak do të jetë pjesë e
tavolinës vendimëmarrëse, po
që së ajo zgjidhet senatore.
Edhe kandidatja republikane
Xhuli Killian foli më respekt
për komunitetin shqiptaro
amerikan duke theksuar së
gjatë punës së saj me
komunitetin ajo ka bërë
diferencë pozitive dhe mu për
këtë dëshiron të shkoj ne
Albany, kryeqytetin e Nju
Jorkut, të përfaqësoj
komunitetin tim, ku tha ajo,
nuk do të hezitoja të
bashkëpunoja me demokratë,
republikanë apo cilëtdo qoftë
për të mirën e popullit dhe
basoj së do te jemë e
sukseshme dhe shpresoj që do
të kem mbështetjën tuaj. Si
komunitet mahnites që jeni do
te kisha deshirë qe te jem
shqiptare nderi, permbylli
fjalen kandidatja republikane
Killien e cila u pritë me
duartrokitje frenentike dhe
mori perkrahjen e shumiqës
që ishin ne takim.

(RTV21, 23 prill)

Bashkëpunimi në mes të shqiptarëve në rajon, bëhet vetëm sa për
foto. Posa të përfundojnë samitet dhe mbledhjet e përbashkëta në
mes të qeverive e delegacioneve, secili ia fut sipas avazit të vjetër.
Tirana e Prishtina bëhen sikur asgjë ska ndodhur, sepse bllokadat
dhe vështirësitë vazhdojnë të jenë pjesë e marrëdhënieve tregta-
re. Në këtë aspekt, më të dëmtuar dalin prodhuesit dhe kompanitë
e Kosovës. Bizneset nga Shqipëria të regjistruara në Kosovë, dhe
anasjelltas, janë në proporcion të zhdrejtë në dëm të bizneseve të
Kosovës. Shqipëria ka një treg mjaft të etabluar të prodhimeve e
shërbimeve në Kosovë, duke filluar nga çimentoja,  bankat, sigu-
rimet, pijet etj. Kurse veprimtaria dominuese e biznesit nga Koso-
va në Shqipëri është tregtia dhe turizmi. Mungesa e sigurisë së
shërbimeve bazë është edhe arsyeja pse shumë prej kompanive
kosovare  hezitojnë që të shtrijnë aktivitetin e tyre afarist në tre-
gun e Shqipërisë. Gjithashtu prodhuesit e Kosovës kanë ngritur sh-
qetësimin se ditëve të fundit autoritet e Shqipërisë janë duke
aplikuar barriera tarifore  e jo-tarifore për prodhimet e Kosovës që
eksportohen në Shqipëri. Sipas tyre barrierat më të më të theksua-
ra janë në produktet bujqësore, farmaceutike dhe të birrës. Rapor-
ti i analizave të cilësisë lëshuar nga laboratorët relevante të Ko-
sovës, nuk njihen në Shqipëri. Mediat kosovare kanë raportuar
edhe për probleme të tjera që aplikohen nga shteti shqiptar për
produktet e  Kosovës, siç janë: pagesa për skaner, mospranimi i cer-
tifikatave fitosanitare, kontrollet e gjata dhe të panevojshme të
produkteve, që reflektohen në rritjen e  kostos.

Ndonëse Kosova dhe Shqipëria kanë nënshkruar një protokoll
bashkëpunimi ndërqeveritar, i cili përfaqëson kornizën e plotë
institucionale të marrëdhënieve ndërmjet dy shteteve në të
gjitha fushat, duke filluar nga ekonomia e deri të arsimi,
megjithatë sipas të dhënave në dispozicion, në vitin 2017 Sh-
qipëria eksporton në Kosovë mallra në vlerë rreth 150 milion
euro, kurse Kosova eksporton në Shqipëri rreth 35 milion euro.
Nga kjo lehtë mund të shihet se produktet e Shqipërisë depër-
tojnë shumë më lehtë në tregun e Kosovës, se ato të Kosovës në
Shqipëri, kurse produktet e Serbisë shumë më lehtë depërtojnë
në Shqipërisë se ato të Kosovës.

Shumë njohës të marrëdhënieve ekonomike në mes të Shqipëri-
së dhe Kosovës thonë se është bërë më shumë politikë se sa rea-
lisht janë krijuar ura komunikimi ndërmjet të dyja anëve.

Por, në anën tjetër kompanitë serbe, sipas mediave të Tiranës,
kanë prezencë të fortë në Shqipëri në sektorët e tregut farmaceu-
tik, të shërbimeve të transportit ajror apo të impianteve të trajti-
mit të ujit. Një kompani shpedicioni e Serbisë gjithashtu  operon
në portin e Durrësit, ndërkohë që rrethi i kompanive serbe në Sh-
qipëri vijon të rritet. Autoritet serbe e kanë pranuar se Shqipëria
është një vend potencial për investime, dhe se së shpejti një kom-
pani e madhe serbe do të vijë për të investuar.

Nga data 18 deri më 21 prill u mbajt Panairi ekonomik i Prishtinës,
kurse kryetari i Serbisë Aleksandar Vuçiq i kishte porositur afari-
stët që të shkojnë në këtë Panair dhe sipas raportimeve të media-
ve serbe, Vuçiqi e kishte shprehur hapur kanë përkrahjen e tij
“që të fitojmë me ekonomi dhe me ekonominë tone”. Siç njofton-
te  Tanjug, Vuçiqi kishte thënë se këmbimi tregtar me Kosovën
është rreth 500 milionë euro. Ndërsa ndërsa nga Kosova në Ser-
bi kanë shkuar mallra me vlerë jo mbi 30 milion euro Në këtë pa-
nair morën pjesë mbi 70 kompani serbe, dhe vetëm një nga Sh-
qipëria (!)

Nëse dje ankoheshim se të tjerët po na pengojnë të bashkëpu-
nojmë, sot pa hezitim mund të themi se ne vet po nxjerrim shumë
cunga për ta bërë sa më të vështirë bashkëpunimin dhe komuniki-
min brendashqiptar. Kështu e ka “vllaznillëku”!

Bashkëpunim
vetëm sa për foto!

EDITORIAL |||||||||||||||||||||||

Emin AZEMI

KJO ËSHTË HISTORIA E DITËS SË TOKËS

DISA FJALË PËR HISTORINË TONË
“Edhepse sasia e botimeve është shtuar dukshëm
në krahasim me dy dekada më herët, tri libra të
historisë ende dominojnë si referencë në botën
akademike: Libri i Stavro Skendit (The Albanian
National Awakening), libri i Noel Malcolmit
(Kosovo - a short history) dhe një libër i ri i Nicola
Guy (The Birth of Albania). 
Natyrisht që ka edhe libra dhe artikuj tjerë
shkencorë për historinë shqiptare, por tërë këto
ende nuk kanë arritur që në botën akademike ta
ndërrojnë me themel pikëpamjen e vjetër të
historianëve për historinë shqiptare. Historia e
shqiptarëve është themelore për tërë Ballkanin por
në literaturën ekzistuese ende qëndron si e
parëndësishme.
Pikpamja e vjetër e injoron historinë shqiptare në
Ballkan duke ju dhënë përparësi historive të
shteteve fqinje të shqiptarëve. Kjo është për shkak
se një trend i tillë është themeluar që nga fillimi i
shekullit XIX kur historianët serbë dhe grekë e
imponuan pikpamjen e tyre historike për vehten
dhe Ballkanin. Kjo pikëpamje është përcjellë nga
historianët tjerë evropianë apo botëror dhe është
ende aktuale dhe dominate në shkencën e
historisë.
Roli i historianëve shqiptarë në ndryshimin e kësaj
gjendje është minimal. Historianët tanë kryesisht
merren me organizime të seminareve apo
konferencave shkencore ku e lavdërojnë njeri
tjetrin ose e mbrojnë me çdo kusht njëfar varianti
të historisë të cilin ata mendojnë se është e shenjtë
dhe se askush nuk ka të drejtë të sjellë inovacione”,
ka shkruar studiuesi nga Londra Daut Dauti në
profilin e tij në Facebook. 

Shkup, 22 prill- Reformimi i shërbi-
mit sekret të Maqedonisë, ndër më
të përfolurit për keqpërdorimin të
detyrës zyrtare dhe montimin  e
shumë rasteve në dëm të shqiptarë-
ve por jo vetëm të tyre, si duket ende
nuk ka rënë në binar të duhur. Në
poste udhëheqëse në organet e
shërbimit inteligjent riciklohen
njerëz brenda këtij institucioni që
janë të afërt me dy partitë kryesore
në vend VMRO dhe LSDM. Ndërkaq
ende nuk kemi një rivlerësim të
brendshëm të personave që pu-
nojnë në DSK dhe në Agjencinë për
Siguri dhe Zbulim, që nënkupton
mënjanimin për së brendshmi të ke-
qes së këtij shërbimi. Ajo çka mbetet
e pasqaruar deri në fund është fak-
ti se pse reformimi po ndodhë
vetëm sa i përket ndryshimeve ligjo-
re, por jo edhe freskimit më kuadro
që mund të vijnë përmes konkurse-
ve publike nga jashtë, e që mund të
jenë ekspert të sigurisë dhe të fu-
shave të përafërta, apo ekspert të
informatikës,kimisë, fizikës, dhe fu-
shave tjera specifike, dhe krejt kjo
nuk funksion të shërbimi modern e
profesional. 

SISTEMI I DREJTËSISË ME DY
STANDARDE!

Edhe proceset gjyqësor që po
zhvillohen aktualisht nuk japin ar-
gumente se diçka e mirë ka ndodhur
në kuptimin e asaj që ata që kanë
keqpërdorur detyrën, duke marrë
në qafë shumë njerëz të pafajshëm,
siç ishte skandali me “rastin e Sopo-
tit”, apo tash së fundmi “rasti i Almir
Aliut”, të shohin burgun me sy. 

Që absurdi të jetë më i madh,
brenda të njëjtit sistem drejtësie
aplikohen standarde të dyfishta. Bie
fjala në “rastin Fortesa” për falsifiki-
mit të dokumenteve, Nikolla
Grujovski, zyrtar i lartë në DSK u dë-
nuar me vetëm një vit e gjashtë
muaj burg, ndërsa  6 nëpunës tjetër
më 6 muaj dënime më kusht. Përveç
kësaj përgjegjësia politike e atyre
që anë udhëhequr ndër vite DSK
mungon tërësisht. 

Gjatë qeverisë teknike filloi një
komision anketues me kryetarin
nga opozita e atëhershme LSDM,
por dështoi për faj të dy partive më
të mëdha politike VMRO dhe LSDM.
Kjo pasi kryetari i komisionit Petre
Shilegov pa ndonjë arsye të qën-
drueshme nuk thirri vazhdimin e
tretë të mbledhje së këtij komisioni,
ndërsa funksionarë të lartë të
VMRO-së, Nikola Gruesvki, Gordana
Jankullovka, Mile Janakievski, Sasho
Mihajlkov dhe të tjerë, refuzonin të
dëshmonin personalisht me dyer të
hapura për publikun, siç kërkonte
LSDM. Por edhe pas ndryshimit të
pushtetit askush nuk merr ndonjë
iniciative konkrete për të formuar
komisionin anketues dhe të
kërkohet përgjegjësia politike ndaj
atyre që kanë udhëhequr ndër vite
organet e inteligjencës e për të cilat
kishte kritika të ashpra edhe në ra-
portin e Pribes.  Nga ana tjetër, dy
komisionet parlamentare, njëri për
mbikëqyrjen e punës në DSK dhe
në Agjencinë për siguri dhe zbulim
dhe tjetri për Mbikëqyrjen e zbati-
mit të masës së veçantë hetuese-
ndjekja e komunikimeve nga Mini-
stria e Punëve të Brendshme,

Drejtoria e Policisë Financiare, Drej-
toria e Doganave dhe Ministria e
Mbrojtjes, të dyja këto komisione
që tani duhen të kryesohen nga opo-
zita, nuk janë mbledhur dhe nuk
është parë se kanë bërë diçka në
drejtim të kontrollit parlamentar
mbi organet e sipërpërmendura. 

JO KUADRO PARTIAKE NË
STRUKTURAT OPERATIVE

Kur jemi tek reformimi i shërbi-
mit sekret, profesori i së drejtës pe-
nale dhe anëtar ri i i Gjykatës Kush-
tetuese, Osman Kadriu, mirëpret
ligjet e reja reformuese por pyet
nëse zbatimin e këtyre ligjeve a do ta
bëjnë personat që në të kaluarën
kanë keqpërdorur ligjet dhe liritë
dhe të drejtat e  qytetarëve apo  më
persona të rinj nga jashtë.

“Me ligjet e reja të cilat ende nuk
janë në fuqi me që pritet të shpallen
në Gazetën Zyrtare, ligjvënësi prem-
ton që të reformojë organet e inte-
ligjencës dhe premton gjithashtu
që të mos përsëritet e kaluara në
këto organe. Por diskutabile për
mua mbetet nëse Ligjvënësi ka
menduar  se kush duhet t’i zbatojë
ato ligje sa i përket personave,pra a

do të jenë të njëjtit që në të kaluarën
kanë keqpërdorur detyrën zyrtare
duke krijuar dosje për qindra e mijë-
ra qytetare në mënyrë të paligjsh-
me, dhe në këtë rast kanë dëmtuar
rëndë personalitetin e njeriut duke
cenua liritë dhe të drejtat e tij. Orga-
net që duhet ta bëjë këtë Parlamen-
ti Qeveri ministritë dhe organet era
duhet të jenë sy çelë  dhe vërtetë të
zbatojnë këto ligje”, thotë Osman
Kadriu. Ai mendon se pa u bërë një
rivlerësim i gjerë i strukturës së shër-
bimeve sekrete, ligjet reformuese
nuk mund të zbatohet si duhet.

”Pa dyshim se duhet të kemi një
rivlerësim të gjerë të të gjithë pu-
nonjësve në të gjitha organet e shër-
bimit sekret në vend. Të eviden-
tohen dhe të ndahen personat në
ata që kanë thyere rregulluat dhe
në ata që nuk i kanë thyer, dhe ata të
parët të hiqen nga shërbimi sekret.”,
mendon Osman Kadriu. 

Për një reformim profesional
dhe modern në shërbimit sekret
Osman Kadriu është kategorik se
atë nuk mund ta bëjnë persona par-
tiak. Sipas tij nëse zbatohet ligji si
duhet vetëm përmes konkursit pu-
blik duhet të merren persona siç

thotë Osman Kadriu “të pastër” jo
vetëm në udhëheqje por edhe në
punën operative. ”Rreptësisht duhet
ndaluar që persona partiak të hyjnë
prapë në strukturat udhëheqjes
dhe në strukturat operative. Kjo nuk
duhet lejuar në asnjë mënyrë. Tjetra
në bazë të konkursit publik dhe kri-
tereve që i parasheh ligji të punë-
sohen njerëz nga jashtë edhe atë të
përgatitur profesionalisht që do të
dinë nesër të punojë jashtë ndiki-
meve partiake dhe politike në të
mirë të shtetit dhe shoqërisë dhe
duke respektuar kushtetutën e ven-
dit dhe ligjeve në fuqi.  Ndryshe në
opinion publik nuk ka shenja të
mira se Qeveri do të zbatojë ligjet
me persona “pa të kaluara të keqe
mbi shpinë”. Emrin që përflitet për
drejtor në Agjencinë Operative Tek-
nike, ai Siljan Abramanosvkit lë
shumë për të dëshiruar. Sipas asaj
që kanë kuptuar nga portali
Mkd.mk, ish drejtori i Drejtorisë për
Siguri dhe Kundërzbulim, ish mini-
stri i Punëve të Brendshme, zë-
vendësdrejtori i DSK-së, përgjegjës
për shërbimet sekrete të shteteve
fqinje në kohën e Sasho Mijallko-
vit, Siljan Avramovski është kandi-
dati më serioz i Qeverisë së Maqe-
donisë për drejtor në Agjencinë
Tekniko-Operative (ATO). Avramov-
ski si përfaqësues i Ministrisë së
Brendshme ishte kryetar i grupit të
punës, i përbërë nga 29 anëtarë në
zbatimin e reformave në sistemin e
mbikqyrjes. Në kohën kur Avra-
movski ishte drejtor i përkohshëm i
DSK-së, ndërkaq ministër i Punëve
të Brendshme,Xhango, më 31 dhje-
tor të vitit 2004, ka ndodhur arresti-
mi i Kalid del Masri, shtetas gjer-
man me prejardhje libaneze. Sipas
arsyetimit të Komisionit për Lu-
strim, ai ka dhënë ose ka miratuar
veprime me të cilat janë shkelur të
drejtat dhe liritë e njeriut për shka-
qe ideologjiko – politike. 

Më 12 prill, parlamenti miratoi
87 vota në favor të Ligjit për The-
melimin e Agjencisë Teknike Ope-
racionale dhe Ligjit për Ndalimin e
Komunikimeve. Me këto ndryshi-
me i Sigurimit dhe Kundërzbulimit
do të funksionojnë në kuadër të Mi-
nistrisë së Brendshme deri në nën-
tor 2018. Nga viti i ardhshëm, paji-
sjet e përgjimit do të zhvendosen
në Agjensinë Operative Teknike. Por
sipas asaj që ka thënë minstri i
Punëve të Brendshme, Oliver Spa-
sovki, kur arsyetoi këtë ligj, Agjencia
Operative Teknike  nuk do të ketë të
drejtë të lexojë bisedat e përgjuara,
por vetëm të zbatojë urdhërat e
Prokurort Publik. ATO-ja e re do të
ketë buxhetin e vet dhe drejtori i
agjencisë do të zgjidhet në Parla-
ment me një shumicë prej 2/3 të de-
putetëve. Shpjegimi për Ligjin e ri
për ATO thotë se ndarja e UBK nga
Ministria e Brendshme do të pen-
gojë mundësinë teknike të përgji-
mit të paligjshëm. ATO do të ako-
modojë pajisjet e ndërmjetësimit
që kanë nevojë për të bërë lidhje
ndërmjet operatorëve dhe MPB-së.
Informacioni që gjendet në urdhrin
e gjykatës për përgjimin do të veri-
fikohet me numër, jo përmes identi-
tetit.

Edhe pas ndryshimit të
pushtetit askush nuk
merr ndonjë iniciative
konkrete për të formuar
komisionin anketues
dhe të kërkohet
përgjegjësia politike
ndaj atyre që kanë
udhëhequr ndër vite
organet e inteligjencës
e për të cilat kishte
kritika të ashpra edhe
në raportin e Pribes,
ndërkohë që në poste
udhëheqëse në organet
e shërbimit inteligjent
riciklohen njerëz
brenda këtij
institucioni që janë të
afërt me dy partitë
kryesore në vend
VMRO dhe LSDM

Me kuadro të ricikluar,
nuk ka reforma

SFIDAT E SHËRBIMIT SEKRET

Ligje të reja me njerëz të vjetër! 
“Me ligjet e reja të cilat ende nuk janë në fuqi me
që pritet të shpallen në Gazetën Zyrtare, ligjvënësi
premton që të reformojë organet e inteligjencës
dhe premton gjithashtu që të mos përsëritet e
kaluara në këto organe.Por diskutabile për mua
mbetet nëse Ligjvënësi ka menduar  se kush duhet
t’i zbatojë ato ligje sa i përket personave,pra a do të
jenë të njëjtit që në të kaluarën kanë keqpërdorur

detyrën zyrtare duke krijuar dosje për qindra e
mijëra qytetare në mënyrë të paligjshme, dhe në
këtë rast kanë dëmtuar rëndë personalitetin e
njeriut duke cenua liritë dhe të drejtat e tij.
Organet që duhet ta bëjë këtë,(Parlamenti,
Qeveria, ministritë dhe organet tjera) duhet të jenë
sy çelë  dhe vërtetë të zbatojnë këto ligje”, thotë
Osman Kadriu 

Drejtori i AKI nuk mund të zgjedhet pa votat e deputetëve shqiptarë 
Kërkesë per realizimin e masave të veçanra
hetimore mund të parashtrojë Prokuroria publike
kompetente ose personi i autorizuar i policisë
gjyqesore deri tek gjyqëtari i procedurës
paraprake. Gjyqëtari i procedurës paraprake do të
vendos me së voni 48 orë nga parashtrimi i
kërkeses. Ndërkaq zbatimin e masës se veçantë
hetimore do ta  realizojë Agjensia teknike operativ.
Kjo  Agjensi do të posedojë kushtet teknike për
ndjekjen e komunikimeve për hetime penale dhe
për mbrojtjen e interesave të sigurisë dhe
mbrojtjes së shtetit. Agjensia do te kete Drejtorin e
saj që do të zgjedhet nga Parlamenti me 2/3 e
votave dhe me Badinter. Ne këtë mënyrë do të kemi
një drejtor që do të duhet të sigurojë edhe

mbështetjen e deputeteve shqiptare. Me Ligjin për
ATO parashikohen të ketë punësime të reja,
kryesisht punonjës operativ, profesional dhe teknik
operativ. Jemi te bindur se mekanizmi i vettingut
në një formë të caktuar do të zbatohet në
punësimet e reja sidomos kur do te jetë në pyetje
kredibiliteti profesional dhe moral, duke perfshirë
edhe pastërtine e figurës se punonjesit konkret.
Është me rëndesi të themi se ATO do të ketë
mbykqyrje nga Parlamenti duke dorëzuar Raporte
për numrin e komunikimeve të aktivizuara për të
gjitha organet, per çështjet e sigurisë dhe
mbrojtjes, gjendjen e konstatuar nga mendimet
dhe udhëzimet gjatë kontrolleve profesionale ndaj
operatorëve, numrin e procedurave disiplinore, etj 

Koha

Shkup, 22 prill – Tekstet shkollore
me të cilat nxënësit mësojnë
gjuhën e tyre amtare, nga klasa e
parë deri të pestën, janë kryesisht
të çliruara nga stereotipet negati-
ve për të tjerët, me disa përjashti-
me shumë të rralla edhe atë kur
kjo bëhet në tërthorazi. Mirëpo,
pavarësisht kësaj nuk janë të sh-
peshta as rastet të cilat promo-
vojnë interaksion social, midis dy
ose më shumë personave apo gru-
peve të ndryshme sipas përkatësi-
së etnike, fetare dhe gjinore e, që
për shoqërinë multietnike si Ma-
qedonia përbëjnë tregues të
rëndësishëm për nivelin e ba-
shkëjetesën së pjesëtarëve të kul-
turave të ndryshme.  Këta janë disa
prej gjetjeve të hulumtimit “Mul-
tikulturalizmi dhe interkulturaliz-
mi në tekstet shkollore prej klasës
së parë deri në të pestën në arsimin
fillor në Republikën e Maqedonisë”
të realizuar nga Qendra për Dia-
log Nansen në Shkup (QDN) dhe
Ministria e Arsimit dhe Shkencës
(MASH).

Është interesante se vetëm në
librat e gjuhën maqedonase, pa-
triotizmi apo komponenta e
nxitjes së dashurisë ndaj atdheut

lidhet në mënyrë eksplicite me
Maqedoninë si njësi shtetërore ter-
ritoriale. Në librat e gjuhës turke
dhe serbe, thuajse nuk ekziston
fare ky komponent, ndërsa në li-
brat e gjuhën shqipe dashuria për
Maqedoninë lidhet me pjesën
perëndimore të saj. “Bukuritë e
atdheut janë pasqyruar në një
këngë të tekstit shkollor për kla-
sën e tretë, që i përkushtohet Li-
qenit të Ohrit dhe Lumit Drini i Zi,
si dhe përmes disa ilustrimeve të
Malit Sharr, Shkupit, Tetovës dhe
Ohrit”. 

Tendenca më e theksuar e li-
brave të gjuhës maqedonas, shqi-
pe, turke dhe serbe është prezanti-
mi i identitetit kulturor të popujve
përkatës duke vënë në dukje histo-
rinë dhe veçoritë kombëtare tek të
gjithë, ndërsa te maqedonasit dhe
serbët edhe tiparin fetar. Kështu,
në planin e identitetit kombëtarë,
nëpër librat e maqedonishtes u
thuret lavde heronjve sipas
përkatësive të caktuara etnike. Fi-
gura më dominonte te librat e
gjuhës maqedonase është ajo e
Goce Dellçevit, ndërsa te shqip-
tarët figura e Skënderbeut. 

Sipas këtyre gjetjeve rezulton
se “figurat historike të përfshira në
tekstet shkollore të gjuhës maqe-

donase, kryesisht janë personali-
tete të rëndësishme nga e kaluara
e popullit maqedonas, kryesisht
revolucionarë të cilët kanë luftuar
për çlirimin e Maqedonisë nga
zgjedha e huaj. Më i pranishëm
është Goce Dellçev”. Ndërkaq,
sikurse qëndron më tej në këtë hu-
lumtim, përveç tij hasen edhe figu-
ra tjera, si Dame Gruev, Jane San-
danski apo iluministëve sllavë
Kirilit dhe Metodit. Për librat në
gjuhën shqipe thuhet e nga figurat
historike hapësirë më e madhe i
përkushtohet Skënderbeut, i pra-
nishëm me pesë poezi dhe tregi-
me. Prej figurave femërore në hi-
storinë shqiptare, janë prezantuar
pionierja e arsimit shqip Sevasti
Qiriazi – Dako dhe Nëna Tereza.
Në librin e klasave të katërta gjen
ven një poezi kushtuar flamurit sh-
qiptar si dhe disa vargje nga him-
ni shqiptar.

Shqiptarët janë të vetmit që në
librat e tyre nuk kanë përmbajtje
fetare. Edhe pse në pjesën dër-
muese janë të besimit islam,
askund në librat në gjuhën shqipe
për fëmijët e moshës nga klasa e
parë deri të pestën nuk përmen-
den figura dhe festa fetare. 

“Habit fakti se, as në tekste dhe
as në ilustrime nuk hasim shembuj

sa u përket zakoneve gjatë kremti-
mit të festave të mëdha myslima-
ne, siç është Bajrami”, thuhet mes
tjerash në Konkluzionet për librat
e gjuhës shqipe, të hulumtimit në
fjalë. Sakaq në Konkluzionet për
librat e gjuhës maqedonase hu-
lumtimi vëren se “Më të përfaqë-
suar janë tekstet, pyetjet, detyrat
dhe ilustrimet të cilat kanë të
bëjnë me identitetin kulturor të
popullit maqedonas, i cili në
mënyrë dominonte përfaqësohet
përmes kremtimit të festave feta-
re Krishtlindjeve dhe Pashkëve”. 

Për tekste e gjuhës serbe Konk-
luzionet janë se “përmbajtjet të ci-
lat e potencojnë identitetin kultu-
ror të serbëve kryesisht kanë të
bëjnë me rëndësinë e gjuhës am-
tare, me krijimtarinë popullore
dhe me disa figura nga historia
serbe”. Në këtë kontekst hapësirë
më të madhe, thuhet si i është de-
dikuar themeluesit të kishës ser-
be Shën Savës, përderisa për tek-
stet në gjuhën turke, hulumtimi
tregon se kremtimi i festës të Baj-
ramit bëhet në kuadër të përshkri-
mit të traditave dhe zakoneve që
praktikohen në familjen tipike
turke edhe atë në dy raste, përmes
dy poezive që gjenden në librin e
klasës së tretë.  

Osmani:
Cilësia e
implementimit
të reformave
po avancon 
Shkup, 22 prill 2018 (MIA) - Zë-
vendëskryeministri i an-
gazhuar për Çështje Evropiane
Bujar Osmani në video fjali-
min e tij javor në rrjetin social
Facebook  vlerëson se Maqe-
donia mori raport jashtëzako-
nisht pozitiv nga Komisioni
Evropian me rekomandim të
pastër dhe të pakushtëzuar.
Si tre pozicione kyçe që e pa-
sqyrojnë esencën e Raportit,
zëvendëskryeministrit Osmani
i thekson kriteret politike, ga-
tishmërinë për anëtarësim si-
pas kritereve ekonomike dhe
implementimit të së ashtu-
quajturës AKI.
"Së pari, kriteret politike. Ma-
qedonia në krahasim me ven-
det e tjera të Ballkanit Perën-
dimor realizoi progres më të
madh, që drejtpërdrejt e re-
flektoi implementimin e suk-
sesshëm të Planit 3-6-9, po-
saçërisht cilësia e
implementimit të reformave
në një procedurë transparente
dhe inkluzive. E dyta, stabilizi-
mi i krizës politike tregon re-
zultate të mira edhe në sferat
e tjera. Për shembull, në
krahasim me rajonin, Maqe-
donia ka marrë vlerësim më të
lartë edhe për gatishmërinë
për anëtarësim sipas kritereve
ekonomike. Kjo do të thotë se
industria jonë, shërbimet
tona, prodhimet tona po i
afrohen standardeve me të ci-
lat do të bëhen konkurrente
në tregun evropian", thotë
Osmani.
Sipas tij, e dhënë shumë e
rëndësishme të cilën Komisio-
ni Evropian e ka konfirmuar në
Raport është edhe fakti që
Maqedonia në implementi-
min e të ashtuquajturës AKI
(aquis) ose nga aspekti i har-
monizimit të legjislacionit dhe
institucioneve me ato të Ba-
shkimit Evropian, është krah
për krah me Serbinë dhe Ma-
lin e Zi, të cilat tanimë një
kohë më të gjatë janë në fazë
të negociatave.
Kjo informatë, thotë Osmani,
tregon se në qoftë se marrin
shans për negociata dhe
madje tregojmë rezultate,
kemi mundësi të njëjtë për në
vitin 2025.

Ministri i Financave Dragan Tevdovski
konsideron se ekonomia e Maqedonisë po
ecë në drejtim të mirë dhe pret kthesë serio-
ze për lëvizjen e ekonomisë këtë vit.

Ai në intervistën për “Zërin e Amerikës”
tha se që në fillim të vitit ka indikacione se
ekonomia po shkon në drejtimin e duhur.

“Në janar dhe shkurt të këtij viti, krahasuar
me një vit më parë, prodhimi industrial u rrit
për 5.6 për qind. Ekziston një rritje e fortë e ek-
sporteve prej rreth 24 për qind.

Aktiviteti i kredisë në muajt e parë është
gjithashtu aktiv dhe i lartë, përfshirë edhe
kompanitë që është pozitive, sepse në pe-
riudhën e kaluar ato ishin kryesisht në familje.
Edhe pagat në Maqedoni filluan të rriten me
5.6 përqind në vit, gjë që rriti pagën mesata-
re për 1.250 denarë dhe për herë të parë kemi
një pagë mesatare mbi 24.000 denarë. Këto
janë sinjalet e para që ekonomia shkon në

drejtim të mirë”, ka deklaruar Tevdovski.
Ai thotë se nevojiten më shumë reforma

në mënyrë që ekonomia të lëvizë përpara dhe
vë në dukje se një numër i aktiviteteve janë
duke u ndërmarrë për një transparencë më të
madhe.

Në 12 muajt e ardhshëm, Ministri Tevdov-
ski pret të përfundojë vala e parë serioze e
reformave, më shumë investime si rezultat i
përparimit në integrimin euroatlantik, si dhe
lëvizja e situatës ekonomike

Kryeministri i Maqedonisë, Zoran Zaev, sh-
prehu besimin se vendi nuk ka qenë kurrë më
afër arritjes së një zgjidhjeje për emrin me Gre-
qinë megjithatë dështimi eventual “nuk do të
thotë fundi i botës”. Këto deklarata Zaev i bëri
për agjencinë France Press. Kryeministri Zaev sh-
toi se Maqedonia do të vazhdojë “programin evro-
pian në një mënyrë apo në një tjetër”. Zaev tha se
shumë nga mosmarrëveshjet në lidhje me emrin
e Maqedonisë është zgjidhur, por nuk dëshiron të
zbulojë detajet e negociatave, sepse “ajo mund të
rrezikojë procesin.”

EDUKIMI NËN PRIZMIN E TEKSTEVE SHKOLLORE

Feja dominon 
në librat maqedonisht

Figura më dominonte te
librat e gjuhës maqedonase
është ajo e Goce Dellcevit,
ndërsa te shqiptarët figura e
Skënderbeut. Në librat e
gjuhës maqedonase, shqipe,
turke dhe serbe, për nxënësit
nga klasa e parë deri të
pestën, ka tendencë të
theksuar të komponentëve
të identitetit kombëtar që
lidhen me historinë, gjuhën
dhe kulturën të gjithë pa
përjashtim, si dhe me fenë
në përjashtim të shqiptarëve 

Koha

Tevdovski: Do të ketë kthesë të 
madhe ekonomike

Zaev: Shumë
mosmarrëveshje me
Greqinë janë zgjidhur

Omer XHAFERI

Shkup, 22 prill- Pengesat dhe tela-
shet e qytetarëve të Maqedonisë
për shfrytëzimin e sigurimit socia-
le në vend, vazhdojnë të mbesin të
njëjta. Vështirësitë të cilët qytetarët
i kanë pasur gjatë viteve të kaluar,
gjatë procedurave për marrjen e
kësaj ndihme tejet modeste, për të
mos thënë mizore, zyra e Avokatit
të Popullit, i ka regjistruar edhe në
vitin 2017. Në raporti i fundit kjo
zyrë thekson se numri i këtyre
ankesave ka shënuar rënie, mirëpo
kualiteti i sigurimit social në Ma-
qedoni ka mbetur i njëjti. 

Përmbajtja e atyre parashtre-
save të cilat Avokati i Popullit i ka
pranuar gjatë vitit 2017, e që lidhen
me sigurimin social, më tepër kanë

të bëjnë me zgjatjen e procedura-
ve për kërkesat e tyre dhe mos vër-
tetimi i gjendjes faktike gjatë mira-
timit të vendimeve (posaçërisht në
rastet e ndihmës sociale në të hol-
la, ndihmës së vazhdueshme në të
holla dhe të drejtën e ndihmës për
person të tjera). Fajtor kryesor për
këto vërejte të qytetarëve, siç thotë
Ombudsmani, janë disa qendra
ndërkomunale për sigurim social.

“Numri më i madh i ankesave të
pranuar brenda vitit të kaluar di-
rekt lidhet me mbrojtjen e të
drejtës për ndihmë sociale në të

holla, me çka qytetarët kanë njof-
tuar se këtë të drejtë nuk mundet ta
gëzojnë përkundër faktit se gjen-
den në rrezik social dhe pa të
ardhura tjera. Nga veprimet tona
kemi konstatuar se qytetarëve ose
nuk ju pranohen kërkesat e reja për
realizim të një drejtë të caktuar nga
qendra sociale apo ndaj të njëjtave
miratohet vendim negativ, respek-
tivisht si pasojë e refuzimit të dhë-
nies së ndihmës sociale, qendrat
për punë sociale i obligonë qyte-
tarët për kthimin e mjeteve të pra-
nuara paraprakisht. Këtë vendim

ato e mbështesin në Ligjin për sigu-
ri sociale”, thotë Avokati i Popullit,
në raportin e vitit 2017.

Në bazë të shqyrtimit të anke-
save dhe vërejtjeve të qytetarëve,
Avokati i Popullit, ka konstatuar se
Ligjit për siguri sociale, përmban
dispozita të cilët në vend se ta
lehtësojnë qasjen deri te të drejtat
për mbrojtje sociale, ato edhe më
tepër e rëndojnë gjendjen e rëndë
materiale të qytetarëve. Njëkohësi-
sht me këto norma shtohet pakë-
naqësia për mos sigurimin e kësaj
ndihme të garantuar me kushte-

tutë. Ombudsmani po ashtu ka
konstatuar se kategoritë e rrezikua-
ra të qytetarëve shpesh herë balla-
faqohen me procedura të gjatë dhe
jo efikase para organeve të Mini-
strisë së punës dhe politikës socia-
le, përfshi në disa raste dhe vetë
Gjykatën Administrative. Një pjesë
bukur e mirë e qytetarëve, sipas
Avokatit të Popullit, vazhdojnë të
mos pranojnë ndihmë sociale, për
shkak se duhet t’i kthejnë mjetet e
pa bazuara.

Me qëllim rritjen e ndihmës
dhe shtimin e sigurisë sociale, po-
saçërisht ndaj kategorive të rrezik-
shme, zyra e Avokatit të Popullit,
në raportin e saj të fundit rekoman-
don që të bëhen ndryshimi të Ligjit
për sigurim social në Maqedoni.
Komunikimi më i lartë profesional
dhe i vazhdueshëm mes organeve
përgjegjëse për dhënien e ndihmës
sociale dhe respektimi i afateve
ligjore, zë vend në rekomandimet
të cilat Ombudsmani ia adreson
MPPS-së. Ndryshe, nga atje sh-
tojnë se miratimi i vendimeve për
dhënien e ndihmave të reja sociale
(për ata qytetar që i përmbushin
kushtet) nuk duhet të kushtëzohet
me kthimin e mjeteve të pranuara
paraprakisht.

Zejnulla VESELI

Shkup, 22 prill - Të dhënat e fundit
të Drejtorisë Financiare për Zbu-
lim (DFZ) tregojnë se janë të dy-
shimta 232 transakcione parash të
qytetarëve të Maqedonisë, përmes
të cilave lahen para apo janë të
lidhur me financimin e terrorizmit.
Sipas DFZ-zë të gjitha institucio-
net që kryejnë transferta parash e
kanë detyrim të dorëzojnë raport
deri të Drejtoria për të Hyra Pu-
blike (DHP), duke ofruar të dhëna
për bankat, këmbimoret, kursimo-
ret,kompanitë që kryejnë tran-
sfertë të shpejtë parash, avokatët,

noterët, si dhe fondet pensionale.
Të gjitha këto raporte më pas DHP-
ja i dorëzon deri të institucionet e
tjera përkatëse dhe Ministrinë e
Punëve të Brendshme. 

Pikërisht për këtë Qeveria e
Maqedonisë ka përgatitur ligj të ri
për parandalimin e larjes së para-
ve dhe financimin e terrorizmit si-
pas direktivës së Bashkimit Evro-
pian dhe i njëjti tani më është
vendosur në regjistrin e vetëm
elektronik kombëtar - ENER.  Në
bazë të raportit të fundit të DFZ-së
në vitin 2017 obligim për të dorë-
zuar raport vjetor për transferta të

dyshimta deri te DHP-ja e kishin
6.678 subjekte. Prej tyre 15 janë
banka, dy kursimore, 241 këmbi-
more, 191 kompani për transferta
të shpejta parash. Këtë obligim  e
kanë edhe 2.000 kompani konta-
biliste, më shumë se 2.300 avokatë
dhe rreth 100 noterë. 

Sipas raporteve të dorëzuar
nga të gjitha këto subjekte vitin e
kaluar, 232 transferta parash kanë
qenë të dyshimta prej tyre 3 për
terrorizëm. Transferta të dyshimta
më së shumti janë realizuar nga
bankat dhe at 177 transaksione de-
risa 26 transaksione janë realizuar

përmes kompanive për transfertë
të shpejtë parash, ndërsa 23 tran-
saksione të dyshimta për larje pa-
rash janë realizuar nga noterët.  Të
gjitha këto transaksione të dy-
shimta të realizuara gjatë vitit 2017
nga ana DHP-së janë dukë u bërë
analiza të thella dhe pasi të për-
gatisin raportin final dhe vërte-
tohen dyshimet se kanë bërë vepër
penale atëherë  DHP e informon
policinë dhe Prokurorinë publike.
Mirëpo sipas DHZ-së raporte të kë-
tilla nuk përgatiten vetëm për Ma-
qedoninë por raporte të këtilla për-
gatiten edhe për të gjitha ato
vende të huaja që kanë kërkuar
nga DHZ-ja. 

“Për vitin e kaluar deri të DHZ-
ja kanë arritur 40 kërkesa nga shte-
te e huaja. Më së shumti kërkesa ka
nga Bullgaria më saktë katër kërke-
sa. Nga tre kërkesa nga Banglade-
shi, Siria, Hollanda dher Belgjika
ndërsa nga dy kërkesa për transfer-
ta të dyshimta parash nga Maqe-
donia kanë dorëzuar Sllovenia,
SHBA-të, Mali i ZI si dhe mbi 20

shtete tjera. Ndërkohë Maqedonia
ka dorëzuar 22 kërkesa për tran-
saksione të dyshimta të parave dhe
më së shumti 6 janë dorëzuar drejt
Qipros, në SHBA  janë dorëzuar 6
kërkesa dhe katër kërkesa janë
dorëzuar drejt Zvicrës dhe Brita-
nisë së Madhe” thuhet në raportin
vjetor për transferta të dyshimta
parash drejt Maqedonisë dhe ja-
shtë Maqedonisë. 

Ndryshe viteve të fundit në
opinion publikoheshin të dhëna
nga institucione të ndryshme sh-
tetërore për larje parash apo tran-
sferta parash gjegjësisht kapitalin
nga Maqedoni drejt shteteve të
ndryshme të botës e kanë bërë
edhe  një numër i madh i shtetasve
të Maqedonisë të cilët kanë lloga-
ri bankarë në ato shtete të huaja ku
qeveritë e këtyre shteteve nuk kanë
të drejtë qasje për të kontrolluar
origjinën e këtyre parave. Në ra-
portin e fundit të DFZ-së thuhet se
janë kryer disa hulumtime por se
asgjë ende nuk ka konkrete për
transferua të dyshimta parash.

TRANSAKSIONET E DYSHIMTA

Larja e parave - nën radarë
Qeveria e Maqedonisë
ka përgatitur ligj të ri
për parandalimin e
larjes së parave dhe
financimin e
terrorizmit sipas
direktivës së Bashkimit
Evropian dhe i njëjti
tani më është vendosur
në regjistrin e vetëm
elektronik kombëtar -
ENER

GJURMËVE TË ANKESAVE TË QYTETARËVE

Ndihma sociale në
labirintin e dokumenteve

Avokati i Popullit, ka
konstatuar se Ligjit për
siguri sociale, përmban
dispozita të cilët në vend
se ta lehtësojnë qasjen
deri te të drejtat për
mbrojtje sociale, ato
edhe më tepër e
rëndojnë gjendjen e
rëndë materiale të
qytetarëve. Kategoritë e
rrezikuara të qytetarëve
shpesh herë
ballafaqohen me
procedura të gjatë dhe jo
efikase para
institucioneve përkatëse

Koha

Koha



Delvina KËRLUKU

Shkup, 22 prill - Në Maqedoni sh-
tatzënitë dhe abuzimet me vajzat
minorene janë evidente, problem
ky që e prek më shumë komunite-
tin rom, duke mos përjashtuar
edhe komunitetin shqiptar. Kjo
dukuri i prekë edhe vajzat edhe
djemtë, edhe pse vajzat janë të
prekura në numër më të madh dhe
me pasoja më të mëdha. Nuset e
mitura zakonisht detyrohen të
lënë shkollën, të lindin fëmijë dhe
të punojnë në shtëpi. Ato janë të
izoluara nga shokët dhe familja e
tyre, mund të dalin vetëm me paj-
timin e burrit të tyre, dhe nuk fi-
tojnë paranë e tyre, kështu që janë
të varura ekonomikisht nga fa-
milja e burrit dhe kanë pak apo
aspak pushtet në ekonominë fa-
miljare. Për këto arsye nuset e mi-
tura janë posaçërisht të prekura

nga dhuna në familje. 
Në disa komunitete, martesa e

një vajze shihet si mbrojtje kundër
marrëdhënieve seksuale para-
martesore, dhe mbrojtje e vajzës
nga dhuna dhe ngacmimi seksual.
Realiteti është ndryshe. Vajzat që
martohen para moshës 18 vjeçare
kanë më shumë gjasa të përje-
tojnë dhunën brenda martesës se
sa vajzat që martohen më vonë.

Për rrjedhojë është evidentuar
edhe problem i braksitsjes së fo-
shnjeve të posalindura. Ndërkaq
arsyet sipas të dhënave që japin
maternitetet, janë të ndryshime,
por dominojnë lidhjet jashtëmar-
tesore dhe shtatzënia e padëshi-
ruar.

Sociologët vlerësojnë se brakti-
sja e këtyre fëmijëve nga nënat e
reja është mungesë e planifikimit
familjar ku gratë duke mos e dë-
shiruar shtatzëninë vendosin që t’i
braktisin fëmijët e tyre por edhe
t’i abortojnë. Mirëpo, ka edhe arsye
të tjera që i detyrojnë  nënat të
marrin vendim për të braktisë fë-
mijën. 

DUHET TË RRITET VETËDIJA E
QYTETARËVE

Nga “Iniciativa për gratë”, përfa-
qësuesja Salija Beqir Halim, thotë
se hulumtimet tregojnë se në përf-
shirjen e shtatzënave rome nga
Shuto Orizara, një pjesë e madhe
janë të mitura. 

Ndërsa, dr.Rexhep Emurllai
thotë se ky fenomen prek jo vetëm
komunitetin rom por edhe atë sh-
qiptar dhe për këtë arsye duhet të
rritet vetëdija e qytetarëve për pa-
randalimin e shtatzënive te të mi-
turat. 

Sipas ‘Iniciativa e grave’, komu-
niteti rom në vitin 2018 ende për-
ballet me pengesa serioze në qa-
sjen e shërbimeve themelore
shëndetësore për shëndetin ri-
prodhues. 

“Kjo është konfirmuar nga të
dhënat shqetësuese për numrin e
shtatzënive të të miturve në mesin
e grave rome, që kemi pengesa se-
rioze në shërbimet shëndetësore.

Hulumtimi në terren i kryer në
vitin 2017 tregoi se 20 për qind e
grave shtatzëna rome nga Shuto
Orizare, janë të mitura. Shtatzënia

e hershme dhe prindërit kanë një
ndikim serioz në konkurrencën e
tregut të punës dhe kontribuojnë
në përfundimin e arsimimit të më-
tejshëm, i cili krijon varësi ekono-
mike dhe varfëri.

Kjo situatë nxit nevojën për të
avancuar edukimin e të rinjve dhe
shërbimet për mbrojtjen dhe pro-
movimin e shëndetit të tyre ri-
prodhues, i cili do të kontribuojë
drejtpërdrejt në zvogëlimin e num-
rit të shtatzënive të të miturave.
Edukimi mbi mënyrat e mbrojtjes
nga shtatzënia e padëshiruar dhe
infeksionet e transmetuara seksua-
lisht do t'i pajisë të rinjtë me infor-
macion dhe njohuri që janë të ne-
vojshme për të marrë vendime të
rëndësishme në jetë.

SHËRBIMI SHËNDETËSOR  -
JOEFIKAS

“Sipas Programit për kujdesin
aktiv shëndetësore të nënave dhe
fëmijëve, ekzaminimet dhe anali-
zat laboratorike gjatë shtatzënisë
kanë të drejtë të lirohen gratë sh-
tatzëna, pa sigurim shëndetësor,
gratë pa dokumente identifikimi,
gratë rome dhe gratë nga kategoritë
e rrezikuara sociale, por sipas hu-
lumtimit tonë, kjo respektohet
vetëm 20 për qind të rasteve. Kjo
praktikë në ordinancat e gjineko-

logëve i pengon gratë që të bëjnë
kontroll rregullisht shtatzëninë e
tyre dhe në këtë mënyrë e rre-
zikojnë drejtpërdrejtë shëndetin
dhe jetën e tyre”, thotë Salija Ha-
lim, nga “Iniciativa për gra”, për ga-
zetën Koha. Ajo kërkon nga institu-
cionet përgjegjëse, në radhë të parë
nga Fondi për Sigurim Shëndetësor
i Republikës së Maqedonisë dhe Mi-
nistria e Shëndetësisë që t’iu jepen
prioritet të lartë shëndetit dhe jetës
së grave shtatzëna, në funksion të
zgjidhjeve të qëndrueshme të si-
stemit, për të ndaluar plotësisht
praktikën e grumbullimit të paligj-
shëm të shërbimeve shëndetësore
nga gjinekologët dhe të sigurohet
zbatimi i plotë të masave nga pro-
gramet parandaluese të Ministrisë
së Shëndetësisë për promovimin e
shëndetit riprodhues të grave rome. 

Nga ana tjetër, kryeshefi i spi-
talit të Tetovës, dr. Rexhep Emurllai,
thotë për gazetën KOHA se duhet të
rritet vetëdija e qytetarëve për pa-
randalimin e shtatzënive të hersh-
me dhe kjo duhet të mundësohet
përmes edukimit arsimor, sepse sh-
tatzënitë te minorenet janë edhe te
romët, shqiptaret, por edhe komu-
niteteve të tjera në vend.

Nuk bëhet fjalë vetëm për ko-
munitetin rom, në Maqedoni je-
tojnë edhe komunitete të tjera.
Por, nëse bëhet fjalë për nivelin e
vetëdijes, emancipimit, shkollimit
të qytetarëve, sipas dr. Emurllait,
pikërisht bie viktimë mosha e ado-
leshencës ose puberteti, karakteri-
stike më tepër për vajzat rome, por
nuk përjashtohen edhe komuni-
tet e tjera. Por, përsëri bëhet fjalë
për nivelin e vetëdijes së qytetarë-
ve, nivelit të ngritjes së kulturës së
përgjithshme, dhe përgjithësisht
një edukate rreth pasojave sh-
tatzënisë së hershme. 

6 AKTUALE
Koha, e hënë 23 prill, 2018 

SHTATZËNIA E MINORENEVE

Edukimi si mjet
parandalues
Parandalimi i shtatzënive të hershme duhet të
trajtohet në shkollat e ulëta, përmes lëndëve të
veçantë 

Nënat 17 vjeçare braktisën 30 foshnje për një vit 

Braktisja e fëmijëve në Kosovë vazhdon të mbetet
një problem shqetësues. Shqetësuese mbetet
edhe mosha e nënave që po lindin e më pas po
braktisin foshnjat e tyre. Gjatë vitit 2015 në
Klinikën Obstetrike Gjinekologjike në Qendrën
Klinike Universitare të Kosovës 30 fëmijë të
porsalindur janë braktisur nga nënat e tyre. E
mosha e nënave lehona që po i braktisin fëmijët
në QKUK po del të jetë mjaftë shqetësuese. Ato

kryesisht kanë nga 17 deri në 19 vjeç. Nushe Bicaj,
punëtore sociale në këtë Klinikë ka thënë për
Gazetën Fjala se mosha e nënave që i braktisin
këta fëmijë është tejet e re dhe shumica e tyre
janë nga rajoni i Prishtinës, raporton Gazeta Fjala.
Ajo bëri të ditur se në vitin 2015 kanë qenë 7 raste
më pak të braktisjes së fëmijëve se sa në vitin
2014 ku numri i fëmijëve të braktisur arriti shifrën
e 37 fëmijëve. 

ABORTET A ADOLESHENTEVE NË RRITJE  
Të dhënat tregojnë se shumë vajza nuk dinë të mbrohen
nga shtatzënia e padëshiruar, si rezultat i moskomunikimit
prind – fëmijë, në lidhje me kulturën seksuale, por edhe për
atë që gjatë aktit seksual është e mundur që të barten
sëmundje të ndryshme. Sipas stistikave gjatë vitit të kaluar,
kanë abortuar 217 vajza më të reja se 20 vjet, numri është më
i madh në krahasim me vitin 2008 kur shtatzëninë e kanë
ndërprerë 146 vajza. Organizatat që punojnë në këtë fushë
komentojnë se Maqedonia është një ndër vendet me nivel
më të lartë të aborteve te vajzat e mitura. 

NJOHURITË PËR
KONTRACEPTIVËT
Hulumtimet e
organizatave joqeveritare
tregojnë se vetëm 1.6%
nga vajzat e reja në moshë
prej 15 deri më 19 vjet,
deklarojnë se përdorin
kontraceptiv oral, ndërkaq
vetëm 34.8% përdorin
prezervativ gjatë
marrëdhënies seksuale.
“Në një hulumtim, tjetër
thuhet se vetëm 13% e
nxënësve kanë deklaruar
se kanë mësuar për
prezervativin, ndërkaq
vetëm 2% për
kontraceptivin oral.
Plotësisht, informatat ata
që i marrin janë të
vjetërsuara, të
parëndësishme, madje
shpesh edhe të pasakta”,
thonë nga Asociacioni për
Shëndet dhe Edukim
HERA. 

Duhet zgjeruar kultura e martesës dhe divorcit  
Për sociologun Gëzim Tushi, varfëria nuk duhet parë si lëkurë që
duhet tja veshim çdo lloj problemi, sikurse edhe martesave të
hershme, pasi ka edhe çifte që jetojnë mes luksit dhe shkojnë drejt
dicvorcit njësoj si lidhjet e papjekura. Ndaj sipas tij, në shoqërinë
tonë duhet zgjeruar kultura e martesës dhe divorcit. Përtej
dashurisë, kultura e martesës është e trashëguar, shkruan ora newss.
Nëna që janë martuar të vogla veprojnë po njësoj edhe me vajzat e
tyre. Sociologu shprehet se në shoqërinë tonë ka dy tendenca,
martesat e hershme dhe ato të vonuara. Po ndërsa këto të fundit
janë të matura e ku partnerët kanë vendosur me përgjegjësi, te të
parat është dashuria ajo që rrëmben të rinjt drejt martesës.  Ndryshe
nga sa paragjykohet, ky fenomen nuk i përket vetëm komuntetit
rom, sikurse as vetëm vajzave nga fshati. 

Koha

Presidenti i Parlamentit Euro-
pian, Antonio Tajan ka bërë thirrje
që autoritetet të gjejnë se kush ka
urdhëruar vrasjen e gazetares
malteze, Daphne Caruana Galizia,
pasi kolegët e saj kanë publikuar
artikuj të hetimeve që ajo ka bërë,
të cilat kanë thelluar më shumë
misterin mbi vdekjen e saj.

Caruana Galizia, 53-vjeçare,
ishte vrarë vitin e kaluar, pas një
sulmi me makinë-bombë. Ajo,
para se të vritej kishte ekzposuar
korrupsionin në elitën në Maltë.

Këtë javë, gazetarët publikuan
një sërë zbulimesh dhe dokumen-
tesh që gazetarja e vdekur kishte
pasur në posedim.

Tre persona janë arrestuar
lidhur me vrasjen, por Tajani ka
thënë se autoritetet duhet të he-

tojnë nëse fuqi më të larta kanë
urdhëruar vrasjen e gazetares.

“Ne nuk do të ndalemi, ne do
nuk do t’i ndalim hetimet derisa të
gjejmë se kush urdhëroi vrasjen

e Daphne Caruana Galizia”, ka
thënë Tajani, në një intervistë të
publikuar në të përditshmen ita-
liane, La Repubblica, transmeton
REL. Tajani ka thënë se vdekja e

gazetares duhet të zbardhet, nëse
Evropa dëshiron ta distancojë
vetën nga shtetet ku gazetarët vri-
ten ose burgosen në mënyrë ruti-
nore, për arsye politike.

Kosovari
ther me
thikë një
person në
Zvicër
Në nënkalimin e stacionit të
trenit në Olten, mbrëmjen e së
shtunës është shkaktuar një
zënkë në mes dy personave.
Me këtë rast, njëri nga ta është
lënduar rëndë nga goditjet me
thikë, ndërsa sulmuesi i dy-
shuar është arrestuar në
vendngjarje.
Shkaqet dhe motivi i zënkës
ende nuk dihen dhe janë nën
hetim e sipër.
Të shtunën rreth orës 18.00,
Policia Kantonale e Solothur-
nit është alarmuar me një
informatë se në nënkalimin e
stacionit hekurudhor të Olte-
nit është shkaktuar një zënkë
në mes dy personave. Në
vendngjarje kanë ardhur
menjëherë disa patrulla poli-
core, thuhet në një komu-
nikatë të policisë, përcjell Al-
binfo.ch. Të parët në
vendngjarje kanë arritur dy
truproje sigurimi, të cilët kanë
arritur të ndërmjetësojnë dhe
ta ndalojnë zënkën, në të cilën
njëri ka qenë i plagosur.
Autori i dyshuar, një shtetas
22-vjeçar i Kosovës, është nda-
luar dhe më pas i është dorë-
zuar policisë. Për hetime të
mëtutjeshme, ai është arre-
stuar përkohësisht. Viktima e
plagosur rëndë është dërguar
në spital.
Sipas hetimeve të deritanish-
me, atij i janë shkaktuar plagë
me thikë. Shkaqet dhe arsyet
janë duke u hetuar nga orga-
net përkatëse. Policia zvicera-
ne është në kërkim të dëshmi-
tarëve.

Dje në Prishtinë një burrë ka raportuar
në polici se është sulmuar fizikisht nga një
grua. Përveç tij, lëndime trupore ka pësuar
edhe djali i të dyshuarës. Të dy kanë pranuar
ndihmë mjekësore.

Nga e dyshuara policia ka konfiskuar dy thika.
Njoftimi i policisë nga raporti 24 orësh:
Viktima mashkull K/Shqiptar, ka raportuar

se pas një mosmarrëveshje është sulmuar fi-
zikisht nga  e dyshuara femër K/Shqiptare. Lën-

dime trupore ka pësuar edhe djali i të dy-
shuarës. Dy viktimat kanë pranuar trajtim
mjekësor ndërsa nga e dyshuara janë konfi-
skuar dy thika. Me vendim të prokurorit rasti
vazhdon të hetohet në procedurë të rregullt.

Në Francë është shkatërruar
një rrjet trafikantësh të paligj-
shëm të migrantëve të cilët bren-
da një viti kanë trafikuar 2,500
deri 3,000 shtetas të Shqipërisë
dhe të Kosovës në vend.

Sipas burimeve franceze,
nëntë persona kanë qenë të invol-
vuar dhe ndaj tyre është ngritur
kallëzim penal.

Katërmbëdhjetë nga ta janë
arrestuar në rrethinën e Parisit
dhe në verilindje të vendit, shk-
ruajnë mediat franceze. Nëntë
nga ta, në mesin e të cilëve katër
organizatorët e rrjetit, janë padi-
tur.

Ata akuzohen për “ndihmesë
për hyrje apo ndihmesë të qëndri-

mit ilegal të një të huaji në territo-
rin francez, në mënyrë të organi-
zuar”, ka pohuar për Agjnecinë

franceze AFP, Frédéric Nahon,
prokuoror i Republikës Chaumont
(verilindje), duke precizuar se ta-

shmë janë burgosur tre persona,
përcjell albinfo.ch.

“Autobusët kanë udhëtuar nga
Shqipëria, duke kaluar nëpër ven-
de të ndryshme për të arritur deri
në Francë, dhe duke lënë udhëtarë
edhe në nëpër vendet si Italia,
Gjermania e Belgjika”, ka spjeguar
drejtori i policisë kufitare të zonës
lindore në Francë, Christian Lajar-
rige.

Udhëtarët kosovarë apo shqip-
tarë në Francë janë lënë kryesisht
në Metz dhe Strasbourg, nga së
paku katër autobusë në javë. Disa
nga ta, në Francë kanë ardhur
edhe me avionë.

“2,500 deri 3,000 persona
kanë mundur të përfitojnë nga

këto kushte të pranimit. Me një bi-
letë prej 200 eurosh, supozohet
se fitimi ka arritur në shumën prej
600,000 eurosh, ka precizuar
Lajarrige. “Në këtë shumë mund të
shtohen edhe 600 deri 2,000 euro
për kujdesin dhe mbështetjen
ndaj udhëtarëve, për një person”,
ka shtuar më tej ai.

“Këta persona fillimisht kanë
përfituar nga ndihmat e strehimit
dhe më mënyrë potenciale edhe
nga ndihmat për parashtresë të
kërkesës për azil”, pohon Lajarrige,
duke nënvizuar se “dokumentet
për parashtrim të kërkesës për
azil” ishin sekuestruar gjatë kësaj
jave në nëtë autobusë të përgjuar
në Metz dhe Strasbourg.

Parlamenti Europian kërkon zbardhjen e
vrasjes së gazetares malteze

Një grua nga Prishtina sulmon një burrë,
lëndohet edhe djali i saj

Vrasin vajzën sepse donte të
martohej me një italian

Shkatërrohet rrjeti që trafikonte shqiptarët në Francë

Një ngjarje e rëndë ka ndodhur në Itali kur
babai dhe vëllai i një 25 vjeçarje kanë kryer një
krim të rëndë.  Një vajzë 25 vjeçare me origjinë
pakistaneze e cila quhej Sana Cheema, me leje
qëndrimi në Bresha të Italisë, u vra në vendin e
lindjes nga babai dhe i vëllai sepse donte të mar-
tohej me një italian, shkruan tgcom.it.

Të resë iu pre fyti nga familjarët. Tashmë janë

arrestuar babai dhe vëllai i 25 vjeçares.
Sipas “Il Giornale di Brescia”, krimi ndodhi në

distriktin pakistanez Gujarat, ku vajza kishte lin-
dur dhe ku ishte rikthyer nga familja e saj para
disa muajsh.

Në Bresha, ku jetonte, kishte frekuentuar
shkollat vendase dhe kishte nisur të punonte në
një Autoshkollë.

///////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////

SHPALLJE PUBLIKE
Për punësim të:

 . 

- 
- 
- 
- 

Kandidatët obligohen të parashtrojnë dëshmi përkatëse në formë origjinale ose kopje të
vërtetuar në noter, si për përmbushjen e kushteve të përgjithshme, ashtu të parashtrojnë
dëshmi edhe për përmbushjen e kushteve të posaçme edhe atë:

Për përkëdhelës
.

 

 
 

IP Enti për mbrojtje dhe rehabilitim Banja Bansko 
                                U.D Drejtor  

             Defektolog i diplomuar Stojanka Izova  

Në bazë të nenit 22 dhe 23 të Ligjit për marrëdhënie pune (Gazeta Zyrtare e RM nr. 34/2014 Tekst i pastruar), 
ndërsa në pajtim me nenin 33 paragrafi 1 pika 14 e Statutit të NP “Komunalec” f. Pllasnicë, Drejtori i NP 
“Komunalec” f. Pllasnicë, publikon: 

SHPALLJE PUBLIKE  
Për themelim të marrëdhënies së punës për kohë të pacaktuar  

Për nevojat e NP “Komunalec” f. Pllasnicë publikohet shpallje publike për themelim të marrëdhënies së punës 
për kohë të pacaktuar për një punëtor për vendin e punës në vijim: 
1. Drejtues të makinës ndërtimore  
2. Kushtet – kandidati krahas kushteve të përgjithshme të parapara me ligj duhet të përmbushë edhe kushtet e 
posaçme: 
               -klasa e tetë  
               - shifra KDR 03 05  V01  003  titulli Drejtues i makinës ndërtimore  
               - pa përvojë pune  
3. Për vendin e punës drejtues të makinës ndërtimore do të paguhet neto pagesë në shumë prej 12.000,00 denarë. 
4. Orari i punës për vendin e lartpërmendur të punës është i caktuar prej ditës së hënë deri ditën e premte, prej 
ora 8.00 deri në ora 16.00. 
5. Së bashku me lutjen kandidatë duhet të parashtrojnë edhe dokumentet në vijim: 

- Dëftesë nga shkalla e fundit e arsimit (origjinal ose kopje të vërtetuara në noter)  
- Certifikatë të shtetësisë  
- Vërtetim se nuk i është shqiptuar dënim me vendim të plotfuqishëm gjyqësor për ndalesë për 

kryerje të profesionit, veprimtarisë ose detyrës për përvojën e punës  
- Certifikatë të shtetësisë  

6. Afati për paraqitje në shpallje është 5 (pesë) ditë pune. Afati për vendosje pas parashtrimit të dokumenteve 
është 5 (pesë) ditë pune.  
7. Fletëparaqitjet së bashku me dokumentet e nevojshme të parashtrohen në arkivin e NP “Komunalec” 
Pllasnicë. 
8. Dokumentet e pakompletuara dhe të parashtruara pas afatit nuk do të merren parasysh gjatë shqyrtimit. 

 

LAJMËRIM PËR SHPALLJE  
Për dhënie me qira të hapësirës afariste përmes ankandit publik elektronik  

 
Lajmërohen të gjithë subjektet e interesuara juridike dhe fizike (të vendit dhe të huaj) se, Fondi për 

sigurim pensional dhe invalidor të Maqedonisë, publikon Shpallje nr. 02/2018 për dhënie me 
qira të hapësirës afariste, përmes ankandit publik elektronik, në pajtim me Ligjin për shitje dhe 
dhënie me qira të ndërtesave afariste dhe hapësirave afariste të Republikës së Maqedonisë (“Gazeta 
Zyrtare e Republikës së Maqedonisë” nr. 13/13, 69/13, 27/14, 42/14, 178/14, 180/14, 51/15, 61/15, 
129/15, 6/16 dhe 106/16) dhe Rregullores për mënyrën dhe kushtet për shitje dhe dhënie me qira të 
hapësirës afariste në pronësi ose shfrytëzim të përhershëm të Fondit për sigurim pensional dhe invalidor 
të Maqedonisë (“Gazeta Zyrtare e Republikës së Maqedonisë” nr. 197/14 dhe 176/15). 

Shpallja për dhënie me qira të hapësirës afariste është publikuar në ueb faqen e sistemit elektronik 
për shitje dhe dhënie me qira të hapësirës afariste: www.deloven-prostor.mk dhe në ueb faqen e 
Fondit për sigurim pensional dhe invalidor të Maqedonisë: www.piom.com.mk  më datë 23.04.2018 
(e hënë). 

Informatat më të detajuara mund të merren në zyrat e Fondit për sigurim pensional dhe invalidor të 
Maqedonisë dhe në telefonat në vijim: 3250-404, 070/360-243 (Ajredin Amzai) dhe 3250-440, 071/392-
576  (Luben Veljanoski)  

  Fondi për sigurim pensional  
dhe invalidor i Maqedonisë 

Komisoni për realizim të procedurës për ankand publik 

Nivelet e larta të korrupsionit
dhe lidhjet e biznesit me politikën
janë fenomene normale për vende
si Shqipëria, Bosnja dhe Maqedo-
nia, saqë në vend të karrierës me
meritokraci janë lidhjet me bazë in-
teresi, vëren Raporti i Tranzicionit
të Bankës Europiane për Rindërtim
dhe Zhvillim 2017-2018, i parë në
këndvështrimin e ekonomistëve Pe-
ter Sanfey dhe Jakov Milatović.

Vendet e Ballkanit – Shqipëria,
Bosnja, Maqedonia, Kosova, Mali i
Zi dhe Serbia i kanë standardet e je-
tesës shumë më poshtë se BE-ja.
PBB për frymë është përafërsisht sa
gjysma e vendeve të BE-së Lindore
(Polonia, Hungaria), sa një e treta e
vendeve të BE-së Jugore (p.sh. Italia,
Spanja, etj.) dhe sa çereku i vendeve
më të pasura të BE në Europën
Perëndimore. BERZH analizon se,
sipas të gjitha gjasave, vendet e Bal-
lkanit Perëndimor, në skenarin bazë,
kapin standardet e BE-së në vitin
2078, në skenarin optimist në vitin
2053 dhe në atë pesimist në vitin
2220.

Arsyet që mbajnë peng këtë
rritje produktive që mbetet e ulët
sipas analizës së Bankës Europiane
për Rindërtim dhe Zhvillim variojnë
nga vite të tëra me investime të ulë-
ta, institucione të dobëta dhe një
mjedis biznesi të vështirë.

“Sektori privat është kontribuue-

si kryesor në ekonomi në të gjitha
këto vende, gjithsesi shteti ka një
rol dominues në disa industri kyçe
që kanë parë një axhendë të ngje-
shur privatizimesh. Ndërmarrjet e
vogla dhe të mesme dominojnë
sektorin privat dhe llogarinë për të
paktën dy të tretat e vlerës së sh-
tuar në mesatare”, thuhet në ana-
lizë.

Mesatarisht, produktiviteti i
punës në bizneset e Ballkanit Perën-
dimor është rreth 60% në raport me
vendet e BE-së, analizon BERZH. Të
dhënat tregojnë se ky boshllëk nxi-
tet nga produktiviteti i ulët në sekto-
rin e prodhimit. Produktiviteti i kë-
tij sektori në Ballkan është rreth
55% e mesatares së BE-së. Në Bal-
lkan, prodhimi është më produktiv
në Serbi dhe në Bosnjë, pasi të dy
vendet kanë një bazë të fortë indu-
striale. Shërbimet janë më produk-
tive sesa prodhimi në të gjitha ven-
det e BB-së, me përjashtim të
Shqipërisë, e cila paraqitet me nive-
lin më të ulët të produktivitetit si në
prodhim, edhe në shërbime.

Ekonomia e rajonit dominohet
nga bizneset e vogla, të cilat kanë
më pak se 10 punonjës. Mesatari-
sht, rreth 80% e firmave në rajon
kanë më pak se 10 punonjës, kraha-
suar me rreth 75% në vendet e Eu-
ropës Perëndimore. Në Shqipëri, kjo
përqindje është edhe më e lartë,
duke zënë mbi 95% të sipërmarrje-
ve.

Ekonomistët e BERZH e shohin
me rëndësi shpërndarjen e punësi-
mit nëpër firmat me madhësi të
ndryshme. Bizneset më të vogla ten-
tojnë të investojnë më pak në kapi-
talin njerëzor dhe fizik dhe në
pronësinë intelektuale. Për pasojë,
ato priren të jenë më pak produkti-
ve sesa firmat më të mëdha. Bizne-
set e vogla në rajon punësojnë një
përqindje më të madhe të fuqisë
punëtore në krahasim me vendet e
tjera të BE-së.

Analiza tregon se rritja e pro-
duktivitetit në bizneset e vogla dhe
shumë të vogla është kryesisht e va-
rur nga investimi. Në të kundërt, kjo
marrëdhënie është e dobët kur fir-

mat punësojnë më shumë se 20
njerëz.

BERZH vlerëson se shkalla e ulët
e tregjeve dhe bizneseve për t’u
rigjeneruar frenon zëvendësimin e
firmave joproduktive me kompani
të reja inovative dhe pengon një
shpërndarje më eficiente të buri-
meve.

Ekonomisti i BERZH tha se sek-
tori privat e sheh korrupsionin si një
pengesë të madhe. 23% e bizneseve
në rajon e konsiderojnë korrupsio-
nin si një pengesë të madhe ose
shumë të rëndë. 

Për pasojë, punëdhënësit po
përballen me mangësi aftësish në
punonjësit e rekrutuar. Mesatarisht
12% e firmave në Ballkan raportuan
se forca punëtore ka arsim të
pamjaftueshëm dhe kjo po shihet si
një mangësi për perspektivën e tyre.
Mospërputhja e aftësive shihet
kryesisht në sektorët e prodhimit
dhe të turizmit.

BERZH sugjeron se reformat e
orientuara drejt BE-së duhet të rri-
ten. Është e rëndësishme që mo-
menti i përafrimit të BE-së të ruhet
dhe të përshpejtohet, veçanërisht
në reformën e administratës pu-
blike dhe sundimin e ligjit. Po
BERZH thotë se nevojiten reforma
të mëtejshme të mjedisit të biznesit
dhe në sektorin e energjisë. Nevoji-
ten përmirësime të mëtejshme në
qeverisjen dhe praktikat operacio-
nale të Ndërmarrjeve Shtetërore në
sektorin e energjisë elektrike për ta
bërë pozicionin e tyre financiar të
qëndrueshëm, thuhet në rekoman-
dimet e BERZH.

Shqipëria dhe Kosova nisin ba-
shkëpunimin për rigjallërimin e sh-
tigjeve malore dhe lidhjen me kor-
ridorin “Via Dinarica”. Fondi
Shqiptar i Zhvillimit dhe organiza-
ta simotër në Kosovë CDF (Fondi
për Zhvillimin e Komuniteteve)
kanë filluar punën për zbatimin e
këtij projekti që financohet përmes
fondeve IPA Programi i Bashkëpu-
nimit Ndërkufitar Kosovë – Shqipë-
ri. Qëllimi është përfshirja e një
numri shtigjesh të Alpeve Shqipta-
re në itinerarin e Via Dinarica, ta-
shmë pjesë e platformës globale
për turizmin malor, i cilësuar nga
revista National Geographic Trave-
ler në vitin 2017 si një ndër vendet
më të mira për t’u vizituar.

“Via Dinarica” vlerësohet në Pla-
nin Kombëtar Sektorial të Turizmit
të Alpeve Shqiptare (PKST) si një
ndër itineraret turistike më të
rëndësishme që duhet zhvilluar.
“Via Dinarica” është një shteg 2,000
km i gjatë dhe përshkon Slloveninë,
Kroacinë, Bosnje – Hercegovinën,

Malin e Zi, Shqipërinë, Kosovën dhe
Maqedoninë. Shqipëria dhe Kosova
do të punojnë së bashku për një
sërë ndërhyrjesh në përmirësimin e
infrastrukturës turistike, rigjallëri-
min e shtigjeve malore në të dy
anët e kufirit, rritjen e aksesit për të
apasionuarit e ecjes në këmbë dhe
me biçikleta, etj.

Qëllimi është përfshirja e një
numri shtigjesh në Alpeve Shqip-
tare në itinerarin e Via Dinarica, ta-
shmë pjesë e platformës globale
për turizmin malor i cilësuar nga
revista National Geographic Trave-

ler në vitin 2017 si një ndër vendet
më të mira për t’u vizituar.

“Via “Dinarica” është një korri-
dor kulturor që në mënyrë natyrore
përmes shtigjeve të reja apo ekzi-
stuese lidh shtatë vende të Ballka-
nit Perëndimor dhe komunitetet,
duke shpërfaqur një larmi mbre-
sëlënëse pejsazesh e traditash.

Në thelb jo vetëm nxitet poten-
ciali i të gjithë rajonit për turizëm,
por njëkohësisht synohet edhe zh-
villimi i zonave rurale të thella
përgjatë shtegut dhe rritja e mirë-
qenies së popullsive lokale

nëpërmjet nxitjes së shërbimeve
turistike.

Gjatë vitit 2017, FSHZH është
përzgjedhur si partner në 6 projek-
te të financuara nga Programet
CBC/Bashkëpunimit Ndërkufitar.
Këto projekte kanë fokus zhvillimin
turistik dhe novacionin në mjedis.
Projektet në total kanë një vlerë
prej 1 milion ruro dhe kanë filluar
zbatimin në fillim të vitit 2018.

Alpet e Shqipërisë, renditen në
majën e këtij itinerari, Via Dinarica,
për shkak të mjedisit surprizues.

Synimi është që të realizohet
kombinimi i duhur mes turizmit të
aventurës dhe autenticitetit. Maja
të ashpra, shtigje të markuara, ba-
nesa tradicionale, ushqim i freskët
dhe mikpritje nga vendasit.

Kjo është ajo që ofron projekti
itinerari Via Dinarica, me impakt
në shtimin e një fluksi të ri turistë-
sh, përmes një ane të re të turizmit,
e pa eksploruar më parë në vendin
tone dhe me shtrirje gjeografike
rajonin e Ballkanit. /ATSH

Kjo është
jetëgjatësia 
e një
kartëmonedhe
Në jetëgjatësinë e një
kartëmonedhe ndikojnë
disa faktorë, nga të cilët
veçojmë mënyrën e qarkul-
limit dhe trajtimin nga për-
doruesit.
Jetëgjatësia e një kartëmo-
nedhe lidhet edhe me
vlerën nominale të saj.
Përgjithësisht, prerjet e vo-
gla e kanë jetëgjatësinë 2-3
vjet, prerjet e mesme 3-5
vjet, ndërsa ato të mëdha
mbi 7 vjet.
Nga pikëpamja e qarkulli-
mit, kartëmonedhat me
prerje të vogël më së shum-
ti ngelen nëpër dyqane dhe
qarkullojnë disa herë deri
në momentin e depozitimit
në sportelet e bankave.
Rikthimi i tyre në sportelet
e bankave kryhet kryesisht
kur kartëmonedhat zbehen
apo humbasin një pjesë të
cilësive të tyre. Kartëmo-
nedhat me prerje të madhe
administrohen më mirë
nga përdoruesit, duke tre-
guar më tepër kujdes në
përdorim sesa tek ato me
prerje të vogël. Pra, sa më e
madhe vlera nominale, aq
më jetëgjatë edhe kartë-
monedha.
Gjatë vitit 2017, në Bankën
e Shqipërisë u përpunuan
rreth 109 milionë copë
kartëmonedha, të cilat u
kontrolluan për autentici-
tet dhe përshtatshmëri për
riqarkullim. Nga përpuni-
mi, rezultuan rreth 23.4 mi-
lionë copë kartëmonedha
të papërshtatshme për për-
dorim, të cilat u tërhoqën
nga qarkullimi dhe rast pas
rasti u zëvendësuan me
kartëmonedha të reja. Koe-
ficienti i qarkullimit të
kartëmonedhës për vitin
2017 rezultoi në vlerën 0.85,
që do të thotë se një kartë-
monedhë kthehet mesata-
risht më pak se një herë në
vit në sportelet e Bankës së
Shqipërisë.
Ky koeficient është më i
lartë për prerjet 500 Lekë,
1000 Lekë dhe më i vogël
për prerjet 5000 Lekë dhe
2000 Lekë, gjë që tregon se
këto të fundit kthehen më
rrallë në sportelet e Bankës
së Shqipërisë.

Alpet Shqiptare përfshihen në itinerarin e Via Dinarica
////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////

Lidhjet e biznesit me
korrupsionin dhe politikën

Vendet e Ballkanit
Perëndimor, edhe pse
kanë bërë hapa pozitivë
pas konflikteve me luftëra
të dy dekadave më parë,
po vuajnë nga nivelet e
ulëta të produktivitetit që
është aq i rëndësishëm
për të arritur standardet e
jetesës së Bashkimit
Europian.

Dh
e Kapllan Resuli
përsëri kthehet
ndër ne. Para pak
kohësh postova në

Facebook një vlerësim të shkurtër
kushtuar emisionit të Vasko Evtovit,
"Në qendër"("Vo centar") në TV Alfa,
me intervistën e shkrimtarit kontra-
vers, Kapllan Resuli. Ndër komen-
tet e shumta të miqve të facebokut,
kishte dhe të tillë që më sugjeronin
me dashamirësi "përse merresh me
të(ta)?!", duke vënë, njësoj si edhe
unë, epitetin e sharlatanizmit për të
dy këto "figura", njëri mediatik, e tje-
tri (me pretendime) "shkencëtar".
Duke pasur parasysh se emisioni
emetohet në një television me sh-
trirje të mjaftueshme, e duke më
prekur pak edhe në "nervin" e një ga-
zetari të pasivizuar, por që gazeta-
rinë nuk e harron asnjëherë, të
paktën si vokacion, veprova në të
kundërtën e këshillave. Jo për shkak
të Evtovit, por për shkak të publikut
të gjerë, i cili "ka të drejtë të dijë të
vërtetën"(moto e emisionit të Evto-
vit) për një mjeran intelektual, i cili
në opinionin e gjerë ballkanik shitet
me epitetet më të larta shkencore
në një funksion shumë konkret, atë
të mohimit të historisë, kulturës,
gjuhës, traditës...shqiptare. E shk-
rova në gjuhën që e kupton shumi-
ca e qytetarëve.

Kapllan Resuli dhe Vasko Evtov,
në një emision, kishin gjetur njëri
tjetrin si vorba kapakun! Nuk dua
të merrem shumë me këtë të dytin,
sepse nuk dëshiroj t’i jap shumë
rëndësi një propaganduesi për të ci-
lin një koleg i tij maqedonas ka shk-
ruar se financohet nga një kompani
serbe, por unë nuk mund t’i hyj ndër
hak, sepse nuk kam dëshmi për këtë.
Por, nuk do t’më çudiste, sepse mer-
cenarizmi gazetaresk nuk është i
panjohur dhe "dallëndyshja" që ka
shtegtuar më shumë se çdo kush
tjetër nga një televizion në tjetër
është pikërisht ai, gjithnjë  i ballafa-
quar me sfidën e sigurimit të mjete-
ve dhe nuk do të ishte çudi që të fi-
nancohet nga ndonjë qendër
biznesi për të plasuar qëndrime që
në kontinuitet i bien një teli, atij të
relativizmit të elementit shqiptar në
Maqedoni(sipas tij nuk ka më
shumë se 17 për qind),  mohimit të të
vërtetave historike dhe paraqitjen e
shqiptarëve në një dritë të errët, që
pat kulminuar me një emision ku
aktin e flijimit të  Adem Jasharit, fa-
miljarëve dhe farefisëve e kishte

quajtur terrorizëm, për çka qe dety-
ruar të ballafaqohet me dëbimin
nga televizioni ku emetonte një
kohë!

Emisioni i tij kësaj radhe zbuloi
nivelin e paturpshëm të manipuli-
mit, duke i vënë të gjitha në një qël-
lim, të dekompozimit të të vërtetave
historike. Para publikut të gjerë, që
të jetë më bindës dhe më i besue-
shëm, bashkëbiseduesi i tij, Kapllan
Buroviq, atë që ne e njohim si Kapl-
lan Resuli, autor i romanit të parë
në gjuhën shqipe në letërsinë e
krijuar në ish-Jugosllavi,  duhej ta
prezantonte në dritë sa më të mirë.
Më saktë, që atë që do ta villte Kapl-
lan Resuli nga goja e tij të dukej se e
flet një njeri me kompetencë, pre-
zantimi i tij u bë me referencat më të
forta: "shkrimtari i shekullit" i letër-
sisë shqiptare, "albanologu më i
madh në botë", "Akademik Kapllan
Buroviq", kuptohet, krahas vuajtjeve
të tij dhe disidencës, krahas kërcëni-
meve që i përjetoka ai për shkak të
"të vërtetave" që i thoshka...

Që kushdoqoftë të mund t’i be-
soje një figure kontroverse si Kapl-
lan Resuli, duhet të nisë nga fillimi i
emisionit të Evtovit, ku ai sqaron se

si është bërë akademik. Sipas
këtyre dy "vorba-kapakut", Kapl-
lan Bureviqin e paska shpallur
akademik "njëra nga akademitë
shqiptare" të shkencave dhe arte-
ve? Do të pyesni, o e Shqipërisë, o
e Kosovës, sepse ato janë dy aka-
demitë shqiptare. Por, jo, Kapllan
Bureviqi dhe Evtovi na zbuluan se
paska një akademi shqiptare të
tretë, atë që askush nuk e di që
ekziston, në Stamboll. Bile, na
qenka edhe "nënkryetar" i kësaj
"akademie" dhe "shef" i një sekto-
ri për studime albanologjike.
Unë, deri tash, nuk kam dëgjuar të
ketë një akademi shqiptare në
Turqi. Ndoshta mund të ketë
ndonjë organizatë që mund të
ketë ndonjë vulë dhe pesë anë-
tarë, organizatë patriotike e ku di
unë(më parë në Dërven thoshin
"Kulupi i Stambollit"), por akade-
mi, jo. Me këtë fakt, se na qenka
akademik, prezantohet Kapllan
Resuli, që gjithë atë që e shkruan
dhe e thotë nëpër media për ne-
vojat propaganduese të qarqeve
antishqiptare, ta mbulojë me
"kompetencën" e një "shkencëta-
ri"! Meqë në fillim të viteve 90-të

pata rastin ta kem dhe mysafir në
shtëpi(pasi më mbeti "në derë" në
Flakë), në bisedat me të pata vërej-
tur të thoshte "dr.shkence" dhe kur
e pyeta se prej kur e ka marrë titul-
lin, duke pasur parasysh vitet e ka-
luara në burgjet e Shqipërisë,
përgjigja e tij ishte "po, kështu më
thirrnin të gjithë në burg" si për
një njeri të lexuar, shkrim-
tar...Domethënë, natyrës së tij nar-
cisoide, por dhe mbase për shkak
të qëllimeve që doemos do t’i ketë
pasur,  i nevojitej për legjitimim
para opinionit të gjerë për t’i
dhënë rëndësi vetes më shumë seç
meriton me një titull "doktori". 

Dhe, nëse titullin "doktor" ia
ka dhënë vetes gjatë viteve të
burgut, të cilat mbase mund të
jenë një përvojë jetësore, por jo
dhe titull i përnjëmend, nëse ti-
tullin "akademik"  e ka "marrë"
nga një akademi joekzistuese, që
flet për një mashtrim, atëherë me
të drejtë mund të shtrohet çë-
shtja e kompetencës së tij të fla-
së për temat për të cilat flet dhe
shkruan në media "në mbi 100 li-
brat" që ai vërtetë mund t’i ketë
shkruar "së prapthi".  Sa e çmojnë

"Dreqi e mashtroi
botën kur e bindi se
dreqi nuk ekziston!". Ky
citat filmik më së miri e
portreton Kapllan
Resulin dhe është
porosi edhe Evtovit, por
mbi të gjitha, publikut
maqedonas, pjesë e të
cilit i ka marrë si të
mirëqena tezat e një
Kapllani, që as vetë nuk
e di në është shqiptar,
malazez apo serb, ose
është njëri prej tyre
varësisht se ku flet ose
shkruan, dhe që rreh
gjoks për kompetencë
shkencore me tituj të
rrejshëm akademikë!
Një të tilli nuk mund t’i
besosh madje edhe
sikur ta fliste të
vërtetën

KOHA PËR KARIKATURËN E DITËS

Kapllan (Kallushi, Resuli,
Resulbegoviq, Buroviq)

KATANDIA E NJË INTELEKTUALI KAMELEON (2)

M
inistria e Ekonomisë ka
shpallur thirrje publike
për ndarje të subven-
cioneve për qëllime tu-

ristike të amvisërive nëpër fshatra.
Përkrahja financiare është në vlerë
prej 60% nga harxhimet e bëra,
por jo më shumë se 200.000 de-
narë dhe e njëjta do të dedikohet
për furnizim me pajisje dhe inven-
tar, si dhe për rregullimin e hapë-
sirës në amvisëritë e fshatrave.
Mjetet financiare do të ndahen në
bazë të principit “vjen i pari, shër-
behesh i pari”. 

Nëse dëshiron që të mos merre-
sh me problemin krijo mjegulla.
Nëse nuk do të zhvillosh një ve-
primtari të mirëfilltë, atëherë ofron
subvencione, në rastin tonë shuma
qesharake, të cilat zakonisht ke-
qpërdoren dhe shumë rrallë arrijnë
tek destinacioni i duhur. Përndry-
she subvencionet definohen si
transfere për ndërmarrjet publike
apo subjektet tjerë të ardhurat e te
cilëve nuk mbulojnë shpenzimet
dhe për ketë diferencë sigurojnë
mbështetjen financiare nga qeve-
ria. Si instrumente për nxitjen e ak-
tiviteteve biznesore përdoren në të
gjitha shtetet. Mirëpo, shuma në
të holla që ofrohet duhet të jetë
kompatibil me dedikimin. Në ra-
stin e subvencioneve për zhvillimin
e turizmit rural në Republikën e
Maqedonisë, bëhet fjalë për shu-
ma simbolike madje dhe qesha-
rake, duke pasur parasysh faktin se
restaurimi kërkon investime të
mëdha, aq më tepër kur kemi të
bëjmë me objekte që gjenden në
hapësira rurale. Është i njohur fak-
ti se transporti i mallit, në rastin
konkret i materialeve ndërtimore,
kushton shumë më tepër se sa në
ambientet urbane. 

Ministria e Ekonomisë edhe më
herët ka dëshmuar se përmes sub-
vencioneve vetëm se ju hedh
pluhur syve, kur bëhet fjalë për biz-
neseve nga fusha e turizmit dhe
hotelerisë. Një rast të ngjashëm ki-
shim edhe me ofrimin e subven-
cioneve për agjencitë turistike dhe
turoperatorët që do të sjellin
klientë me fluturime charter nga
Izraeli, Malajzia, Austria, Koreja e
jugut, Italia, Franca dhe Spanja deri
në 65 Euro për person. Ndërkaq,
për turistët e ardhur nga Çekia, Sl-
lovakia, Hungaria, Polonia, Ukraina
e Rumania, deri në 45 Euro për per-
son. Por çka sollën këto para të
derdhura pa ndonjë qëllim. Thuaj-
se fare pak mos të themi aspak nuk
ndikuan në rritjen e konsumit turi-
stik në vend pasiqë politikat e ga-
buara sjellin dhe përfitime mini-

male. Statistikat tregojnë se
përkundër rritjes së numrit të turi-
stëve nga viti në vit, efektet janë
minimale. Kjo mund të shihet nga
konsumi turistik. Sa për ilustrim,
në vitin 2008 nuk kishte subven-
cione, ndërsa ishte një ndër vitet
më të mirë për turizmin në 10 vitet
e fundit. 

Parimi i cili do të vlejë për sub-
vencionet për turizëm rural është
“vjen i pari, shërbehesh i pari” që
po ashtu është një kurth i radhës
dhe një krijim të labirinteve të si-
stemit të degjeneruar të pushtetit.
Në vend që fillimisht të infor-
mohen subjektet dhe individët po-
tencial për subvencionet në fjalë
dhe përzgjedhja të jetë konform
kushteve që plotësohen, qeveria
është përcaktuar për parimin fifo,
parim ky që gjithmonë leh hapë-
sirë për manipulim. 

Konsideroj se masat të cilat
duhet ti ndërmerr Qeveria e Maqe-
donisë në drejtim të zhvillimit të
një turizmi rural të qëndrueshëm
dhe të efektshëm në vend do të
ishin:

1. Përpilimi e një strategjie për
zhvillimin e turizmit në kuadër të
zhvillimit të përgjithshëm, ku do
të përfshihen të gjitha segmentet

kyç që ndikojnë në fushën e turiz-
mit. Këtë duhet ta bëjnë ekspertët
vendas të turizmit në bashkëpu-
nim me ata të huaj;

2. Përmirësimi i infrastrukturës
rrugore, që turistët të kenë qasje
në ambientet rurale meqenëse nuk
ka rrugë s’ ka se si turisti të ngjitet
tek destinacioni i turizmit rural. 

3. Ndihmesë aktive për zhvilli-
min e një produkti të dallueshëm
turistik për vendin apo rajonet tu-
ristike. 

4. Organizimin e një sistemi të
arsimit në veçanti arsimimit të me-
sëm si dhe organizimi i formave të
ndryshme dhe të përhershme për
edukimin e të punësuarve në fu-
shën e turizmit. 

5. Përpilimi e një strategjie për
mbrojtjen e ambientit jetësor në
ambientet rurale dhe më gjerë. 

6. Angazhimi i ekspertëve bren-
da strukturave të Ministrisë së Eko-
nomisë dhe shtimi i kuadrit profe-
sional në departamentet dhe
sektorët lokale dhe qendror për zh-
villimin e turizmit, 

7. Formimi i mekanizmave të
kontrollit për mbrojtjen e të drejta-
ve të konsumatorit - turistit,si të
atij vendor ashtu edhe atij të huaj.

8. Organizimin e një sistemi ba-
shkëkohor informativ për nevojat e
turizmi i cili do të ndërlidh të gjithë
aktorët që marrin pjesë në plotësi-
min e nevojave të turistëve. 

9. Organizimi i aktiviteteve pro-
movuese jashtë vendit, në veçanti
në tregjet potenciale turistike. 

Dhe për fund, nëse duam që të
zhvillojmë turizëm rural dhe të
qëndrueshëm, duhet të zbatojmë
modele të ngjashme si bie fjala,
projekti apo Programi i 100 fsha-
trave, që e promovoi kohë më parë,
Qeveria e Shqipërisë. Në kuadër të
këtij Programi,Qeveria siguron se
do të mbështet me instrumente fi-
nanciare dhe fiskale krijimin e një
rrjeti fermash agro-turistike, që
plotësojnë kriteret dhe standardet
e përcaktuara, të cilat do të jenë
bazat e rrjetit shqiptar të agro-tu-
rizmit. Kjo mbështetje ofrohet për
rreth 27 sipërmarrje agro-turizmi
të reja dhe 150 bujtina. 

E sa për turizëm rural me 3000
euro nuk besoj se ka nevojë të di-
skutohet. Mbase, ata që e kanë
konceptuar këtë shpallje, kanë ide
më të qarta se si mund ta reali-
zojnë, le të urdhërojnë, kjo siç
duket është një mashtrim i radhës
për të gjithë ata që e kanë marrë
seriozisht zhvillimin e turizmit ru-
ral, por me paketim të ri!

(Autori është profesor universitar)

Rubrika "Forum" është krijuar si hapësirë  për të botuar letrat, opinionet, reflektimet dhe reagimet e lexuesve dhe qytetarëve. 

Redaksia mban të drejtën për të redaktuar e shkurtuar, si dhe mos botuar ato shkrime që nuk i përmbahen etikës.

Si të zhvillohet turizmi
rural në Maqedoni? Nga 

Mislim ZENDELI 

në qarqet ku i shet idetë e tij si shkencë, dëshmojnë fak-
ti se as pas gjithë këtyre tri dekadave që ka dalë nga bur-
gu, e që e ka ndërruar edhe kombësinë, nuk e  kanë pra-
nuar në ndonjërën nga akademitë serbe ose malazeze?
A nuk është ky një vlerësim për sharlatanizmin e tij?

Gjersa ka jetuar në ish-Jugosllavi ka punuar si më-
sues, domethënë nuk ka pasur titull shkencor. Në Sh-
qipëri nuk ka pasur kohë për përparim akademik, sepse
shumë shpejt e dënojnë dhe e fusin në burg. Për çfarë "lë-
mie" ia paskan ndarë të burgosurit "doktor", për lingui-
stikë, mjekësi, histori?

Në reagimin ndaj intervistës së Kapllan Resulit në vitin
2003, e pata pyetur Vitomir Dolinskin: A e din ti me cilin Ka-
pllan ke biseduar? Me Kapllan Reulin, Kapllan Kallushin,
Kapllan Resulbegoviqin apo me Kapllan Bureviqin?! Në sa
nivele të vetëdijes identitare do të duhet të ketë kaluar për
atë jetë të shkurtër? Dy identitet e para janë shqiptare,
prandaj dhe ka qenë i dënuar për propagandë armiqësore,
sepse viteve 50-të ka ngritur zërin për politikën shkombë-
tarizuese të regjimit ndaj shqiptarëve. Atë kohë në moshë
dhe me percepcion të mjaftueshëm vetëdijësor intelek-
tual dhe e ka shkruar romanin në gjuhën shqipe dhe me
temë shqiptare.(Një ish i përndjekur, pas konvertimit në
serb dhe malazez, do ta quajë Tradhtari i "Tradhtisë"). A ka
përjetuar ndonjë thyerje të brendshme shpirtërore nga
vuajtjet e burgut sa të qenit shqiptar i është dukur një
tragjedi në vete, sa të kërkojë strehim në identitet tjetër,
përgjigjen mund ta japë vetëm ndonjë psikoanalist i tipit
të Jungut ose Frojdit, sepse ka shumëçka frojdiane në vepri-
met e tij. Në këtë kontekst, ndoshta pikërisht kthimi i tij në
vendlindje, Ulqin, ka qenë kthesa vendimtare për ta urrejtur
vetveten dhe Nail Draga, korrespodenti i atëhershëm i
"Flakës" na e dërgoi gazetën
"Pobjeda", në të cilën kishte deklaruar se ai është me origjinë
serbe dhe se pikërisht për këtë fakt kishte vuajtur burgun në
Shqipëri dhe se mbiemri i tij tashmë ishte Resulbegoviq(në
fakt, këtë mbiemër e ka pasur edhe kur është dënuar si na-
cionalist shqiptar në Maqedoni), porse në atë intervistën e
Vest-it, na del me mbiemrin Bureviq, me rrënjë identitare
malazeze! Iu pata drejtuar gazetarit të Vestit: "Hajt Vitomir,
mirë e ke bërë punën, por si duket nuk ke ditur se kë po inter-
viston. Ka një film amerikan, "Nën dyshim të përhershëm"
(me Kevin Spejsin, Stefan Bolduinin...), i cili përfundon me ci-
tatin: "Dreqi e mashtroi botën kur e bindi se dreqi nuk ekzi-
ston!". Sepse ky citat më duket se më së miri e portreton Ka-
pllan Resulin. Kjo thënie do t’i shkonte si porosi edhe Evtovit,
por mbi të gjitha, publikut maqedonas, pjesë e të cilit i ka
marrë si të mirëqena tezat e një Kapllani që as vetë nuk e
di në është shqiptar, malazez apo serb, ose është njëri prej
tyre varësisht se ku flet ose shkruan, dhe që rreh gjoks për
kompetencë shkencore me tituj të rrejshëm akademikë!
Një të tilli nuk mund t’i besosh madje edhe sikur ta fliste të
vërtetën. Për të tillë ka institucione të caktuara.

Prandaj, prezantimi i Kapllan (kësaj radhe) Bureviqit
në emisionin e Evtovit, si "shkrimtar shqiptar i shekul-
lit"(nuk e dimë kush e ka shpallur si të tillë me vetëm një
vepër letrare!), si akademik nga akademia inekzistente e
Stambollit, "albanologu më i madh në botë"(kush e ka sh-
pallur si të tillë kur ai as që mund të jetë një albanolog
kompetent), janë në funksion të dimensionimit të tezave
të tij si të sakta dhe të mirëqena, të gjitha mohuese për hi-
storinë, kulturën dhe identitetin shqiptar. Këta dy, në një
orë jo të plotë, arritën "ta rrëfejnë" gjithë historinë shqip-
tare duke përzier origjinën e tyre me lituanezë, rumunë,
bullgarë e albanojë, me një lehtësi sa  mund ta bëjnë
vetëm njerëzit me fantazi të pakufishme të SF-literaturës!

P.S. Nga ajo intervista e famshme në gazetën Vest, pas
disa vitesh, autori Vitomir Dolinski kishte bërë libër,
duke shtuar edhe gjëra të reja, ndër to, Kapllan Burevi-
qi më kishte bërë nder duke më përmendur mua dhe
reagimin tim kundër tij, duke më futur në grupin e aty-
re që i paskan bërë "hajkë" me instruksionet e Sigurimit,
e ndërkohë  në një vepër tjetër, më kishte avancuar në
spiun të dyfishtë, çfarë as vetë nuk e kisha ditur. Ky pra
është Kapllan Resuli, Resulbegoviqi, Kallushi e Bureviqi,
ndaras dhe bashkë, i cili u shërben qarqeve antishqipta-
re për mohimin e gjithçkaje shqiptare. 

(Autori është kolumnist i rregullt i gazetës KOHA)
FUND

Për turizëm rural
me 3000 euro nuk
besoj se ka nevojë
të diskutohet.
Mbase, ata që e
kanë konceptuar
këtë shpallje, kanë
ide më të qarta se si
mund ta realizojnë,
le të urdhërojnë,
kjo siç duket është
një mashtrim i
radhës për të gjithë
ata që e kanë marrë
seriozisht
zhvillimin e
turizmit rural, por
me paketim të ri!

Iniesta publikon vendimin për të ardhmen
Mesfushori i Barcelonës, Andres Iniesta, ka pranuar se këtë javë do të vendosë
për të ardhmen. 33-vjeçari, që ka kaluar gjithë karrierën te gjiganti i La Ligës,
pritet të largohet në fund të sezonit. Ai po kërkohet nga disa klube kineze, ndër-
sa tani ka bërë të ditur se vendimin do ta publikojë së shpejti. “Këtë javë do ta bëj
publik vendimin tim”, deklaroi ai pas fitores 5 me 0 në finalen e Kupës ndaj Seviljas. “Ajo që
më bën të lumtur janë ditët si kjo. Me të vërtetë doja që gjithçka të shkonte mirë dhe ia
dolëm. Ishte natë e mrekullueshme”. Iniesta është paraqitur 670 herë për Barçën duke reali-
zuar 57 gola e duke asistuar në 141 raste drejt 31 trofeve.

Shkup, 22 prill - Skuadra e
Trakya pjesë e së cilës është ba-
sketbollisti nga Shkupi Alaudin
Mustafa, është shpallur kampione
në "Uni Ligë" të Turqisë. Ata në fina-
le mundën Universitetin "Sakaraya"
me rezultat 74:56. Me këtë sukses
ka mbetur jashtëzakonisht i këna-
qur Alaudin Mustafa, derisa gëzi-
min e këtij suksesi të madh për at
dhe për ekipin e Trakya e ka shpa-
losur në profilin e tij zyrtar në "Fa-
cebook". Ai gjithashtu ka sqaruar
edhe momentet e vështira, proble-
met, pikëllimet, dhimbjen dhe
rikthimin që e bëri në parket ku së
fundmi e kurorëzoi me fitimin e
trofeut të madh. “Po po u shpal-
lëm Kampion, por për ju këtë foto
që po e shihni është vetëm një foto
me çast gëzimi, ndërsa unë tash
po dëshirojë të ju tregoj se çka ka

ndodh para se të shkrepet kjo
foto. Kam këputur ligamen-
tet, kam dëmtuar menisku-
sin, kam dëmtuar diskat e
gjurit, jam operuar dhe
kam duruar plotë tre
muaj, që në disa mo-
mente skam qenë në
vete prej dhembjeve.
Ka pasur disa net që
prej mërzive të mëdha
kam thënë që nuk kthena
më të luaj basketboll, në
ndërkohë më kanë ofenduar,
më kanë nënçmuar, më kanë
marrë për dobësi dhe kam pasur
shumë rënie psikike. Por, pas gjithë
këtyre gjërave nuk e kam humbur
asnjëherë besimin që e kam pasur
në vete, duke i thënë vetes ‘kush je
ti e din shumë mirë, mu dorëzua ti
nuk të ka hije’ dhe kam vazhduar

me terapi, duke u munduar që ta
rikthejë gjendjen normale
këmbën dhe kam vazhduar të ush-
trojë, duke mos u ndalur për asnjë
minutë. Edhe përkundër asaj që e

gjitha botë ishte kundër
meje, unë gjithmonë
jam munduar të dukem
shumë pozitiv dhe në

fund ia arrita qëllimit. Pra,
sot ju e shihni në këtë foto

se unë jam bërë Kampion në
Uni Ligën e Turqisë me ekipin

tim Trakya. Ju falënderoj për-
zemërsisht të gjithëve që më keni
përkrahur, ju dua shumë”, ka shk-
ruar në "Facebook" Mustafa.
Cekim, para se të transferohet te
KB Trakya, Alaudin Mustafa ka
qenë pjesë e KB Shkupi dhe KB Ra-
botniçki. (B.K.) 

Berisha
"kopjon"
Ronaldon
Sulmuesi i përfaqësueses së
Kosovës, Besart Berisha
duket se po kalon një formë
të shkëlqyer, pasi ka shënuar
sërish gol në ndeshjen që
Melburn Viktori arriti të
merrte ndaj Adeladies. Nde-
shja u mbyll me rezultatin 2-
1, dhe ky rezultat bëri që Mel-
burni të kalojë në
gjysmëfinalen e “A Ligës”, ku
përballë do të ketë Sidnein.
Goli i parë u shënua nga Mi-
lesuniç për miqtë në mi-
nutën e 57, ndërkohë që
Xhorxh në minutën e 63 arriti
të barazonte shifrat. Kur
dukej se ndeshja po përfun-
donte me rezultatin 1-1, ka
dalë në skenë Berisha, i cili
arriti të shënonte një super
gol në minutën e 89. "Kjo
është arsyeja pse Melburn
më solli në klub. E dua këtë
kohë të sezonit. Unë kurrë
nuk kam frikë në finale, është
puna ime për të shënuar
gola. Unë thjeshtë jam i lum-
tur për fitoren, për tifozët
dhe për shokët e mi të skua-
drës", deklaroi për mediat au-
straliane, sulmuesi kosovar. 

Boksieri nga Peja, Senad Gashi e ka hum-
bur ndeshjen e tij të radhës në mënyrë aspak
të drejtë, duke u skualifikuar. Boksieri shqiptar
goditi me kokë kundërshtarin në mënyrë të
pavullnetshme në raundin e dytë, duke bërë që
Shvarz të binte në tokë dhe të humbte kthjel-
ltësinë. Gashi ndëshkohet me dy pikë dhe sfi-
da vijon, por gjermanët duket se nuk kanë
ndërmend të boksojë ndershëm. Boksieri Sh-
varz simulon në dy kontakte të tjera të lehta,
duke bërë që në raundin e 4-t arbitrat të skua-

lifikojnë boksierin shqiptar. Kjo ka nervozuar
Gashin dhe trajnerin e tij, që sulmojnë perso-
nalisht gjermanin, për të larë hesapet, pasi ish-
te mbyllur ndeshja. U desh ndërhyrja e forca-
ve të sigurisë për të marrë nën kontroll
situatën, që për pak degjeneroi në një sherr
masiv. Boksieri pejan regjistronte 16 fitore deri
tani, të gjitha me "Knock Out", teksa së fundmi
pësoi humbjen e parë, që duhet pranuar se
ishte vërtetë e padrejtë, ndaj Gashi ka arsye të
ndihet i vjedhur.

Fitorja e Beneventos në fu-
shën e Milanit ka bërë bujë të sh-
tunën në mbrëmje, jo vetëm në
Itali. Benevento ka bërë një nde-
shje të madhe dhe në fund ka me-
rituar 3 pikët. Shtypi italian ka
vlerësuar në këtë ndeshje
mbrojtjen e miqve, që ishte më
solide se kurrë dhe që është

udhëhequr nga një Berat Gjim-
shiti i jashtëzakonshëm. Mbrojtë-
sit të Kombëtares shqiptare i janë
bërë elozhe pa fund he pashkë me
portierin Puxhioni dhe brazilia-
nin Sandro, kanë qenë tre më të
mirët e ndeshjes. Gjimshiti është
vlerësuar me notën 7 për para-
qitjen e mbrëmshme, pasi ka bërë

një superndeshje. Ja si është
vlerësuar konkretisht paraqitja e
mbrojtësit kuqezi: Berat Gjimshi-
ti ka bërë vetëm një gabim në një
dalje, që ka rezultuar pa pasoja.
Ishte ndeshja më e mirë e sezo-
nit. Shumë topa të larguar, njëra
prej të cilave vendimtare, një gol i
sigurt i shpëtuar. Gjigant në zonë.

PAS FITORES SË BENEVENTOS NDAJ MILANIT

Në Itali ngrenë në qiell Gjimshitin

Mustafa e Trakya, 
kampion të Uni
Ligës së Turqisë

Me këtë sukses ka mbetur jashtëzakonisht i kënaqur Alaudin
Mustafa, derisa gëzimin e këtij suksesi të madh për at dhe për
ekipin e Trakya e ka shpalosur në profilin e tij zyrtar në
"Facebook". Ai gjithashtu ka sqaruar edhe momentet e vështira,
problemet, pikëllimet, dhimbjen dhe rikthimin që e bëri në
parket ku së fundmi e kurorëzoi me fitimin e trofeut të madh

Mbyllet me sherr rruge ndeshja e boksit e  Gashit

Në Angli dy klubet e Londrës,
Arsenali dhe Çellsi, do të vendosin
në përfundim të sezonit se kush
do të jetë trajneri i tyre i ri. Arsen
Venger ka zyrtarizuar dorëheqjen,
duke i paraprirë largimit që klubi
do t’i bënte atij në verë. Gjithsesi
kjo është një histori tjetër dhe për
momentin Luis Enrike është emri
që shihet si kandidati kryesor për
të marrë drejtimin e Arsenalit. Dy
emra si Patrik Viera dhe Brendan
Rodgjers e kanë hedhur poshtë
mundësinë për të pasuar Venger.
Francezi e ka nisur karrierën si traj-
ner dhe momentalisht drejton Nju
Jork Siti. Për francezin është gjë e
mirë që emri i tij lakohet për të
marrë drejtimin e Arsenalit, por
për momentin është i lumtur në
SHBA. “Kam kaluar nëntë vite te
Arsenali dhe kjo e atë klub special

për mua, por është ende herët për
të drejtuar atë ekip. Jam u ngazël-
lyer kur dëgjoj që emri im lidhet
me drejtimin e Arsenalit, kjo është
gjë e mirë për egon time, por jam i
lumtur këtu”, thotë Viera. Brendan
Rodgjers është një tjetër opsion
për “topçinjtë”, por ish-trajneri i Li-
verpulit, që iu afrua shumë titullit
me të kuqtë në sezonin 2013-2014,
thekson se nuk po e merr në konsi-

deratë që të marrë drejtimin e Ar-
senalit. “Është një klub fantastik,
emri im është hedhur si ide aty,
por unë nuk po e marr në konside-
ratë. Fokusi im i vetëm është Seltik.
Jam jashtëzakonisht i lumtur këtu.
Kam edhe tre vite të tjera te Seltik
dhe do të isha shumë i lumtur nëse
do qëndroja deri në fund”, ka dek-
laruar Rodgjers. Por, tani për Arse-
nalin ka një problem tjetër, pasi

është Çellsi që po “fut hundët” për
të marrë shërbimet e ish-trajnerit
të Barcelonës, Luis Enrike. Sikurse
shkruan “The Sun”, është një derbi
londinez për spanjollin. Momen-
talisht blutë janë në epërsi, pasi
janë në bisedime të avancuara me
4-vjeçarin, që me katalanasit ka ar-
ritur të fitojë çdo trofe të mund-
shëm dhe në Angli e duan me
ngulm.

Levandovski
objektivi i
Sitit
Trajneri Pep Guardiola i ka
kërkuar drejtuesve të Mançe-
ster Siti që të nënshkruajnë
një marrëveshje për të sjellë
te skuadra e kampionëve të
rinj të Premier Ligë sulmue-
sin polak Robert Levandov-
ski. Lajmi është konfirmuar
nga e përditshmja spanjolle
“Don Balon”, sipas së cilës
trajneri spanjoll është në
kërkim të një sulmuesi të fu-
qishëm dhe me përvojë në
arenën ndërkombëtare. Le-
vandovski mund të jetë sul-
muesi i duhur për “citizens”
për të fituar sezonin e ardh-
shëm turneun e "Champions
League", një sulmues që ka
vite që luan në këtë turne. Për
Levandovski është interesuar
edhe skuadra e Real Madrid,
por duket se “merengues” do
të kenë një duel të fortë me
Siti për të marrë lojtarin që
aktualisht luan me kam-
pionët e Gjermanisë të
Bajern Munih. Duket se sul-
muesi polak do të largohet
nga Bundesliga dhe Premier
mund të jetë destinacioni i ri,
duke iu rikthyer bashkëpuni-
mit me Guardiola, që dikur
ka drejtuar bavarezët. Ardhja
e tij te skuadra e Mançester
Siti mund të pasohet me lar-
gimin e sulmuesit argjenti-
nas Sergjio Aguero, që ka
pranuar se synon të rikthehet
në vendlindje.

Skuadra e Milanit e ka moni-
toruar prej kohësh “yllin” e Sas-
suolo, Domeniko Berardi, prej
shumë kohësh, teksa kuqezinjtë
mendojnë të përforcojnë repar-
tin e avantazh për sezonin e
ardhshëm. Futbollisti italian, re-
fuzoi të shkonte te Juventusi në
vitin 2016, sepse donte një ekip

ku të vazhdonte të ishte titullar,
por që atëherë forma e tij ka
njohur rënie. Në këtë mënyrë,
vlera në merkato nuk është më
shumë se lartë dhe kësisoj gjatë
verës së kaluar Sassuolo i refuzoi
të gjitha ofertat që nuk i kalonin
25 milionë euro, kësisoj ai qën-
droi në “Mapei Stadium”, por gjë-

rat kanë ndryshuar. Berardi nuk
është objektivi i vetëm i Milan,
duke qenë se ata po ndjekin e
Memfis Depaj të Lionit dhe An-
drea Belotti të Torinos. Në këto
kushte, njëri mes tre sulmuesve
aktual të Milan, Kaliniç, Andre
Silva dhe Kutrone do të largohet
nga skuadra e Gattuso.

Reali ul në 30
milionë euro
çmimin për Bejll
Edhe pse ka shumë skuadra të in-
teresuara për të marrë sulmuesin
uellsian Garet Bejll asnjë nuk është
afruar dhe nuk ka bërë një ofertë
zyrtare për të, pasi çmimi prej 100
milionë euro që ka vendosur skua-
dra e Real Madrid ka bërë që të
gjithë të zmbrapsen. Për këtë ar-
sye, presidenti i ekipit “merengues”
Florentino Berez ka deklaruar se
çmimi i Bale është ulur me 30 mi-
lionë euro dhe tashmë sulmuesi
28-vjeçari kushton 70 milionë euro.
Lajmin e ka konfirmuar e përdit-
shmja spanjolle “Don Balon”, sipas
së cilës kjo shumë pritet të rritë in-
teresin e mjaft skuadrave evropia-
ne për sulmuesin e Realit. Duket se
Perez e ka kuptuar se kjo shumë
kaq e lartë për një lojtar që shpesh
ka qëndruar në stol është e lartë,
ndaj ka vendosur ta ulë atë dhe të
bisedojë vetë për ta larguar uellsia-
nin. Në Premier Ligë ka mjaft skua-
dra që janë interesuar për Bale dhe
tashmë me çmimin e ri mund të
hidhen në sulm për ta marrë.

GUARDIOLA
ZGJEDH
SULMUESIN

ARSENALI PO MENDON PËR ZËVENDËSUESIN E ARSEN VENGER

Viera e Rodgjers refuzojnë "topçinjtë"
Gjithsesi kjo është një histori
tjetër dhe për momentin Luis
Enrike është emri që shihet si
kandidati kryesor për të marrë
drejtimin e Arsenalit. Dy emra
si Patrik Viera dhe Brendan
Rodgjers e kanë hedhur poshtë
mundësinë për të pasuar
Venger

Eksperiencës së Mario Balotellit në Francë me skuadrën e Nica duket se i ka
ardhur fundi tashmë. Sulmuesi italian, që ka një kontratë të vlefshme deri në 30
qershor, shkruan në profilin e tij në "Instagram" se mund të largohet në fund të se-
zonit, edhe pse "Supermario" thuhet se nuk është vendosur ende. "Kanë qenë dy
vite fantastike – shkruan Balo – faleminderit të gjithëve. Edhe 5 gara ende për t’u
luajtur". Nē një rresht më poshtë Balotelli shton: "Nuk është një lamtumirë për mo-
mentin, nuk i dihet asnjëherë se çfarë mund të ndodhë në të ardhmen. Doja vetë
t’i falënderoja të gjithë’. Sulmuesi do të largohet me parametra zero, teksa syni-
mi i tij është që të rikthehet në Serinë A. Paraprakisht Roma duket skuadra favo-
rite për të marrë shërbimet e tij, pasi Interi, Milani dhe Juventus kanë refuzuar t’i
hapin derën, për shkak të të shkuarës së tij problematike.

Milani nuk heq dorë nga Berardi

Balotelli paralajmëron
lamtumirën nga Nica

Amir Khan i kanë mjaftuar 40
sekonda për të mundur Fil Lo Gre-
co, në duelin që solli rikthimin në
ring të boksierit britanik pas dy vi-
tesh. Khan fitoi me “KO teknik”
ndaj rivalit kanadez, në duelin e
zhvilluar në “Echo Arena” të Liver-
pulit, një sfidë që u mbyll shumë
shpejt. Mungesa 2-vjeçare në ring
duket se e kishte karikuar mjaft
Khan, që sapo ra gongu nisi një
breshëri grushtesh ndaj rivalit Lo
Greco, që u rrëzua dy herë në tapet
që në raundin e parë, duke dety-
ruar gjyqtarin ta ndalë sfidën pas
40 sekondash. Lo Greco nuk arriti
për asnjë moment që të rivalizojë,
apo të lëshojë edhe një grusht të
vetëm ndaj Khan, pasi e pa shumë

shpejt veten në tapet e apo pas li-
tarëve, duke mos qëndruar dot në
këmbë. Kjo ishte fitorja e parë e
Khan pas 5 vitesh para publikut të
tij dhe tashmë synon një duel për
titullin kampion ndaj Kell Brok, që
ishte  në stadium për të parë
sfidën. “Dua të falënderoj të gjithë
fansat e mi në Liverpul, që ishin të

mrekullueshëm, duke më mbësh-
tetur gjatë gjithë kohës”, u shpreh
Khan pas duelit. 

“Njerëzit donin të më shihnin
sërish në ring dhe ja ku jam, u
riktheva dhe tregova se çfarë jam
në gjendje të bëj. Ndryshova traj-
nerin, isha i detyruar të bëja disa
ndryshime dhe ky ishte rezultati,

një duel i mirë dhe fitore fantastike.
Kahn është rikthyer, ndaj dua t’u
dhuroj fansave të mi në Britani disa
duele të mëdha, në stadiumet e
mëdha. Kam shumë rivalë të fortë
përreth që dua t’i sfidoj, pasi synoj
të rikthehem kampion bote”, tha
Khan, që korri fitoren e 32-të në kar-
rierën e tij (ka edhe 5 humbje).

Kevin Lee mundi me “KO tek-
nik” në raundin e pestë Edson
Barbosa (ndërhynë mjekët) në
përballjen kryesore të evenimen-
tit të UFC Atlantic City zhvilluar
sot, duke korrur suksesin e 17-të
në karrierën e tij (ka edhe 3
humbje). Kampioni amerikan ar-
riti t’i mbijetojë disa kapjeve të
rivalit brazilian Barbosa në raun-
det e mëparshme, por me kali-
min e kohës Lee arriti të rikupe-
rojë dhe të mposhtë Barbosa.
Lee i shkaktoi një dëmtim të
rëndë brazilianit, duke detyruar
doktorët të ndërhyjnë dhe të
ndalin sfidën në mesin e raun-
dit të fundit, për të evituar pa-

soja më të rënda në fizikun e bra-
zilianit. Barbosa u dëmtua keq
në syrin e djathtë, nga ku rridht
shumë gjak, duke e bërë të pa-
mundur zhvillimin e mëtejshëm
të sfidës. “Doja t’i tregoja të

gjithëve që mund të dueloja 5
raunde. Jam sportisti më i fortë i
divizionit (pesha e lehtë) dhe
mund të përballem me të gjithë.
Kur unë godas, të tjerët dëm-
tohen dhe Barbosa e kuptoi sot

këtë gjë”, tha Kevin Lee pas për-
fundimit të sfidës. Për Barbosa
kjo është humbja e 6-të në kar-
rierë (ka edhe 19 fitore). Edhe pse
Barbosa e goditi fort me shkelm
rivalin në raundet e hapjes, Lee
arriti të qëndrojë në këmbë dhe
falë aftësive të tij si mundës arri-
ti të qëndrojë në këmbë dhe të
rikuperojë me kalimin e kohës.
Madje Lee realizoi edhe një
“takedown” dhe një “cobwebs”,
duke qenë favorit për ta fituar
duelin edhe me pikë. Barbosa u
përpoq ta rikthejë duelin në fa-
vorin e tij në dy raundet e fundit,
por Lee ishte më teknik dhe kon-
trolloi avantazhin.

Nju Orleans është skuadra e parë gjy-
smëfinaliste e plej ofit në NBA, pas fitores
131-123 ndaj Portland në fushën e saj, duke
prerë një biletë mes 4 skuadrave më të mira
në Konferencën e Perëndimit. Pas dy fitore-
ve jashtë fushe, Nju Orleans i fitoi edhe dy
takimet në fushën e saj, duke treguar epër-
si në këtë ballafaqim. Davis me 47 pikë e
Holidaj me 41, bënë diferencën në parket,
duke realizuar së bashku 88 pikë, ndërsa për
Portland nuk mjaftuan 38 pikët e MekKol-
lum për të evituar humbjen dhe eliminimin
nga gara. Pranë kualifikimit është edhe Fila-
delfia, që mundi 106-102 Majamin jashtë
fushe, në një ndeshje ku herë udhëhiqte një-
ra skuadër e herë tjetra. Por perioda e fundit
ishte vendimtare për miqtë, me 7 lojtarë që
realizuan mbi 10 pikë (Redik 24 pikë), ndër-

sa për Majami 24 pikët e Uejd mbetën për
statistikë. Fiton edhe Minnesota, që mundi
121-105 Hjuston dhe rihap kualifikimin, pasi
ekipi teksan tashmë udhëheq 2-1 serinë e
çerekfinaleve. Ndeshje e mirë e skuadrës së
Minnesotës, që u shkëputën ndjeshëm në
pjesën e dytë, ku dhe ndërtuan fitoren, falë
28 pikëve të Butler dhe 23 të Teague (për
Hjuston u dallua Harden me 29 pikë).
Përmbys serinë e ndeshjeve ekipi i Jutah
Xhezz, që sot fitoi 115-102 ndaj Oklahomës
dhe tashmë udhëheq 2-1 serinë. Një pjesë e
dytë fantastike vulosi fitoren e Xhezz, me
Rubio që ishte lider në fushë, autor i 26 pikë-
ve, 11 kërcimeve e 10 asistime, por të 5 titul-
larët e ekipit vendës realizuan mbi 11 pikë.
Tek Oklahoma u dallua Xhorxhe me 23 pikë,
por që s’mjaftuan.

Rousej në ring
së bashku me
legjendarin
“The Rock”
Ronda Rousej ka realizuar një
nga debutimet më të sukses-
shme të historisë së "WWE"-së
(Vorld Vrestling Entertai-
ment), kur së bashku me part-
nerin e saj Kurt Angle mposhti
në evenimentin e “Wrestlema-
nia 34” dyshen Stefanie Mek-
Mahon dhe Triple H në Nju
Orleans. Por, duket se Angle
duket se nuk përmbush krite-
ret e Rousej, nuk është një
sportist i nivelit dhe famës së
Rousej ndaj ish-kampionia e
botës në artet marciale mikse
po mendon për një partner të
ri në ring.  Dhe orët e fundit
përflitet për një dyshe mes
Ronda Rousej dhe një legjen-
de të "WWE"-se si Duejn “The
Rock” Xhonson. Kjo nuk është
hera e parë që dy sportistët e
famshëm të sporteve luftarake
kanë qenë së bashku në ring,
pasi ata kanë qenë së bashku
edhe në një eveniment “show”
disa vite më parë. Një dyshe
që do të sillte mjaft sukses,
pasi bëhet fjalë për dy ikona të
sportit dhe televizionit, që
kanë miliona fansa në Ame-
rikë dhe mbarë botën. Duket
se edhe vetë "WWE"-ja është e
interesuar për t’i dhënë Rousej
një partner të denjë, për të rri-
tur spektaklin në ring dhe sh-
tuar fansat e të ardhurat nga
shitja e së drejtës televizive.
Ndaj po mendon t’i sjellë Rou-
sej një ikonë të këtij sporti si
“The Rock”.

NBA

Nju Orleans, ekipi i parë gjysmëfinalist

Lee mposht Barbosan në raundin e pestë

I MJAFTOJNË 40 SEKONDA PËR TË MUNDUR LO GRECO

Khan rikthehet fitues 
Mungesa 2-vjeçare në
ring duket se e kishte
karikuar mjaft Khan, që
sapo ra gongu nisi një
breshëri grushtesh
ndaj rivalit Lo Greco, që
u rrëzua dy herë në
tapet që në raundin e
parë, duke detyruar
gjyqtarin ta ndalë
sfidën pas 40
sekondash

Sa herë kemi parë në botën e
futbollit lojtarë që dukej sikur i
përkisnin një sporti tjetër? Që të
frikësonin? Që më shumë dukeshin
si mundës se sa si lojtarë futbolli?
Sot, kemi vendosur t'ju sjellim një
listë të tillë. Duke filluar nga një ho-
landez që me të vërtetë i frikësonte
të gjithë. Në fushë dhe jashtë.

JAAP STAM - Emri mjafton për
të ngjallur frikë. Holandezi i cili tek
Lacio u bë I famshëm për shpirtin e
tij luftarak dhe për faktin që i vendo-
ste duart në fyt kundërshtarëve. Si
në këtë rast, më e veçanta
ndonjëherë: kur pas një faulli të pë-
suar nga Parent, vendosi të sulmon-
te italianin, duke e bërë me pak fjalë
të dridhej.

ZLATAN IBRAHIMOVIÇ - Num-
ri një në fushë dhe kampion i arteve
marciale. Në botën e "Wrestling"
ndoshta do të kishte qenë perfekt,
pasi nuk i mungon karakteri, arro-
ganca dhe fiziku. Mbreti Zlatan ka
treguar në mënyrë të përsëritur se ai
di se si ti përdorë muskujt e tij. Dhe
nuk përjashtohet (kush e di) se në të
ardhmen nuk mund të na bëjë
ndonjë surprizë në këtë aspekt.

TOMAS GRAVESEN – I plotëson
të gjitha kushtet e një mundësi. Nga
fiziku, nga fytyra, tek sjellja. Një ish

lojtar i pokerit, përveç se një futbol-
list (Everton, Real Madrid, Hamburg,
Seltik), ai ka lënë shenjë si në fushë
ashtu dhe jashtë fushës. Performan-
ca e tij në eliminatoret e Kupës së
Botës në vitin 2002 kundër Islandës,
në të cilën ai shënoi dy gola në fito-
ren 6-0, ngjalli interesin e boksierit
Majk Tajson, i cili i kërkoi fanellën.

ERIC CANTONA - Lojtar i madh
për historinë e tij. Lojtar piktoresk,
shume energjik. I mbiquajtur Mbre-
ti që vetëm për një episod, ka hyrë në
renditjen tonë të veçantë. Padyshim
po flasim për momentin kur ai u pe-
zullua përfundimisht nga ekipi i tij
kombëtar pas episodit të ndodhur
në "Selhurst Park" më 25 janar 1995,
kur goditi një tifoz të Kristal Pallas
me një goditje kung-fu në fund të
ndeshjes mes Eagles dhe Mançester
Junajted. Një gjë që as Rej Mysterio
nuk ka e ka bërë.

PAOLO MONTERO - "Një ka-
mikaz i vërtetë, një luftëtar në zonën
e penalltisë". Kështu e përkufizon ve-
ten në autobiografinë e tij. Dhe nuk
besoj të ketë një tifoz (të ndonjë
skuadre) që nuk pranon ta fusë atë
në listën tonë të veçantë sepse diku-
sh si ai, si Montero, si një "wrestler"
do të kishte bërë një karrierë të
shkëlqyer.

VINNI XHONS - Vinni
menjëherë u bë i famshëm për
imazhin e tij "të vështirë". Në fakt ai
mban rekordin për kartonin e kuq
më të shpejtë (pas vetëm 3 sekonda-
ve) dhe u pezullua 12 herë gjatë kar-
rierës së tij në Premier Ligë (i dyti
pas Roj Kin). Është historike fotogra-
fia e tij, ku ai shtrydh testikujt e Pol
Gaskoin. Por nuk përfundon këtu.
Gjatë një ndeshje tjetër në vitin
1988, ai grushtoi ashpër mbrojtësin
Gari Stevens, duke i shkaktuar atij
një dëmtim, nga i cili Stevens nuk u
shërua plotësisht dhe pak vite më
vonë, mbrojtësi u detyrua të tërhi-
qej.

MARKO MATERACI - Nuk ekzi-
ston një foto më e mirë për të për-
shkruar Materacin, i cili është per-
fekt për këtë listë, duke pasur
parasysh karrierën e pasur me re-
zultate të mëdha, por edhe për faul-
le që kanë hyrë në histori për
vrazhdësinë e tyre.

EDGAR DAVIDS - Nuk është se
në fushë fitoi gjithçka që mund të fi-
tohej, lojtari që në 2004 u përfshi
në mesin e 125 më të mirëve në botë,
me siguri mund të jetë një mik-ar-
mik i mirë i Buker T. Stili i tij dhe
zemërimi I treguar në fushë - në fakt
- do të ishte perfekt për "Wrestling". 

Shumë lot, përqafime, duar-
trokitje dhe emocione kanë sho-
qëruar të shtunën largimin nga
sporti të portierit Hulio Cesar, që
në moshën 38-vjeçare vendos t’i
thotë lamtumirë futbollit. Në sta-
diumin “Maracana”, ish-portieri i
“tripletës” me Interin në vitin 2010,

ka luajtur ndeshjen e tij të fundit
me ekipin e Flamengos, duke
mundur 2-0 rivalët e America. “Ka
qarë shumë këtë javë”, ka thënë
djali i portierit, që në fund të nde-
shjes është ulur në gjunjë para
fansave të Flamengos, me duart e
ngritura drejt qiellit. Në karrierën

e tij, 38-vjeçari Hulio Cesar ka fi-
tuar “tripletën” e famshme me In-
terin në sezonin 2009-2010, nën
drejtimin e trajnerit Hoze Murinjo.
Por, në Itali ka fituar edhe 4 tituj të
tjerë kampione, 3 Kupa të Italisë, 3
Superkupa, 3 tituj në Portugali me
Benfikën, dy Kupa të Ligës portu-

geze, një Kupë dhe një Superkupë
në Portugali. Me kombëtaren bra-
ziliane ai fitoi një Kupë të Ame-
rikës dhe dy "Conferations Cup".
Hulio Cesar u rikthye te Flamengo
në janar të këtij viti për të mbyllur
karrierën te skuadra ku nisi të
luajë 21 vit më parë.

Portieri i “tripletës” me Interin i thotë lamtumirë futbollit

Futbollistët 
e "këqij"

Gravesen, është njëri prej atyre futbollistëve që i plotëson të gjitha
kushtet e një mundësi. Nga fiziku, nga fytyra, tek sjellja. Një ish lojtar i

pokerit, përveç se një futbollist (Everton, Real Madrid, Hamburg,
Seltik), ai ka lënë shenjë si në fushë ashtu dhe jashtë fushës

• JAAP STAM 

• ZLATAN IBRAHIMOVIÇ 

• TOMAS GRAVESEN 

• ERIC CANTONA 

• PAOLO MONTERO 

• VINNI XHONS 

• MARKO MATERACI 

• EDGAR DAVIDS 

Prej shekujsh ka një lidhje të
thellë në Francë mes politikës dhe
poezisë – dhe Emmanuel Macron
i mbetet kësaj lidhjeje besnik. Ai
e vuri në provë edhe talentin e tij
për dramaturgjinë, kur foli, për
„luftën e re qytetare” në Europë,
rreziqet e nacionalizmit dhe kur
deklaroi se nuk do të jetë pjesë e
një „gjenerate sonambulësh”. Ai i
ngacmoi kundërshtarët politikë
në anën e djathtë të spektrit poli-
tik në Europë, kur u pozicionua si
mbrojtës i vlerave europiane, jo
vetëm ndaj sundimtarëve autori-
tarë në Rusi, Kinë, Turqi, por edhe
kundër „iliberalëve” në shtëpinë
e vet, Europë, kujtojmë Hunga-
rinë, Poloninë.

Macron fitoi pikë me pragma-
tizmin politik, kur u distancua nga
narrativi klasik federalist, të cilin e
mbështesin shumica e francezëve
dhe nuk argumentoi më për „Sh-

tetet e Bashkuara të Europës”, por
për një tatim digjital të përba-
shkët, që do ta forconte Brukselin.

NJË VIZIONAR I KUJDESSHËM
Presidenti francez ka vendo-

sur të jetë në rolin e vizionarit të
kujdesshëm. Ai vetëm i rivijëzon
opcionet politike të tij, në vend që
t’i trumbetojë me të madhe. Nga
ana retorike fjalimi ishte shumë i
fuqishëm, por të bien në sy temat
që nuk preku Macron. Presidenti
francez qëndroi dyshueshëm i he-
shtur, në temën e reformave në
Eurozonë, që ishte lajtmotivi i fja-
limit në Sorbonë vitin e kaluar.
Heshtja është një sinjal i qartë për
vështirësitë në bisedimet france-
zo-gjermane për unionin mone-
tar europian. Ai gati nuk e preku
qëndrimin e Europës në tregtinë e
lirë, dhe nuk mbajti një qëndrim
të qartë politik në temën e migra-
cionit në Europë.

Gjenerali Charles de Gaulle
një herë ka thënë: „Një lider i vër-
tetë e mban gjithmonë të fshehur
asin nën mëngë, e i jep me të pu-
blikut një gjendje entuziazmi dhe
emocioni.” Asi që kishte Macron
ishte mesazhi i tij për të ardhmen
e zgjerimit. „Nuk dua që Ballkani
të drejtohet nga Turqia apo Ru-
sia”, tha presidenti francez në
Strasburg. Por ai as nuk do një Eu-

ropë me 28 anëtarë, së shpejti 27,
që funksionon me vështirësi e që
pastaj do të vendoste të „marrë
galop me 30 apo 32 anëtarë por
me të njëjtat rregulla”.

MACRON U DREJTOHET
ZGJEDHËSVE NË EUROPËN

PERËNDIMORE
Ka një të vërtetë këtu. Shumi-

ca e europianëve do t’i jepnin të
drejtë, se nuk ka kuptim të flitet
për zgjerimin, kur nuk është ven-
dosur se çfarë do që të jetë ky
union, që do të zgjerohet. Aktua-
lisht nuk ka asnjë miratim për një
formë te re zgjerimi, pavarësisht
nëse bëhet fjalë për Ballkanin,
Turqinë apo Ukrainën. Nëse i pyet
zgjedhësit europianë se sa e
madhe duhet të jetë BE në të
ardhmen, shumë do të zgjidhnin
zvogëlimin, jo zgjerimin.

Por efekti konkret i mesazhit
të Macron është katastrofik. Kon-
statimi i Jean-Claude Junckerit se
alternativa tjetër e integrimit në
BE është një luftë në rajon është
një shembull se si banaliteti mund
të përdoret për shpëtim. Por në të
vërtetë mesazhi Macron mban
brenda fuqi shpërthyese, përke-
qësim të gjendjes në rajon. Bull-
garia, si presidente e radhës në BE
ka të drejtë të akuzojë Macron, se

për shkak të tij, samiti i përgatitur
me aq kujdes në maj të tingëllojë
më shumë si një shaka. Komisioni
Europian po ashtu ka të drejtë ta
interpretojë mesazhin e Macron
si thikë pas shpine. Edhe refor-
muesit proeuropianë në rajon
kanë të drejtë të akuzojnë Macron
se po minon pozicionin e tyre.

“Ambiguitet konstruktiv” – ka
qenë strategjia e preferuar e BE
në mënyrën e sjelljes me Ballka-
nin. Kur bëhet fjalë për anëtarësi-
min e vendeve të Ballkanit Perën-
dimor, politikanët e BE thonë më
dëshirë, pyetja e vetme që sh-
trohet është „kur”. Por në realitet
askush nuk e beson, as në Bruksel
e as në Beograd, se në vitin 2025
njëri nga këto vende do të jetë
anëtar i BE. Por nëse deri tani loja
e BE me Ballkanin quhej „mbajtja
e derës hapur”, Macron ka vendo-
sur të mbajë dyert mbyllur, të
paktën për momentin. Për këtë
nuk mund ta akuzosh. Por ajo që
mund t’i thuash është se me
„ngrirjen” e zgjerimit të BE pa një
strategji alternativë, ai kontri-
buon në thellimin e krizës në Bal-
lkan dhe dobëson pozicionin e BE
në rajon. Ajo që u bë e qartë: Kur
Macron flet për „europianët”,
elektorati, të cilit ai i drejtohet
është vërtet vetëm ai europian-
perëndimor. DW

DASH:
Korrupsioni
mbetet problem
serioz në Kosovë 
Në raportin e vitit 2017 për Ko-
sovën, DASH-i thekson se Qeveria
nuk ka zbatuar me efikasitet
ligjin që mundëson përndjekjen
e zyrtarëve të përfshirë në korru-
psion, raporton KTV. Në raport
theksohet edhe mungesa e pa-
varësisë së gjyqësorit.
Si probleme kryesore të të drejta-
ve të njeriut, DASH-i në raport ka
radhitur sulmet ndaj gazetarëve
dhe dhunën kundër pjesëtarëve
të pakicave etnike dhe komunite-
tit LGBTI.
Ndërkohë gjendja nëpër burgjet
e Kosovës, sipas Dash-it, nuk
është aq e mirë, pasi aty vazh-
dojnë të mungojnë programet
rehabilituese, ka dhunë ndaj të
burgosurve dhe kujdes jo të
duhur mjekësor.
Dhuna familjare dhe dënimet e
pakta të autorëve të dhunës si
dhe përpjekjet për të vendosur
standardet në ndarjen e pronës,
mbesin sfidë, sipas Departamen-
tit amerikan.
Në raport theksohet se pak gra
mbajnë pozita drejtuese në biz-
nese, polici apo në qeveri.
Raporti i DASH-it, ndër të tjera,
vë në pah kufizimet në lirinë e lë-
vizjes të shkaktuara nga situata e
tensionuar në veriun e Kosovës, si
dhe vështirësitë në kthimin e per-
sonave të zhvendosur.
Në raport përmendet edhe zbati-
mi i marrëveshjes për sistemin e
drejtësisë dhe strukturat parale-
le, ku sipas DASH-it, me gjithë
pohimet për shpërbërjen e tyre,
Qeveria e Serbisë ka vazhduar të
mbajë disa nga to në komunat
me shumicë serbe.
DASH-i në raportin e përvitshëm
për Kosovën ka përfshirë edhe ni-
smën e 22 dhjetorit të vitit 2017 të
një grupi deputetësh për shfuqi-
zimin e Ligjit për themelimin e
Gjykatës Speciale.

Mediat serbe kanë raportuar se
amerikanët janë duke ndërtuar në
mënyrë sekrete një aeroport ush-
tarak brenda Kampi Bondsteel, në
Kosovë.Baza ushtarake e ndërtuar
në vitin 1999 tani është zgjeruar
dhe me 100 hektarë, thonë mediat

serbe. Burimet nga strukturat e in-
teligjencës shpjegojnë se deri në
njëfarë kohe amerikanët as nuk
mendonin të bënin një aeroport
në Bondsteel por se gjithçka ndry-
shoi pas ftohjes së marrëdhënieve
me Rusinë dhe forcimit të rezi-

stencës shkaktuar nga përhapja e
NATO-s në lindje.

Për amerikanët është e rëndë-
sishme që të ketë një bazë nga ku
ata do të udhëheqin sulme, do të
ulën aeroplanë transporti, dhe çdo
gjë do të jetë sekrete.

Mediat serbe: Amerika po ndërton
aeroport ushtarak në Kosovë

//////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////

SKEPTICIZMI I EMMANUEL MACRON 

Pa një strategji alternativë, kriza
në  Ballkan mund të thellohet

Pasi dëgjuam fjalimin e
bukur, nuk e dimë
akoma, nëse presidenti
francez do të tentojë në
Europë atë që kërkonte
në Francë para një viti –
shkatërrimin e partive
politike ekzistuese dhe
krijimin e një platforme
të re proeuropiane, thelbi
i së cilës është refuzimi i
statuskuosë. A do të
rrezikojë ai t’i sfidojë aq
shumë partitë e qendrës,
që shumica qeverisin në
Europë, saqë të ndahet
edhe nga kancelarja
Merkel? Si do të veprojë ai
me rritjen e tensioneve
mes Lindjes dhe
Perëndimit? Si do ta sjellë
ai energjinë e re
demokratike në projektin
europian, veçanërisht, në
ato shoqëri, që fjalimet e
tij i lexojnë në versione të
përkthyera?

Kur mbreti saudit Salman bin
Abdulaziz Al Saud titulloi Samitin e
29-të të Ligës Arabe në Dhahran,
Arabi Saudite, "Samiti i Jerusalemit",
ai ishte plotësisht i vetëdijshëm për
atë që do të thoshte.

Një takim i Ligës Arabe ishte i
nevojshëm për të thirrur gjërat me
emrat e tyre në vend që të binte në
kurthin iranian të përdorimit të
krizës së Jerusalemit për të turpë-
ruar botën arabe. Regjimi iranian
po nxit sloganin e "çlirimit të Jerusa-
lemit" që nga viti 1979. Çfarë ka arri-
tur?

Përgjigjja është e thjeshtë: Irani
ka bërë gjithçka që mundet për t'i
shërbyer projektit izraelit. Ajo mbë-
shtetet në shtrëngimin e vazhdue-
shëm të mashtrimit që arabët në

përgjithësi dhe palestinezët në
veçanti nuk duan paqe në territo-
ret palestineze. Izraeli duhet gjith-
monë të shfaqet në rolin e viktimës
dhe Irani ka shërbyer mjaft mirë në
këtë axhendë, thuhet në një ana-
lizë e publikuar thearabweekly.com.

Duke përsëritur rekordin e
"thyer", se Izraeli është një "kancer"
në rajon dhe se ai duhet të zhduket,
edhe kjo i shërben vetëm interesa-
ve të Izraelit, pasi shteti hebre pre-
tendon se nuk ka një bashkëbise-
dues të besueshëm për të negociuar
paqen.

Duke mbështetur misionet
vetëvrasëse nga militantët nga Ha-
masi dhe organizata të ngjashme,
Irani dhe satelitët e saj po japin një
shërbim të madh për Izraelin. Ata
konfirmojnë mashtrimin izraelit se
nuk ka një palë palestineze të inte-
resuar në negociatat e paqes.

Jo vetëm bombardimet vetëvra-
sëse në Jerusalem apo Tel Aviv shër-
bejnë në axhendën e largët të Iz-
raelit; ata kanë një qëllim më të
dëmshëm - të shkatërrojnë Autori-

tetin Palestinez.
Objektivi i fundit është arritur

pasi Autoritet Palestinez ka përfun-
duar të jetë jo më shumë se një
agjent i sigurisë. A është kjo ajo që
Irani dëshiron për palestinezët dhe
kauzën e tyre?

Takimi i Dhahranit dha fryte të
reja në çështjen palestineze. Takimi
zbuloi se vendet arabe nuk janë të
frikësuar nga administrata Trump.
Deklarata e samitit këmbënguli në
"paligjshmërinë e vendimit ame-
rikan për të njohur Jerusalemin si
kryeqytetin e Izraelit".

Përveç rrënimit të shanseve të
palestinezëve për paqe, çfarë po
bën Irani në Jemen? Cili është qëlli-
mi i mbështetjes së milicisë sektare
që quhet Houthi dhe udhëheqësit
të tyre Abdelmalik al-Houthi?

Qëllimi i Iranit në Jemen, për-
veç shkatërrimit të atij vendi të
varfër dhe ndarjes së saj përgjatë
vijave sektare, është të kërcënojë si-
gurinë kombëtare të Arabisë Saudi-
te. Takimi i Dhahranit e trajtoi çë-
shtjen dhe Mbreti Salman ishte i

hapur në thirrjen kundër planeve
të liga të Iranit.

Raketat e gjuajtura nga grupi
Houthët në territorin saudit ishin
qartë të orkestruara nga Irani. Është
bërë e kotë të pyesim për arsyet pse
Arabia Saudite dhe aleatët e saj për-
qendrohen në kërcënimin iranian
që vjen nga Jemeni.

Nëse Izraeli ka qenë burim rre-
ziku në rajon, Irani kualifikohet si
një tjetër. Kjo është arsyeja pse sa-
miti kërkoi që Irani të "tërheqë mili-
citë e veta dhe të gjitha grupet e tje-
ra të armatosura të Iranit nga të
gjitha shtetet arabe dhe në veçanti
nga Siria dhe Jemeni".

Ky paragraf nuk përmendi
Irakun dhe Libanin, sepse këto dy
vende ishin të pranishme gjatë sa-
mitit, por është e qartë se deklarata
vlen edhe për ta. Militantët e mbë-
shtetur nga Irani në Irak dhe Liban
po bëjnë çmos për të penguar pro-
gresin në të gjitha frontet.

Samiti nuk dështoi të përmendë
okupimin e paligjshëm të Iranit që
nga viti 1971 i tre ishujve të Emirate-
ve të mëdha dhe më të vogla dhe
Ebu Musa. Samiti "përsëriti sovra-
nitetin e Emirateve të Bashkuara
Arabe mbi tre ishujt e saj" dhe sh-
prehu mbështetje për "përpjekjet e
Emirateve të Bashkuara Arabe për
t'i kërkuar ato."

Samiti i bëri thirrje "Iranit të pra-
nojë iniciativën e Emirateve të Ba-
shkuara Arabe për një zgjidhje pa-
qësore të krizës përmes negociatave
të drejtpërdrejta ose përmes
Gjykatës Ndërkombëtare të Drejtë-
sisë ".

Samiti i Dhahranit sqaroi gjërat

në lidhje me Izraelin dhe Jerusale-
min dhe Iranin. Ai lëshoi një "Jo" të
qartë ndaj praktikave të Iranit në
rajon dhe i tregoi administratës së
Trump se duke qenë aleatë ame-
rikanë nuk do të thotë që vendet
arabe duhet të pranojnë vendimin
e SHBA për Jerusalemin.

Ai u tha të gjithëve se kombet
arabe nuk mund të injorohen dhe
biseda e paqëndrueshme për të
shënuar fitore kundër tyre është
fantazi e pastër. Kur forcat amerika-
ne, franceze dhe britanike goditën
instalimet e armëve kimike në Siri,
Rusia pretendoi se nuk e "kishte
parë atë". Irani, nga ana tjetër, pre-
tendoi një fitore tjetër mbi armiqtë
e saj të zakonshëm.

Sekretari i Përgjithshëm Hez-
bollah Hassan Nasrallah njoftoi një
fitore mbi "agresionin trepalësh".

Fjalët e Nasrallahut kujtojnë
reagimin e Ba'athists sirian pas pu-
shtimit izraelit të 1967 në Golan të
Sirisë. Ata gjithashtu pretenduan
"fitore" për shkak se regjimi i tyre
ishte ende në këmbë. Fakti është se
regjimi sirian ka qenë gjithmonë i
sigurt nga agresioni izraelit për sa
kohë që nuk pretendon lartësitë e
Golanit. Ky regjim i njëjtë vazhdon
edhe sot nga Siria me mbështetjen
e Iranit.

Samiti i Dhahranit konfirmoi
shfaqjen e një Arabije të re Saudite
të aftë për të ndarë realitetin nga
fantazia, për të dalluar atë që është
e mundur dhe çfarë nuk është dhe
për të dalluar dyfishin e armikut kur
ky i fundit thirret në kauzën palesti-
neze, përfundon Analizë e pu-
blikuar thearabweekly.com.

Autoritetet afgane thonë se numri i
personave të vrarë, pasi një sulmues
shpërtheu eksplozivët jashtë një qen-
dre për regjistrimin e votuesve në Kabul
ka arritur në 31 dhe 54 të tjerë janë pla-
gosur.

Zyrtarët e Ministrisë së Shëndetësi-
së, më herët kishin thënë se katër per-
sona janë vrarë dhe 15 të tjerë janë pla-
gosur.

Deri më tash askush nuk e ka marrë
përgjegjësinë për sulmin.

Sulmi ndodhi në një lagje të banuar
me popullatë shiite, që ka qenë edhe
në të kaluarën cak i sulmeve, për të cilat,
përgjegjësinë e ka marrë grupi militant

Shteti Islamik. Më 14 prill, në Afgani-
stan ka nisur regjistrimi i votuesve për
zgjedhjet që pritet të mbahen në tetor.

Zyrtarët zgjedhorë kanë pranuar se

siguria është një shqetësim i madh, tek-
sa talibanët dhe grupet e tjera militan-
te kanë kontroll territore në mbarë ven-
din.

Një rrugë e re do të ndërtohet në
Rusi, kjo do të njihet si “autostrada spe-
ciale” e cila pritet të jetë një rrugë e gjerë
dhe me një shteg të veçantë në mes, që
lidh Kremlinin me rezidencën e presi-
dentit Vladimir Putin, 20 kilometra larg
nga Moska. Autostrada speciale është e
rezervuar me ligjin për emergjenca, sh-
tegu i mesëm përdoret kryesisht prej të
privilegjuarve për t’iu shmangur kaosit
të përditshëm nëpër rrugët e kryeqyte-

tit rus. Nëse dikush në këtë rrugë do të
ketë qasje, atëherë i bie se gëzon status
special në shoqëri, që është simbolika
më e fuqishme në Rusinë e sotme. Por
rruga, e cila kalon nëpër bulevardet Ku-
tuzovsky dhe Novy Arbat, është e
veçantë edhe në një tjetër aspekt.

Ndryshe prej rrugëve të tjera në
Rusi, kjo nuk ka pengesa të veçanta për
të mos shkaktuar kaos dhe i dekurajon
kalimtarët e rastit që të rrahin këtë

rrugë. Moska është një qytet me mbi 10
milionë banorë. Deri në kapitullimin e
komunizmit, trafiku i automjeteve nuk
ishte problem sepse nuk kishte au-
tomjete, por nga viti 1990 problemi i
trafikut rrugor është rritur eksponen-
cialisht.

Tani në Moskë qytetarët parkojnë
ku të duan dhe ku të munden. Në kryqë-
zime, në lulishte, në sheshe historike
shkruajnë mediat ruse.

Banka që përfiton nga të
vdekurit
Një bankë ka mbledhur pagesa nga konsumatorët edhe
pse e dinte se ata kishin vdekur. Hetimet kanë zbuluar
skandalin e Commonwealth Bank of Australia (CBA), e
cila është huadhënësi më i madh i vendit.Hetimi u
urdhërua nga kryeministri Malcolm Turnbull vitin e ka-
luar pas një seri skandalesh që kishin të bënin me sjellje
të pahijshme financiare. CBA i tha Komisionit Mbretëror
Bankar, i cili është forma më e lartë e dëgjimit publik të
vendit, që tarifat nga konsumatorët janë mbledhur rre-
gullisht për shërbimet që nuk janë dorëzuar. Disa nga
planifikuesit financiarë kishin faturuar shërbimet për
klientët e vdekur.Provat treguan shembuj të shumëfish-
ta të sjelljes së keqe nga këshilltarët financiarë të bankës.
Në një rast, një këshilltar e dinte që një klient kishte
vdekur në 2004, por vazhdoi të vilte pagesa për komisio-
net për një dekadë.Këshilltari ka marrë rreth 65 dollarë
në muaj në vitin 2014 dhe 2015.Një tjetër klient i një kë-
shilltari tjetër kishte vdekur në vitin 2007 dhe kontakti u
bë me gruan e klientit në vitin 2013, por nuk u ndërmor
asnjë veprim për të ndaluar pagesat e shërbimit që po
ngarkoheshin ndaj të ndjerit.Një tjetër nga këshilltarët e
bankës u zbulua se kishte ngarkuar tarifa shërbimi për
klientë të shumtë pa asnjë dëshmi të ofrimit të shërbi-
meve të vazhdueshme.Këshilltarët financiarë të përf-
shirë në sjellje të keqe janë penalizuar me paralajmëri-
me nga banka, tha CBA.Të dhënat e qeverisë të
përgatitura për hetimin treguan se mbi 80,000 konsu-
matorëve u janë dhënë këshilla të këqija gjatë dekadës
së kaluar, duke u kushtuar rreth 4 miliardë dollarë.

Si i shërben Irani Izraelit?
Duke mbështetur
misionet vetëvrasëse
nga militantët nga
Hamasi dhe organizata
të ngjashme, Irani dhe
satelitët e saj po japin
një shërbim të madh për
Izraelin. Ata konfirmojnë
mashtrimin izraelit se
nuk ka një palë
palestineze të interesuar
në negociatat e paqes. Jo
vetëm bombardimet
vetëvrasëse në
Jerusalem apo Tel Aviv
shërbejnë në axhendën
e largët të Izraelit; ata
kanë një qëllim më të
dëmshëm - të
shkatërrojnë Autoritetin
Palestinez.

Ndërtohet rrugë speciale për Putinin në Rusi

Sulm kamikaz në Kabul, mbi 30 të vdekur
////////////////////////////////////////////////////////////////////////////////////////////////

Shqipëria ka  prezantuar kul-
turën e gjallë në zemër të Brukselit,
në sallën BOZAR, nga ku shpalosi
ngjyrat, ritmet dhe energjinë e një
vendi me identitet europian, vetëm
pak ditë pas hapjes së negociatave
për anëtarësimin e Shqipërisë në BE.

Ansambli Kombëtar i Këngëve
dhe Valleve Popullore mori pjesë në
Festivalin Ndërkombëtar Kulturor
“Balkan Trafik”, që u zhvillohet nga
19-22 prill. Pjesëmarrja e Ansamblit
në këtë festival, të çelur mbrëmjen e
së enjtes  në sallën Bozar, u mundë-
sua me mbështetjen e ministrisë së
Kulturës.

Me një formacion prej 17 artistë-
sh, solistë, grupi i valleve, komplek-
si vokal dhe orkestra popullore, me
grupin polifonik së bashku me zërin
e magjishëm të Hysni Zelës,  të pra-
nishmit do të mund të udhëtojnë
përmes këngë, valles dhe folklorit
shqiptare, përfaqësuar nga Ansam-
bli Kombëtar.

Programi përfshijnë vallet më të
spikatura të zonave të ndryshme,
këngët polifonike deri te formacio-
net orkestrale në formën e kabasë,
apo meloditë e pavdekshme të
këngës së kultivuar.

Ministrja e Kulturës, Mirela
Kumbaro ka theksuar se “detyra e
promovimit të një imazhi të favor-

shëm jashtë vendit i takon diploma-
cisë kulturore. Roli i kulturës në për-
mirësimin apo promovimin e
imazhit të vendit, është i rëndësi-
shëm. Kemi vite që Shqipëria ek-
sporton kulturë me cilësi të lartë”. 

Koncerti i Ansamblit Kombë-
tar, i sapo nderuar me titullin e

lartë “Nderi i Kombit”, premton
sukses në këtë ngjarje madhore
kulturore të vendeve të Rajonit
tonë dhe më gjerë në kryeqytetin
evropian. Përfaqësimi i trupës së
Ansamblit Kombëtar në këtë edi-
cion i dedikohet polifonisë shqip-
tare si trashëgimi e UNESCOS-s,

në kuadër të 60-vjetorit të anëtarë-
simit të Shqipërisë në këtë organi-
zatë. Pjesëmarrja në këtë festival
ndërkombëtar organizohet në ba-
shkëpunim me Ministrinë për
Evropën dhe Punët e Jashtme si
dhe përfaqësinë tonë diplomatike
në Bruksel. /ATSH/

Një grup arkeologësh shqiptarë
dhe gjermanë kanë nisur gërmimet
e para arkeologjike pas gati 30 vite-
sh në qytetin antik të Albanopolis
në Krujë. Ata janë përqendruar në
nekropolin e qytetit ilir, ku është
zbuluar një varrezë e shekullit te 3-
4 pas erës sonë, brenda të cilës u
gjetën objekte të ndryshme.

Katër varre që i përkasin shekul-
lit të III-IV të erës janë zbuluar gjatë
gërmimeve arkeologjike që kanë ni-
sur prej 1 prillit në qytetin antik ilir
të Albanopolisit, mbi qytetin e

Krujës. Gërmimet janë përqendruar
në zonën e nekropolit romak, ndër-
sa po kryhen nga një grup arkeo-
logësh shqiptarë dhe gjermanë në
kuadrin e një nisme të Institutit Sh-
qiptar të Arkeologjisë dhe Universi-
tetit “Gëte” të Frankfurtit.

Në këto varre janë gjetur objek-
te të ndryshme si ene qeramike, ene
qelqi, stoli të ndryshme bronzi e
argjendi si dhe disa monedha.

Këto janë gërmimet e para në
kalanë e Zgërdheshit pas 30 viteve,
dhe grupi i arkeologëve shqiptaro-

gjermanë thonë se survejimi ka evi-
dentuar disa zona ku pritet të dalin
në dritë gjetje arkeologjike të pe-
riudhave të ndryshme.

Kalaja e Albanopolisit është
ndërtuar në shekullin VII-VI para
erës sonë. Ajo ishte qendra e fisit
ilir me emrin Albanët. Për këtë qytet
të lashtë ilir, filozofi grek Ptolemeu
ka shkruar se qyteti antik i Albano-
polis ka qenë kryeqendra e gjithë
Ilirisë.

Qyteti pësoi dëmtime e shkatër-
rime të mëdha gjatë luftës iliro-ro-
make e cila e shkatërroi nga theme-
let këtë qytet madhështor.

Gërmimet e para në këtë qytet
të lashtë filluan në vitin 1871 nga
arkeologu i famshëm austriak Hajn
dhe vazhduan gjatë Luftës së Parë
Botërore nga arkeologu i shquar
Plashnik.

Pas çlirimit gërmimet i vazh-
duan arkeologet shqiptare Hasan
Ceka dhe i biri Neritan Ceka. /Ora
News/

Studioja filmike amerikane “Pa-
ramount Pictures” dha miratimin e
saj për të financuar një film për
jetën e këngëtarit britanik, Elton
John, ku rolin kryesor do ta ketë Ta-
ron Egerton (“Kingsman” dhe “Ed-
die The Eagle”).

Filmi biografik do të realizohet
nga Dexter Fletcher, që ka realizuar
gjithashtu filmin biografik “Bohe-
mian Rhapsody” mbi jetën e një
këngëtari tjetër britanik, Freddie
Mercury të grupit “Queen”.

“Skenari është shkruar nga Lee
Hall, autor i skenarit të ‘Billy Elliot'”,

theksoi një zëdhënës i ”Paramount”
duke konfirmuar një informacion
të faqes në internet, Deadline.

“Fillimi i xhirimeve është para-

shikuar këtë verë”, theksoi Para-
mount në lidhje me filmin me me-
trazh të gjatë prodhuar nga “Marv
Films” dhe “Rocket Pictures”, shoqë-
ria e produksionit të Elton John, që
i është bashkuar projektit.

Këngëtari, 71-vjeçar, njoftoi në
fund të muajit janar se do të zhvil-
lonte, duke nisur nga shtatori, tur-
neun e fundit botëror, që do të
numërojë rreth 300 data dhe do të
përfundojë në vitin 2021.

Në më shumë se 50 vite karrierë,
Elton John ka shitur më shumë se
250 milionë disqe. /ATSH-AFP

Dokumentar
gjerman mbi
14 të
mbijetuar të
Holokaustit 
Një dokumentar gjerman
mbi 14 të mbijetuar të Ho-
lokaustit nga qyteti Vrok-
lav, në perëndim të Poloni-
së, ka ngjallur interes të
madh në Izrael, ku brezi i
ri ka reaguar fuqishëm,
deklaruan në Tel Aviv
regjisorët e filmit, Karin
Kaper dhe Dirk Szuszies.
Filmi që titullohet "Wir
sind Juden aus Breslau"
("Ne jemi hebrenj nga
Vroklavi" - emri polak i
Breslau), që prek edhe si-
tuatën aktuale në Poloni,
do të shfaqet në kinematë
e Tel Avivit, Jerusalemit,
Haifa, Sderot dhe Kolon
deri më 25 prill.
Në këtë film prezantohen
14 dëshmitarë okularë he-
brenj, të cilët i mbijetuan
terrorit nazist kur ishin të
rinj, mes të cilëve edhe
Anita Lasker Wallfisch, një
prej të mbijetuarave të
fundit nga Orkestra e Vaj-
zave në Aushvic, e cila
mbajti një fjalim në janar
në Parlamentin gjerman.

Një serial i
'porositun'  mbi
mafinë
shqiptare
Tony Jordan, një shkrimtar
dhe një skenarist i njohur bri-
tanik, po punon në një projekt
televiziv që merret me mafinë
shqiptare. Ai është bashkuar
me Antenna Group për të
prodhuar "Besa" - një seri prej
45 minutash e ndarë në 12 epi-
sode. PRVA në Serbi, Planet TV
në Slloveni dhe RTL në Kroaci
e kanë 'porositur' një projekt
të tillë. Produksioni do të pu-
nojë deri në muajin shtator
kur edhe mendohet të fillojë
transmetimi i serialit, fillimi-
sht në këto tri shtete.

Botohet numri i
dytë i revistës
“Akademia”
Numri i dytë i revistës më të re
dhe më të madhe kulturore në
Kosovë, “Akademia”, ka dalë
nga shtypi. 
Sipas kryeredaktorit të kësaj
reviste, Berat Armagedonit, i
cili është edhe drejtor i shtëpi-
së botuese “Armagedoni”, kjo
revistë do të botohet çdo katër
muaj dhe në secilin numër do
të sjellë rubrika të reja dhe
shkrime me interes për kul-
turën, gjuhën dhe mediat.
Në numrin e dytë të revistës
janë botuar ese, studime, kri-
tika, tregime, poezi, skenar
dhe shkrime për gjuhën dhe
për mediat të autorëve botë-
rorë dhe shqiptarë. Por, duke
pasur parasysh numrin e faqe-
ve të revistës dhe të rubrikave,
këtë herë hapësirë më e
madhe u është lënë prozës
dhe poezisë.
Numri i dytë i revistës “Akade-
mia” ka 600 faqe të formatit
B5 (madhësi 17 x 24 cm), kurse
i pari, që ishte botuar në dhje-
tor të vitit të kaluar, kishte 560.
Të dy këta numra gjenden në
redaksinë e gazetës “Epoka e
re” në Prishtinë.

Folklori shqiptar
prezantohet në  Bruksel

”Paramount” fillon prodhimin e një filmi për Elton John
////////////////////////////////////////////////////////////////////////////////////////////////////////////////////////////////////////////////////////////////////////////////////////////////

////////////////////////////////////////////////////////////////////////////////////////////////////////////////////////////////////////////////////////////////////////////////////////////////

Duke jetuar në Kerala, Indi ju-
gore, shkruajnë mediat e huaja,
përcjell Telegrafi, ai shiti motoçik-
letën e tij shumë të dashur për 300
funte dhe u nis – i vendosur për të
parë nëse rrugët e Londrës ishin të
shtruara me ar.

Tani 39 vjeç, ai jeton në një
shtëpi prej 1 milion dollarësh në
Wimbledon me bashkëshorten e
tij, Alexandra dhe djalin e tyre sh-
tatëvjeçar Kian.

Por rruga e tij drejt suksesit nuk
ishte e shtruar me ar, ajo ishte
ndërtuar mbi një punë të vështirë.

Vetëm 23 vjeç, “i armatosur” me
paratë nga shitja e motoçikletës së
tij dhe një ëndërr, arriti në kryeqy-
tetin anglez. Fillimisht Rupesh
mori një punë në McDonalds.

“Paguhej 4 funte për një orë”,
thotë ai. “Ishte punë e vështirë, por
gjithmonë buzëqeshja. Unë pël-
qeja të takoja biznesmenë dhe kjo
më bëri të kuptoja se: ‘Kjo është
ajo që unë dua të bëj'”.

Brenda pak javësh, ai gjeti një
punë të dytë si kujdestar, pastaj u
bë një shitës derë më derë – kurrë
nuk u ndalë, pasi ai punonte dhe
punonte për të përmbushur ëndr-
rat e tij.

Sot ai jo vetëm që ka familjen e
tij në Wimbledon, por një shtëpi të
dytë me vlerë rreth 350,000 paund

në Croydon; biznesi i tij i çajit Tuk
Tuk Chai vlen rreth 2 milionë fun-
te; dhe ai ka investuar edhe në biz-
nese të tjera, duke përfshirë një fa-
brikë lavanderie në Kerala, Indi.

“Suksesi im nuk ka të bëjë fare
me fat. Është për shkak të punës
së madhe. Unë jam i uritur për
punë”, vlerëson ai.

Duke shkëlqyer në matematikë
dhe shkencë në shkollë, Rupesh – i
cili ka lindur në maj të vitit 1978 –
kishte një fëmijëri të lumtur, falë
prindërve të tij të përkushtuar Jo-
seph, 66 dhe Shyla, 62 vjeç.

Në moshën 18 vjeçare, shk-
ruajnë mediat e huaja, përcjell Te-
legrafi, ai u dërgua në Chennai, në
lindje të Indisë, në universitet, ku
studioi inxhinieri – një subjekt që
nuk e donte, por ai që ai mendon-
te të ishte një zgjedhje e ndjesh-
me.

“Në zemrën time, e dija që dë-
shiroja të largohesha nga India”,
vazhdon ai. “Pra, pas diplomimit,
bëra planet për t’u larguar”.

Në vitin 2002, Rupesh shiti mo-
torin e tij Yamaha për 300 funte,
mori hua pak para nga babai i tij
dhe rezervoi një fluturim prej 300
dollarësh për në Londër.Ai ende ka
pasaportën e tij “të vjetër”, duke
dhënë detaje se me sa para ka
ardhur në Angli.

Rupesh si një fëmijë në
Indi, me vëllain e tij më të ri
Rakesh dhe nënën Shyla.

“E ruaj këtë”, thotë ai.
“Ajo që unë gjithashtu ruaj –
dhe ende e kam – është një
biletë udhëtimi 4 funtëshe
nga 20 janari i vitit 2002,
ditën që mbërrita në Angli”.

“Kjo ishte dita më e mirë e
jetës sime”.

Duke kujtuar ditët e tij të
hershme, kur kombinonte
shitjen e hamburgerëve dhe
kujdestarit, ai tha se ishte
kohë shumë kërkuese, por kjo
ishte një mjet për t’i dhënë
fund “varfërisë” – dhe ia dha
mundësinë që t’ia paguante ba-
bait përsëri paratë që i huazoi.

“Ishin orë të gjata, por ishin
gjithashtu të rëndësishme. Kisha
nevojë për të fituar para. E dija se
çfarë duhej të bëja”.

Në vitin 2003, duke punuar si
shitës derë më derë, nga çdo 300
dyert që trokiti, vetëm 10 do të
ishin të suksesshme.

Ai pranoi. “Ishte një mësim se si
të rrija i buzëqeshur, edhe pse refu-
zohesha”.

Me etikën e tij të palodhshme
të punës, Rupesh shpejt u bë më i
miri në kompani, duke u promo-
vuar për udhëheqësin e ekipit, i cili,

në pro-
ces, e dërgoi drejt takimit me
Alexandran, me të cilën ai punoi
dhe u martua në vitin 2007.

“Mësova shumë”, tha ai. “Puna
më dha frymëzim për të kaluar në
një kompani të telefonisë mobile –
në shitje”.

Pastaj filloi të punojë për një
kompani tjetër, ku përsëri mori një
rol drejtues.

Ai erdhi në Londër me vetëm
600 funte në xhepat e tij

“Po punoja kaq shumë”, kujton
ai, duke zbuluar se si në vitin 2009
ai dhe Alexandra kishin blerë shtë-
pinë e tyre afërsi të disa fushave të
famshme të tenisit.

Dhe në vitin 2007 atij i erdhi

ideja për kompaninë e tij të
çajit Tuk Tuk Chai.

“Alexandra pëlqen çajin
Chai”, rrëfen ai. “Kur ne jemi
në Indi ajo do të pijë deri
në 10 gota në ditë. Dhe atë
e bëjnë edhe në Britani të
Madhe, por është me
shumë sheqer, nuk është
bërë nga gjethet e çajit”.

“Fillova të mendoja
dhe të kurseja, duke men-
duar nëse mund ta filloja
prodhimin”.

Në vitin 2015, me
150,000 funte në bankë,

ai vendosi të investonte.
“Kam marrë një rrezik mbi

vete”, pranon ai. “Por mendova se
kishte një treg për çaj të duhur
chai”.

Dhe rreziku i Rupeshit u pagua.
Në mars të vitit 2017, Harvey

Nichols (zinxhir luksoz i dyqaneve
britanike) – të impresionuar me
cilësinë e produktit të tij – filluan ta
mbajnë atë në shtatë dyqane të
Mbretërisë së Bashkuar.

Pastaj, çaji i tij arriti në tregun
masiv.

“Ne kemi fituar edhe çmime”,
buzëqesh ai.

“Unë jam prova se nëse punon
shumë mund të jesh i sukses-
shëm”. 

Historia e njeriut i cili përveç
punës, ia pa hajrin edhe çajit

Ishte vetëm 23 vjeç, me vetëm 600 funte në xhepat e tij, kur Rupesh arriti në Londër dhe gjeti një punë në McDonald’s ku paguhej vetëm 4
funte në orë. Ai tani ka pasuri milionëshe – dhe kjo është historia e tij. “Kam ëndërruar për një jetë më të mirë. Dhe, për mua, ajo jetë ishte në
Angli”. Rupesh Thomas u rrit i fiksuar me gjithçka angleze, nga moti i ftohtë deri tek historia. “Babai im udhëtonte me punë”, thotë tanimë
biznesmeni. “Ai kishte një fotografi të Londrës dhe unë e shikoja shpesh atë. Dëshiroja shumë të isha atje”

Ai erdhi në Londër me vetëm 
600 funte në xhepat e tij

Në Britaninë e Madhe, miliona njerëz janë emo-
cionuar me historinë e Benjamin Carpenter, një 33
vjeçar homoseksual dhe nga West Yorkshire, i
cili ka vendosur të adoptojë katër fëmijë me aftë-
si të kufizuara.
“Super-babai” pranon se që nga mosha e hersh-
me, ai ka pasur dëshirën për t’u bërë prind: “Adop-
timi ka qenë gjithmonë në qendër të mendime-
ve të mia”, thotë ai.
Fëmija i parë i adoptuar nga Benjamin, quhet
Jack, është 10 vjeç dhe vuan nga autizmi. Pastaj
erdhi Rubi, 6 vjeç me aftësi të kufizuara fizike.
Vajza e tretë është Lilly, 5 vjeçe, motra biologjike
e Ruby, me probleme dëgjimi.
Anëtari më i ri i kësaj familjeje të jashtëzakonsh-
me është Jozefi, 2 vjeç, që vuan nga sindroma
Down. U desh tre vjet që Benjamin të bindte au-
toritetet për seriozitetin e kërkesës së tij. Pas
marrjes së “OK”-it nga shërbimet sociale, ai u bë
një nga homoseksualët më të rinj në vend për të
marrë fëmijë të adoptuar.

"SINGLE" 
dhe "GAY", por
adopton 4 fëmijë
me aftësi ndryshe

Ndryshe nga ajo që besohet, bëhet e
ditur se pulat posedojnë personalitete të
dalluara dhe disa aftësi kognitive. Një hu-
lumtim i cili është publikuar në faqen e
internetit Science Daily i realizuar në
SBHA në lidhje me psikologjinë, sjelljet
dhe emocionet e kafshës shtëpiake më
të përhapur në botë, pulës, ka treguar se
pula posedon aftësi të shumta psiko-
logjike, të të sjellurit dhe emocionale. 

Hulumtimi ka treguar se zogjtë e po-
saçelur mund të bëjnë dallimin mes sasi-
ve. Madje është vërejtur se ata kanë
njohuri për radhitjen. Në një eksperi-
ment të zhvilluar, para zogjve pesëditorë
janë paraqitur dy grupe objektesh në sasi
të ndryshme që zhdukeshin prapa dy per-
deve. Zogjtë kanë arritur që të ndjekin
perden prapa së cilës ndodhej sasia më e
madhe, ndërkohë që po ashtu është vë-

rejtur se zogjtë kanë aftësi të mbajnë
mend deri në 180 sekonda trajektoren e
një topi të fshehur. Hulumtuesit kanë
theksuar se këtë sjellje të pulave nën ku-
shte të njëjta e kanë hasur në shumë
majmunë. Ndërkaq, hulumtimi gjitha-
shtu ka shpalosur se pulat kanë aftësi ta
kontrollojnë veten nëse është e nevoj-
shme të pritet për një shpërblim më të
mirë ushqimor.

Femrat e gjata kanë një risk më të
madh për të pasur probleme fizike, pasi ar-
rijnë moshën 70- vjeçare, por ky efekt
mund të zbutet me një dietë dhe stil jete të
shëndetshëm. Studimi i fundit, lidhur me
gjatësinë te femrat tregoi se ato që janë
më të shkurtra kanë më pak probleme, në
krahasim me gratë e gjata, të tilla si çë-
shtjet e shëndetit dhe çështjet e sëmundje-
ve mendore. Ky është një prej rezultateve të
studimit të prezantuar nga “American
Heart Association”, në New Orleans. Stu-
diuesit e universitetit të Harvard-it kanë
analizuar të dhënat e mbi 68 mijë femrat
që janë marrë në vitin 1980, vit në të cilin
janë mbledhur të dhënat e peshës, gjatësi-
së, stilit të të ushqyerit, dhe në vitin 2012,
kur studiuesit kanë vëzhguar ‘plakjen’, pra
problemet e kujtesës, ose ato fizike, si dhe
sëmundje të tjera kronike. Femrat janë
ndarë në 5 grupe sipas gjatësisë së tyre. Si-

pas rezultateve, shkruan Shije, femrat me
gjatësi mesatare mbi 172,2 centimetra ki-
shin një probabilitet më të ulët për t’u
plakur “shëndetshëm”. Brenda grupit gjith-
sesi, femrat gratë që kishin një dietë më të
shëndetshme, më të pasur me fruta dhe

perime, si dhe drithëra integrale, kishin re-
zultate më të mira. “Me fjalë të tjera, shpje-
gon Wenjie Ma, autorja kryesore e studi-
mit, publikuar në “Live Science”, - një dietë
e shëndetshme mund ta dobësojë lidhjen
mes gjatësisë dhe plakjes”.

Femrat e gjata plaken më shpejt?

Shkencëtarët e Bayerit zhvilluan
qepën Sunion, e cila nuk është një pro-
dukt i modifikuar gjenetikisht, shpjegoi
kompania gjermane në faqen e saj të
internetit. Një qepë që nuk shkakton lot
dhe rritet vetëm në Shtetet e Bashkuara
të Amerikës bëhet çdo ditë gjithnjë e
më e ëmbël, shton Bayer. Duke pasur
parasysh se Sunion nuk është aq “inten-

sive”, është e mundur ta hani atë të fre-
skët. Kompania nuk tha nëse aroma nga
goja zhduket plotësisht pas konsumit.
Ky produkt mund të dërgojë në pension
një sërë produktesh inovative që pre-
tendohen të sigurojnë përgatitje të kuj-
desshme të qepëve pa lot, duke filluar
nga syza të veçanta deri te thikat e
veçanta.

Pulat, më të zgjuara
sesa që mendohej

Zbulohet qepa që s’ju bën të qani

Një hulumtim në lidhje me
psikologjinë, sjelljet dhe
emocionet e kafshës shtëpiake
më të përhapur në botë, pulës,
ka treguar se pula posedon
aftësi të shumta psikologjike, të
të sjellurit dhe emocionale

Një mënyrë jetese sedentare
dëmton jo vetëm humorin, por
edhe trurin. Hulumtimet e reja
konfirmojnë atë që studimet e tje-
ra kishin thënë kohë më parë: “të
kalosh shumë orë mbi kompjuter
bën keq”. Studiuesit në Universite-
tin e Kalifornisë në Los Angeles
(UCLA), njofton abcnews, kanë

botuar një studim që konfirmon
atë çfarë kanë pohuar prej kohësh
hulumtues të tjerë: “shpenzimi i
tepërt i kohës në tavolinë dëmton
trurin dhe zvogëlon aftësinë e tij
për të krijuar kujtime të reja”.

STUDIMI. Hulumtimi ka te-
stuar 35 vullnetarë (25 gra dhe 10
burra) midis moshës 45 dhe 75
vjeç, duke monitoruar sesa akti-
vitet fizik kanë bërë çdo ditë dhe
sa kohë kanë kaluar ulur çdo ditë.
Studiuesit i kanë vendosur vull-
netarët në rezonanca manjetike
për të vlerësuar zonën e trurit që
ndikon në formimin e kujtimeve
dhe në funksionimin e kujtesës.

Rezultatet treguan se ata që kalo-
nin shumë kohë ulur (mesatari-
sht 3 deri në 7 orë), kishin lob më
të hollë medial që ishte shumë
më i shkurtër sa më shumë kohë
që kalonte ulur. Hollimi është i pa-
shmangshëm me kalimin e viteve.
Por ishte më e madhe midis atyre
që bënin një jetë duke qëndruar
ulur.

NGRIHU DHE EC! Sipas stu-
diuesve, ky sinjal nuk duhet të
nënvlerësohet, sepse kjo do të
thotë një humbje e të ashtuquaj-
turës memorie episodike dhe
mund të jetë një tregues i rëndë-
sishëm që në të ardhmen të

prekeni nga Alzheimer apo nga
sëmundje të tjera mendore në
pleqëri. Nuk është hera e parë që
një studim krahason jetën e qën-
drimit ulur dhe shëndetin fizik.
Një hulumtim tjetër i botuar
kohët e fundit për këtë gjë kishte
treguar edhe për vdekshmërinë e
hershme.

Por si mund të bashkërendoni
punën e ulur dhe shëndetin? Një
zgjidhje, për shembull, është e kë-
shillueshme të ndërprisni punën
dhe të bëni pushime të shpeshta.
Ndoshta duke përfituar nga pu-
shimi i drekës apo koha shtesë për
të ecur dhe rifreskuar trurin.

Efektet pozitive në organizëm
të një regjimi të shëndetshëm me
fruta janë të njohur, por edhe mes
vetë frutave dobitë që sjellin në or-
ganizëm janë të ndryshme. E duke
studiuar dobitë e bananes, një grup
shkencëtarësh në Universitetin e
Alabamas dolën në përfundimin
se një banane në ditë mund të na
shpëtojë jetën. Sipas studiuesve,
banania parandalon sulmet në

zemër dhe mpiksjen e gjakut në
tru.

“Ushqimet që përmbajnë sasi
të mëdha potasiumi, si banania,
mund të parandalojnë bllokimet
fatale të arterieve dhe enëve të tje-
ra të gjakut”, thonë në raportin për-
fundimtar të tyre grupi i shkencë-
tarëve të Universitetit të Alabamas.
Studiuesit shpjegojnë se testimet
janë kryer në një grup minjsh të

ndarë në 3 kategori. Kategorisë së
parë iu dha ushqim me sasi të ulët
potasiumi, të dytit sasi normale
dhe të tretit ushqim me nivel të
lartë potasiumi. “Vumë re se në gru-
pin e parë qarkullimi i gjakut te
minjtë ishte më i ngarkuar, më i vë-
shtirë, ndërsa në grupin e tretë ar-
teriet ishin në gjendje perfekte,
akoma më mirë se më parë”, thonë
shkencëtarët.

Çfarë duhet të
bëni nëse
ndrydhni këmbën
Ndrydhja e këmbës nuk është
një problem serioz shëndetësor,
pasi mund të kalojë edhe pa traj-
tim të specializuar. Nëse veproni
në kohë, nuk do të ndjeni
dhimbje dhe ndrydhja nuk do të
kalojë në komplikime tjera. Sipas
Klinikës Mayo, në rast ndrydhjeje
duhet të aplikoni akull sa më sh-
pejt të jetë e mundur. Mbushni
një qese me disa kubikë akulli e
mbajeni në vendin e lënduar deri
në 20 minuta. Përsëriteni këtë
çdo dy-tre orë gjatë ditës së parë,
pasi që akulli ndihmon në reduk-
timin e ënjtjes duke ngushtuar
enët e gjakut.

Pas 20 vjetësh, 
ia heqin
shkrepësen 
nga stomaku
Mjekët e spitalit kinez në pro-
vincën Sichuan janë detyruar të
kryejnë dy operacione për të
nxjerrë shkrepësen nga stomaku
i një njeriu të panjohur. Burri u
kishte thënë mjekëve se ka gëllti-
tur rastësisht shkrepësen para 20
vjetësh, por që nuk ka shkuar
menjëherë te mjeku, por ka
ardhur vetëm tani për shkak të
dhimbjeve të padurueshme.
Doktorët kanë provuar tashmë
një herë që të nxjerrin shkrepë-
sen, por nuk ia kanë dalë. Mjekët
fillimisht dështuan të heqin shk-
repësen, kështu që u detyruan të
kryejnë edhe operacionin e dytë,
i cili zgjati vetëm dhjetë minuta.

Një banane në ditë mund të shpëtojë jetën

//////////////////////////////////////////////////////////

Këndoni për të lehtësuar ankthin, reduktoni stresin
dhe të keni humor të mirë. Është shkenca që e thotë

dhe jo një princeshë Disney, që shfaqet gjithmonë
duke kënduar. Nga një studim i universitetit të Frank-

furtit, e publikuar në revistën Journal of Behavioral
Medicine, që e transmeton TCH, thuhet se këndimi

redukton prodhimin e kortizolit, hormonit të stresit
që ul humorin dhe mbrojtjen imunitare. Acerbic

është armiku i serretoninës, hormoni antagonist që
na sjell humorin e mirë. Edhe universiteti i Gotenbur-

gut në Zvicër ka arritur në përfundimin që kënga re-
dukton stresin dhe favorizon përqendrimin, pra pro-

duktivitetin, falë prodhimit të endorfinës dhe
oksitocinës që do të stimulonte. Këndoni në dush, në

shi, në koncerte e pub-e, karaoke, bashkë me të tjerët,
në makinë, teksa hani apo edhe pse mund t'ju duket

çmenduri edhe në mes të njerëzve.

Këndoni që të reduktoni stresin

Qëndrimi ulur për kohë
të gjatë dëmton trurin

Një zgjidhje, për
shembull, është e
këshillueshme të
ndërprisni punën
dhe të bëni pushime
të shpeshta.
Ndoshta duke
përfituar nga
pushimi i drekës apo
koha shtesë për të
ecur dhe rifreskuar
trurin

Veronica 28 vjeçe, masazhon
gjinjtë e vajzës së saj 10-vjeçare Mi-
chelle, ndërkohë fëmijët e tjerë të saj
e shohin. Veronica filloi të rrafshojë
gjinjtë e Michelle-s shtatë muaj para
se fotografja egjiptiane Heba Kha-
mis t’i fotografonte ato. Vajza më e
madhe e saj nuk është fotografuar
pasi kishte refuzuar që t’i hiqeshin
gjinjtë. Ajo ishte vetëm 28 vjeçe, gati
për t’u bërë gjyshe, dhe më e mo-
shuara e pesë vajzave të saj kishte
mbetur shtatzënë në moshën 14
vjeçare. Ajo ishte vendosur të mban-
te vajzat e saj të tjera për të bërë të
njëjtin gabim, kështu në nëntorin e
kaluar në një fshat pranë qytetit
Bafoussam në Kamerun, ajo solli 10
vjeçaren dhe 7 vjeçaren e saj për t’ua
rrafshuar gjinjtë e tyre. 

Ajo mori një gur të madhësisë
së pëllëmbës së saj, që normalisht
përdoret për të shtypur barishte,
duke e shtypur atë në gjinjtë e vajza-
ve të saj dhe e masazhoi për 10 minu-
ta, ndërsa vajza tjetër duket e nervo-
zuar.  Fotografja egjiptiane Heba

Khamis kohët e fundit e kishte vizi-
tuar Kamerunin, ku ajo udhëtoi në
shumë fshatra dhe qytete për të folur
me gratë dhe vajzat të cilave u ishin
hekurosur gjinjtë, e cila është një
përpjekje e kotë për të parandaluar
rritjen e gjinjve të rinj, raportoi “New-
sweek”. 

Praktika për hekurosjen e gjinjve
merr forma të ndryshme - disa lidhin
një rrip për të lidhur gjinjtë, ndërsa të
tjerët ngrohin një guri të mullirit, një
pllakë druri dhe pastaj i përdorin ato
për t’i shtypur gjinjtë.  Viktimat e kë-
saj torture zakonisht janë fëmijët e
gjinisë femërore të moshës 8 dhe 12
vjeç. Rebecca Tapscott, një post-dok-
torante në Institutin e Gjenevës -
Qendra Demokratike e Albert Hir-
schman, e cila ka hulumtuar atë që
ajo preferon të thërrasë rrafshimin e
gjirit, thotë se gratë e Kamerunit e
përshkruajnë atë si “dërgimin e gji-
rit mbrapa prej ku ka ardhur”.

Studimet kanë shikuar në efek-
tet afatshkurtra apo afatgjata të
hekurosjes së gjirit, mjekët i thanë

Tapscott se praktika mund të shkak-
tojë infeksione, gunga beninje dhe
probleme të tjera. Pothuajse një e
katërta e grave në Kamerun iu nën-
shtrohen kësaj praktike. Meqenëse
këto procedura janë shumë të
dhimbshme, megjithatë nënat e
vajzave të reja thonë se ato përpi-
qen t’i mbrojnë ato. Në shtetet
afrikane fenomeni i shtatzënive në
moshë të re është shumë i shpeshtë,
dhe për këtë shumë nëna e përdorin
hekurosjen e gjinjve të vajzave të
tyre të reja për t’i parandaluar sh-
tatzënitë. 

Gjithashtu ato deklarojnë se me
rrafshimin e gjinjve vonohet pjeku-
ria seksuale e vajzave të reja dhe re-
duktohen rreziqet për t’u përdhu-
nuar ato seksualisht. Hekuri, i cili
rrafshon gjinjtë e vajzave, shumë be-
sojnë, mund të ndihmojë në
mbrojtjen e vajzave në një shoqëri
ku mungon edukimi seksual në shtë-
pi dhe në shkollë, ku kontraceptivët
janë jo-popullor dhe aborti është i
paligjshëm.

HEKUROSJA E GJINJVE

Metoda e dhimbshme për të
mbrojtur vajzat e vogla

Praktika për
hekurosjen e gjinjve

merr forma të
ndryshme - disa lidhin

një rrip për të lidhur
gjinjtë, ndërsa të tjerët

ngrohin një guri të
mullirit, një pllakë druri

dhe pastaj i përdorin
ato për t’i shtypur

gjinjtë. Viktimat e kësaj
torture zakonisht janë

fëmijët e gjinisë
femërore të moshës 8

dhe 12 vjeç



23MOZAIK
Koha, e hënë 23 prill, 2018 

Mensur
Mamuti

INSTRUMENT PËR 
MATJEN E NIVELIT
----------------------------

KAFSHË 
SHTËPIAKE

Q KËNDEZI
AKTORJA

KANADEZE,
PEJXH

FILLOVA GJERMANIA GAZETARI
KRASTA

FILM ME 
PERSONIN
NË FOTO

“12 ...”

QË SHPREH 
IDE TË 

CAKTUARA KOHA

FILM ME 
PERSONIN
NË FOTO

SHFRENIMI

MARKË 
GJERMANE 

AUTOMOBILASH

MANI 
I ZI

----------------------------
TIRANA

BANOR 
I PALESTINËS

-----------------------------
FILM ME PERSONIN

NË FOTO

M
AKTORJA AMERI-

KANE, KLER
----------------------------

SPORTISTI DHE 
AKTORI AMERIKAN 

NË FOTO

AKTORI
AMERIKAN,

LUIS

OKSIGJENI
AJNSHTAJNIUMI

-----------------------------
ZBARKIME 

USHTARAKE

NEODIMI
JODI

----------------------------
AUTORI FRËNG, 

ALFONS

POLITIKANI YNË,
ZIJADIN

HEROI
BOLETINI PROGRAM

EMRI QË 
I DEL DIKUJT 

PËR TË MIRË APO 
PËR TË KEQ 
(SH. PASHQ.)

VIETNAMI 
I VJETËR

----------------------------
HYN, 

DEPËRTON

KOHA
LËNDË PËR 

LARJEN E UARVE
----------------------------

NËNA,
MËMA

S
NOVELISTJA 

FRËNGE, 
ZHORZH

GAZETARI
SHQIPTAR, STEFA
(NJË NGA UDHË- 
HEQ. E LËVIZJES 
STUDENTORE TË 
DHJETORIT 1990

FLUORI
-----------------------------

PIJE
E NXEHTË

NUMËR 
NJËSHIFROR (F.)

-----------------------------
NDAJFOLJE 

SASIE

VENDLINDJA 
E ERSONIT 
NË FOTO

MAKINA,
PAJISJA

DY ROMAK
----------------------------

AMERICIUMI

SPORTI
I PERSONIT 

NË FOTO

POHIM 
ÇEK

----------------------------
ENERGJIA

LIDHJE QELIZASH 
TË NJËLLOJTA

(SHQ.)

COPË 
ZBUKURIMI,

XHIXHË

ZGJIDHJET: Q, LEGJENDARI, OPELI, DUDA, PALESTINEZ, MARINAR, DOD, XHERI, O, ES, ND, J, 

SELA, ISA, NAME, ANAM, S, F, TRI, MASAÇUSETS, APARATI, II, MUNDJE, ANO, INDI, TEMIN.

Shumë i lehtë: 564297318, 827341596, 139658427, 673124985, 482975163, 915836742, 

251789634, 798463251, 346512879. Mesatar: 469731258, 751826943, 823945176, 

586197432, 392564781, 174283569, 247318695, 935672814, 618459327.

DASHI 21. mars - 20. prill
Gjatë ditëve të fundit keni qenë të tensionuar dhe ky ten-

sionim rrezikon që të shkaktojë disa polemika dhe debate. Bëni mirë
që të merrni pak kohë për të reflektuar, para se të thoni gjëra që nuk
i mendoni. Nëse e keni tepruar, mos hezitoni të guxoni dhe të gjeni
një kompromis, pasi në të kundërt rrezikoni që ta bëni edhe më të vë-
shtirë gjetjen e zgjidhjes.

DEMI 21. prill - 21. maj
Gjatë kësaj dite do të keni mundësi për tu argëtuar. Do të

jeni të qeshur dhe më në fund, problemet e së kaluarës do ju duken
vetëm një kujtim i largët. Prania e Venusit në shenjën tuaj, përfaqë-
son një element force. Mundohuni që të përfitoni nga ky moment
i favorshëm, për tu rikthyer në lojë edhe në fushën e dashurisë.

BINJAKET 22. maj - 21. qershor
Kjo është një ditë pozitive, gjatë së cilës do të ndiheni të

fuqishëm në raport me të kaluarën. Do e shihni të ardhmen me op-
timizëm. Më në fund do të lini pas shpine tensionet që ju kanë ka-
rakterizuar në sferën profesionale. Do të arrini të merreni fare lehtë-
sisht vesh me të tjerët, në sajë të gatishmërisë që do të shfaqni për
të sheshuar tensionet. 

GAFORRJA 22. qershor - 22. korrik
Për shenjat e ujit dashuria është prioritet. Gjatë pe-

riudhës së fundit jeni përqendruar shumë tek puna, edhe sepse
keni qenë të tensionuar për shkak të një sërë vështirësish. Kjo
fundjavë, do ju gjejë më të qetë, duke iu dhënë më shumë hapë-
sirë që të zgjidhni keqkuptime që kanë lindur kohëve të fundit.

LUANI 23. korrik - 22. gusht
Horoskopi i ditës parashikon një rikuperim të mirë. Do të

jeni më të gatshëm për t’u përballur me personat e tjerë. Një pasion
i juaji mund të rezultojë vendimtar, për realizimin e një projekti të
ri i cili do të rezultojë vendimtar.

VIRGJERESHA                  23. gusht - 23. shtator
Do të jetë një ditë shumë interesante sa i takon ndjenja-

ve. Kush dëshiron që ti japë më shumë stabilitet lidhjes së tij/saj, ky
është momenti i duhur për ta bërë. Edhe për ata që janë vetëm, kjo
ditë është pozitive. Pritet që para jush të shfaqen mundësi të reja.

PESHORJA 24. shtator - 23. tetor
Të nisni të flisni për të kaluarën, për problemet që po

mundoheni ti lini pas, nuk do ju çojë askund. Me shumë mundë-
si do të ndiheni të pakënaqur, për shkak se nuk do të arrini objek-
tivat që keni duke përjetuar momente ankthi. Kjo sjellje kaq e
ashpër, rrezikon që të kompromentojë raportin tuaj me të tjerët.

AKREPI 24. tetor - 22. nëntor
Pjesa e parë e javës ka qenë shumë e rëndë nga pikë-

pamja fizike. Ndërkohë gjatë kësaj të diele do të rikuperoheni, si-
domos nga pikëpamja sentimentale. Ka shumë mundësi që kush
ju qëndron pranë, nuk është i bindur në disa zgjedhje që ju keni
bërë. Përfitoni nga kjo ditë për të sqaruar keqkuptimet dhe pasigu-
ritë, në mënyrë që të mos dëmtoni raportin tuaj.

SHIGJETARI 23. nëntor - 21. dhjetor
Do të keni projekte të mëdha, sidomos për verën dhe

për këtë duhet të përqendroheni mirë si ti realizoni. Nëse dikush
ju bën propozime, merrni kohën e duhur për të reflektuar. Ka
shumë mundësi që disa ndryshime të turbullojnë ekuilibrin tuaj.
Do ju duhet të shqyrtoni mirë, çdo gjë që ju paraqitet.

BRICJAPI 22. dhjetor - 20. janar
Do të jeni shumë të vendosur. Gjatë ditëve të fundit po

përballeni me beteja dhe sfida të ndryshme. Nuk ju pëlqen të insi-
stoni, nëse nuk jeni të bindur për atë që po bëni. Tashmë duhet të
vlerësoni, nëse duhet të mbyllni ose jo një histori, apo të punoni për
ta rikuperuar atë. Keni nevojë për kohë për të reflektuar mirë me ve-
ten, mbi atë që ju duhet për të ardhmen tuaj.

UJORI 21. janar - 19. shkurt
Keni nevojë për të gjetur më shumë qetësi në dashuri.

Në periudhën e fundit keni akumuluar shumë stres, por tashmë
do të vijë periudha e rikuperimit. Kjo ditë do të ofrojë mundësi
shumë të mira edhe për lidhjen në çift.

PESHQIT 20. shkurt - 20. mars
Gjatë javëve të fundit situata ka qenë e tensionuar. Nga

pikëpamja fizike keni ndjerë lodhjen e akumuluar. Kjo është një
ditë e rëndësishme, gjatë së cilës bëni mirë të menaxhoni angazhi-
met e mbetura pezull. Edhe në dashuri, është e nevojshme të sqa-
roni polemikat që kanë të bëjnë me të kaluarën.



24 MOZAIK
Koha, e hënë 23 prill, 2018 

1154 – Damasku i dorëzohet Sull-
tan Nur ad – Din van Alepos

1501 – Lundërtari portuges Pedro
Kabral dhe 6 anijet kthehen në Li-
sbonë

1660 – Nënshkruhet Traktati i Oli-
vas mes Suedisë dhe Polonisë

1661 – Kurorëzohet Mbreti Çarls II i
Anglisë në Londër

1826 - Missolonghi zihet nga turqit 
1827 - William Rowan Hamilton

prezanton Teorinë e tij të sistemit të
rrezeve 

1851 – Kanada lëshon pullën e saj të
parë postale

1891 – Dëbohen hebrenjtë nga Mo-
ska, Rusi 

1904 – Formohet Akademia ame-
rikane e arteve dhe letrave

1920 – Mbahet mbledhja e parë e
Kuvendit të Madh Nacional turk në
Ankara

1965 – Lançohet sateliti i parë sovie-
tik për komunikim

1972 – Astronautët e Apollo 16 zbu-
lojnë sipërfaqen e hënës

1985 – Koka Kola shpall ndryshimin
e formulës së shijes sekrete

1992 - McDonald's hap restorantin
e parë në Kinë 

ÇKA DESHE NGA BABADIMRI
Pas euforisë së Vitit të Ri, një prosti-
tutë e pyet tjetrën:
- Çka ke kërkuar nga Babadimri?
- 50 euro, njësoj si nga të gjithë të
tjerët…

Arti dhe revolta nuk do të vdesin, për-
veçse me njeriun e fundit mbi tokë.

(Dostojevski)

E puthura të zgjat jetën... Burra, dëshiro-
ni të jetoni më gjatë? Një studim shken-
cor ka treguar se me-
shkujt që
përqafojnë ose
puthin gratë e
tyre para se të
largohen nga
shtëpia në mëngjes
jetojnë mesatarisht 5
vjet më gjatë se ata që nuk e bëjnë këtë.

E puthura stërvit muskujt e fytyrës... Një
puthje kërkon koordinimin e 146 mu-
skujve, duke përfshirë 34 muskuj të
fytyrës dhe 112 trupore.
Një ekip studiuesi-
sh britanikë stu-
dioi çifte, duke i
bërë një rezo-
nancë magne-
tike teksa ata
putheshin dhe gjeti
se një puthje kryesisht përfshin muskujt
e gojës. Pra, nëse doni të parandaloni
rrudhat e fytyrës, puthuni!

Puthja ishte e ndaluar... Më 16 korrik
1439, Mbreti Henri VI i
ndaloi puthjet në
Angli për të kufi-
zuar përhapjen e
sëmundjeve në
mbretëri. Më
vonë, në shekullin
XVI, në Napoli,
puthja në publik ishte e ndaluar dhe e
dënueshme me vdekje.

Nga një ishull i gjelbëruar dhe i vendosur në
“fund të botës” mbërrin një tjetër leksion për pjesën
tjetër të globit përsa i takon rolit të gruas në jetën
publike, sidomos në politikë. Kryeministrja e Ze-
landës së Re, Jacina Ardern do të bëhet nënë në
muajin qershor. 37-vjeçarja e pamartuar pret me
partnerin e vet fëmijën e parë, duke u bërë udhëhe-
qësja e vetme e një vendi që lind gjatë ushtrimit të
një mandati. “Nuk më pëlqen që të më shikojnë si
ndonjë grua me superfuqi, që bën gjithçka. Unë
nuk po bëj gjithçka!”, deklaroi ajo. Megjithatë,
punët e shtetit janë më të rëndësishme se detyrat
e partnerit të saj, Clarke Gayford, një producent
dokumentarësh natyrorë. Jacinda thotë se do të
mungojë në zyrën e saj vetëm pak ditë dhe detyrën
e mrekullueshme të kujdesjes për fëmijën do ta
bëjë partneri i saj, që do të marrë lejen. E pyetur
nëse ka në plan që të martohet, 37-vjeçarja
përgjigjet me shaka. “Jemi shumë të përkushtuar
ndaj njëri-tjetrit dhe martesa nuk është diçka që e
kemi harruar, por thjesht nuk po gjejmë momen-
tin e duhur”, shprehet Kryeministrja.

Lopa do të
mbetet gjitari më
i madh në Tokë
Lopët mund të mbeten gjitarët më
të mëdhenj në tokë në pak shekuj,
sipas një studimi të ri që ekzami-
non zhdukjen e gjitarëve të
mëdhenj, ndërsa njerëzit popul-
lojnë çdo cep të globit. Përhapja e
njerëzimit dhe species ba-
shkëngjitur si Neandertali, nga
Afrika, mijëra vite më parë, përkoi
me zhdukjen e megafaunës si ma-
muthët, tigrat dhëmbëmprehtë
dhe gliptodonit, një krijesë e ngja-
shme me armadilon, por me për-
masat e një makine.
“Njerëzit i vunë në shënjestër spe-
ciet e mëdha për mish, ndërsa
krijesat më të vogla si brejtësit,
shpëtuan”, nënvizohet në raportin
që ekzaminon tendencën përgjatë
125 mijë viteve. Në Amerikën e Ve-
riut, masa mesatare trupore e gji-
tarëve është reduktuar në 7.6 kg
nga 98 kg që ishte kur njerëzit
mbërritën atje. Nëse tendenca
vazhdon, gjitari më i madh mbi
tokë në disa qindra vite, mund të
jetë një lopë e zbutur rreth 900 kg,
shkruajnë kërkuesit. E kjo do të
thotë se do të humben elefantët,
gjirafat dhe hipopotamët. Në
mars, në fakt, rinoceranti i bardhë
mashkull i fundit në tokë ngordhi
në Kenia.
Sidoqoftë, raporte të tjera hedhin
dyshime mbi reduktimin e vazh-
dueshëm të gjitarëve, pjesërisht
për shkak të përpjekjeve për të
zmbrapsur kërcënimet ndaj jetës
së egër si ndryshimet klimaterike,
humbja e habitateve pyjore,
ndotja dhe qytetet në zgjerim.

Policia në Lohne të Gjermanisë kanë
marrë në pyetje një familje refugjates nga
Libani pasi fotografia e vajzës 8-vjeçare u
shfaq në shpock.com ku thuhej se ishte në
shitje për 45 mijë dollar. Aplikacioni për te-
lefona është një platformë ankandi qe për-
doret nga njerëz që duan të shes dhe blejnë
në mënyrë të shpejtë brenda lagjes. Një nga
përdoruesit njoftoi policinë kur e pa ofertën
tronditës në mesin e reklamave të zakonsh-

me për biçikleta, rrobat e përdorura dhe
produktet shtëpiake. Policia gjurmoi vajzën
në një shtëpi refugjatësh në Lohne, Rhine-
Westphalia në Gjermani, ku ajo është duke
jetuar me familjen prej dy vitesh. Vajza tha
se shitja ishte ideja e saj dhe që çdo gjë u bë
nga ajo. Është e pabesueshme se si ajo
zgjodhi çmimin specifik prej 45.448 dollarë,
pasi fëmijët e kësaj moshe rrallë mund ta
kuptojnë vlerën e parasë. 

iPhone X nuk ecën, Apple
përgjysmon prodhimin
Apple reduktoi prodhimin e iPhone X për tremujorin e parë tëkëtij viti dhe të njëjtën masë, ndoshta edhe më drastike pritet qëtë marrë edhe për tremujorin që sapo ka nisur. Wall Street Jour-nal, duke cituar burime nga kompania, thotë se drejtuesit e Ap-ple e ndërmorën këtë masë të detyruar nga shitjet e pakta nëtreg të telefonit më të kushtueshëm, por edhe më të avancuar tëgjigantit amerikan të teknologjisë. Në tremujorin e parë, Applekishte planifikuar të prodhonte 40 milionë iPhone X, por dukeparë sasinë e madhe të mbetur stok në treg e përgjysmoi këtëshifër duke e çuar në 20 milionë. Po 20 milionë përflitet se ështëedhe plani për tremujorin e dytë të këtij viti, megjithëse ngavetë kompania nuk jepet asnjë e dhënë zyrtare. iPhone X doli nëshitje në tetor të vitit të kaluar dhe u trumpetua nga Tim Cook sipajisja më e mirë e ndërtuar ndonjëherë nga Apple. Prodhimi ikëtij telefoni mbërriti në 10-vjetorin e daljes së iPhone dhe nëtreg u hodh për një çmim prej rreth 1 mijë dollarë.

Kryeministrja është
shtatzënë, partneri merr
lejen e lindjes

Refugjatja 8-vjeçare
nxjerr veten në shitje


